
 Ndaga ugwe, NkundweOrman. UNtwa akusaye ugwe.
2 Mugonile kanunu, binangu. Hobwike fiyo ukuya apa
kãngi ulubunju ulu, kangi mu luko lwa kisitakugũlilígwa
kunini, une ngusakikisya, kwa nimwene, kangi une nsisimikisye
ikyene kikuyaga ku kilundilo. Kangi une itolo nãbalága
kangi…Ndaga ugwe, kalumbu. Kangi u Ntwa itolo abonekaga
ãbĩkíle akandukamo akanini pa ndumbula yangu, ukutwala
ku Kipanga, kangi une nĩnogonága akene kãli kabalilo
akãkubómba ikyene. Kangi lilino iki…
3 Akabalilo kãko une nãlisíle, kangi kisita kumanya uswe
tukuyaga apa Pandungu ugu, une mfumwisye ukuti une ndinayo
i—i Ndumi ku Kipanga. Kangi une ngulonda, linga Kyala
ikwitikisya, ukutwala i Ndumi iyi Pandungu ugu gukwĩsa. Kangi
pisakuyapo naloli akabalilo akatali, polelo, ikyene kitisakusõka
panja bo kakafika kalongo-na-kabili-na-sinda, isala yimo,
lumo, linga ku kabalilo kala. Ikyene kĩtugesye pa ndumbula
yangu akabalilo katali, kangi une ngumelelígwa ni kilundilo
ilyãmúlo nongwa ya fiki une ngãli nsukulíke pa ngũnda.
Kangi une ndumbilíle mõsa ukusyungutila ikyene, lõli une
nsisisimikísye ikyene itolo kikĩsámo kanunu siku kũko ikyene
kibagilíle. Polelo une ngwinogona, u Ntwa itikisyege, Pandungu
ugu gukwĩsa, une ngulonda itolo ukwega akabalilo kangi nu
kwãla itolo panja, inongwa ni kifukwa, nukubaleka umwe
mumanye, Mwamasimbo, iki kikubõmbígwa, muketile, itolo
nongwa ya fiki ikyene kyo fiki. Panongwa yakuti, une lumo
ngubukaga ukukilania i nyanja pamo ubuyo bumo ukufuma
palapala. Une ngugũlíla lilino ukukéta yo njilanki Umwene
ikungõlelága ukubuka. Pitãsi…
4 Kifuki ikilo itatu isi sikindíle, pamo ibili, une nãli
nukukõléla kwa foni kifuki nkilo nkati; kangi ukwene kwãli
ko kwĩputíla unkĩkúlu yumo uyu ãli nkipatala. Kangi abẽne
bãlingõlíle une, nukuti, “Ipũta.” Kangi une ngwĩbwa i ngamu
iyi abẽne bãlimbéle, iyi…Bãtíle umwene ãli nnine kwa Nka.
James Bell, u kalumbu gwitu pa kipanga, u kalumbu untitu,
unsũbiligwa fiyo, unkĩkúlu unnunu. Une ngusũbíla i ngamu
ãli Shepherd, yapẽgígwe kwa une. Popãpo une ndinkusõkámo
nkitala nukufugama, kangi—kangi nãlimbulíle unkasi gwãngu.

I foni yikukúba, yãlinsumwisye umwene. Kangi une ndinkuti,
“Uswe tukufimbilisigwa ukwĩputíla Nka. Shepherd, u kalumbu
uyu akõlíle, uyu yomwinake gwaNka. James Bell.” Popãpo uswe
twãlimwĩpũtíle umwene, ukugomokela nkitala.
5 Kangi polelo ukufwana kalongo pamo kalongo-na-yimo pa
sala, kilabo kyãke, une ndinkwambilila ukukõléla ukukungi.
Umwene ãli Billy. Kangi umwene ãyobíle, umwene akãli Nka.
Shepherd, alinkuti umwene ãli Nka. Bell, mwene, komma u
mwinãke gwa Nka. Bell. “Umwene ãli Nka. Bell, kangi umwene
ali nkipatala, kisita nkino fiyo.” Kangi ukubopela kula ku
kipatala, lõli umwene ãkindíle. U Ntwa ãlinkõlíle Nka. Bell,
Kukãya.
6 Nka. Bell ãli mbungane unsũbilígwa na uswe apa pa
kipanga, ku fyinja. Undume, James, na une, ãbombaga palikimo,
na tãta, ifyinja fingi ifi fikindíle, panja, ukubopesya…Uswe
twãbopesyága ifyakukãsya ifi, ukufuma ku Pennsylvania,
ukwingila mu buyo bwa Colgate apa, ifyinja fingi fikindilepo,
une ngusakikisya ifyinja malongo matatu iyolo, pamo
ukongelelápo. Kangi uswe tunganile Kalumbu Bell. Umwene
ãli mundu unnunu.
7 Kangi une ngupilikisya umwene ãli nu kutikigwa ukubĩbi
kwa mfukogwãnyongo, kangi abene…U ngãnga gwãke, uyu
ãmenye ububine kanunu fiyo, ãsokilépo nkaya akabalilo kala.
Kangi ungãnga umpya ãlisíle ukunkéta umwene, kangi—
kangi ãfũndíle ukuya nubupãnje bwanakalinga, kangi umwene
alinkusitaka kupona kubwene. Kangi—kangi umwene ãli…
Une ngwinogona iyãke…Injila une ngupilikila ikyene,
ukuti u ngãnga gwãke ugwabwila ãngali akayóba isya—isya
bupãnje mma, panongwa yakuti umwene ãli nsito-mo kangi
umfukogwãnyóngo gwãke gwãli mbĩbi. Kangi umwene ãli na
mabwe, une ngwinogona, pamo ikindukimo mu kyene, kangi—
kangi u Ntwa ãli ni kisa. Umwene ãli nu butikígwe bo bula
pabutãsi kangi u Ntwa ãpãkikísye ifyo, utubalilo twingi. Lõli
itolo kwãboníke ukuya kila…Ena, linga uswe tukutwãla ikyene
kubupime ubwisusye, uswe tubagíle ukuyoba iki: Kyãla ãkõlíle
kuli Kalumbu Bell, kangi iyo yo njila ikyene kyafimbilisĩgwága
ukwegelígwa, umwe muketile.
8 Kangi mũmo fikuti Umwene ãpõndilwe…ãtwéle ikyene
ukusyungutila kwa une, ukuti une ninogonaga umwene ãli
Nka.…u Ndindwana Shepherd. Une ngãlimménye Ndindwana
Shepherd. Unkĩkílu abagíle ukuti ali apa, kangi une mbagíle
ukummanya umwene linga une ngunkẽta ikisyo kyãke. Lõli,
ikyene kyãyobígwe umwene ãli Nka. Shepherd. Kangi kali
ikyene kyõsa kyãbombígwe bo ulo, ukuti linga ikyene…
Linga une mmenye umwene ãli Nka. Bell ãli mbutolwe bula,
une ãngali lumo mbũkíle panja pala kangi ngumwitugasyila
pakati umwene nakalinga itolo. Kangi, polelo, muketile, ukuti,
Kyãla akãlondága uswe ukubõmba ikyo, lumo. Popãpo, “Uswe

tumenye ukuti ifindu fyõsa fikubõmbela palikimo ku bununu ku
bene aba bãnganíle Kyãla.”
9 Kangi une nsisimikísye ukuti Kalumbu Bell ãlingãníle u
Ntwa gwĩtu. Umwene ãli nkĩkúlu nnunu. Lilino, umwene yo
yumo gwa uswe. Nkati muno, uswe tukaya nasyo nasimo ingindi
silisyosa isya lãngi. Ikikolo kya Kyãla kitikusimba ingĩndi
sya lãngi. Kali uswe tuli bakesefu, bãbulauni, batĩtu, pamo
bãyélo, kikãnimbombo, abélu. Kilikyosa ikyene kili, uswe twe
bakundwe na balumbu mwa Kristi. Kangi popãpo uswe—uswe
tunganíle umwene. Kangi uswe twisakumwisyuka umwene, i
kipanga. Mũmo une ngwisakumwĩsyúka, ifya Kalumbu Bell,
abakulumba bala, abanywamu, “aba ameni” abãláno kunyuma
kula mu nguto. Kangi ukummwega umwene ku kãya, umwene
ãyobága isya Ntwa Yeso.
10 Kangi linga une ngupilikisya ikyene kanunu, ngãmenyémo
siku mpaka itolo utubalilo tunĩni tukindile, lõli une ngwinogona
ifwa yãke yikubõmbeligwága munomuno muno nkipanga.
[Nkundwe Neville ikuyoba, “Uko ko kutalusya.”—Nsimbi.]
Pakibili iki kikwisa pa [“Isala yãkwánda.”] isala yãkwánda.
Kangi une ngwinogona ugwe na une tukubõmbaga [“Uko ko
kutalusya.”] mu bubombelo bwa nifwa iyi.
11 Lõli, itolo mu kilundilo, ukuti uswe tuli yumoywene
bonywapo ulubunju ulu, ku luyĩndíko lwa Kalumbu gwitu Bell,
unko uswe itolo twĩme pamalundi gĩtu itolo ku kabalílo, bo uswe
tukwĩnamísya imitu gitu.
12 Kyãla gwa bũmi, Yũyo ikupa kangi ikwẽga u bũmi, mũmo
Jobu ugwaiyolo ãyobíle, “U Ntwa ikupa kangi u Ntwa ikwẽga;
yisayigwége i Ngamu ya Ntwa.” Ifyinja fimo ifi fikindilepo,
Ugwe gwãtumíle Kalumbu Bell pakati pa uswe, ukuya
mwenekaya mwinitu na uswe, ikya kyumakyãtwesa ikikulumba
ikya Kyãla. Kangi uswe tukupãlisya Ugwe panongwa ya
kupakígwa kulikosa uku umwene ãli pankyeni pa uswe, mũmo
fikuti umwene ãkuganíle ukwimba nukupa ubukéti, kangi
ayaga mwisusígwe na Mbepo mpaka umwene ãbagile ukukúta
nukulãta. Kangi umwene akãli gwasoni ni Nongwainunu ya
Yeso Kristi, kabuno, ku mwene, Iyene yãli Maka ga Kyãla
ku bupokígwe. Ukukéta ifyinja fyãke fikubalígwa ukufwana,
kangi akabalilo kakwĩsa bo uswe tukufimbilisígwa twesa
ukwãmúla. Kangi Ugwe ummwẽgíle umwene ukufuma kwa
uswe, ulubunju ulu, ukuya mu Kuyapo Kwako. Kabuno, ikyene
kyo kyãbwanaloli ukuti, akabalilo kãko uswe tukusõkápo apa,
uswe tuli mu Kuyapo kwa Kyãla.
13 O Kyala, uswe tukupãlisya Ugwe panongwa ya kyosa. Uswe
tukwĩpúta ukuti Ugwe kusayaga undume gwãke, umwinangu,
James; umwanundumiana gwãke, abãna balindwana bãke, bosa
bala. Uswe tukupilikísya ukuti undumiana gwãke ukupuluka
ukufuma ku Germany, ukufuma ku busikali, ukwisa ku kãya,



4 ILISYU ILIYOBIGWE

ukubika uluyĩndíko ulwabumalikísyo umwene abagíle, pa kĩsu,
kwa mãma gwãke uyu asõkilépo. Mũmo fikuti i ndumbula
ya ndumiana untubwa yula yibagíle ukutika ulubunju ulu.
Une ngummwĩputíla umwene, Ntwa. Kyãla, nsaya umwene.
Nsaye Jimmy, kangi mũmo umwene yo…Ukumbona umwene
ikubõmba panja pala, ni sala ingatasye, ukuti balye pa kãya. Une
ngwĩpúta ukuti ikikolo ikikulumba kitisa kupagukana mma,
lõli ikigombela kya kikolo kitisa kukonyokaga mu Kĩsu kila ku
lubafu ulungi.

14 Tuli uswe, Ntwa, lilino twĩpinye mfibega na mu nsana,
nubufyenyepo panini, nukusõka panja ku bwĩte lilino, ukulwa
na yumoywene asyẽlépo ukukinda namũmo uswe twãli undungu
ugu gukĩndílepo. Uswe tukwĩpúta Ugwe kutukãsyága uswe
nukutupa maka uswe, nukututula uswe bo uswe tukukindilíla
nkyeni, kangi ilisiku limo tuli uswe twesa tubunganége palikimo
kangi ku lubafu ulungi. Kabuno uswe tukusuma ikyene mu
Ngamu ya Yeso. Ameni.

15 Lilino tukusuma u moyo gwa kalumbu gwitu uyu atulekile
gutusye mu lutengano. Une ngulonda ukuyoba ukuti ifwa yãke—
yãke yikulumbililigwága apa Pandungu, pamo Pakibili, kangi
uswe tuku…Aligwesa ikwambililígwa ukwisa aba bikwisaga.
Une ngusakikisya Nkundwe Neville apa ali ni mbãtiko, kangi
ugwe gwãli nasyo. Lilino, umwisyugu, une itolo…

16 Muketile, bakayapo bingi fiyo mma. Linga kyãbagíle
ukuyapo ikikota ku buyobumo kitwãlígwe kuli Nkundwe na
Kalumbu slaughter ku nyuma kula. Une nãlyambilíle ukukõléla,
Kalumbu Slaughter, kangi nãbukíle ukummwĩputíla ugwãko…
u Kalumbu Slaughter uyungi, Kalumbu Jean Slaughter ni
sekema ya kalulu, tularemia. Umwene nalõli ãli nu bubine
ububĩbi bwa ikyene, lõli uswe tukusũbíla Kyãla ukuti umwene
ikuyaga kanunu mõsa.

17 Lilino uswe tukulonda ukubala mu Lisimbo. Kangi une itolo
ngulonda ukumanyisya ulubunju ulu, ukwega akabalilo kãngi,
’nongwa yakuti ukufuma pãpo une ngomwike ukufuma panja,
Arizona, ena, ummilo gwãngu go itolo guli mbĩsi paninini.

18 Kangi lilino, Pandungu gukwisa, komma ukwĩbwa, kangi
une ngwinogona Billy atalíle atumíle panja i—i fumusyo.
Kangi ubwene bukuyaga bulumbilili butalipo, uswe tukusũbila,
polelo mwisege mwandanege mũmo umwe mubagíle. Uswe
tukulonda ukwánda kifuki ihano-na-ina-nasinda, pamo une
ngusanusya, i sala ya kalongo. Kangi lumo, kumbukila, kifuki
isala yimo pamo yimo-…lumo, pamo kalongo-na-ibili-nasinda,
i sala yimo, ikindukimo bo ikyo, isala itatu pamo sina,
pamo ukongelelápo, une ngulonda nẽge, kangi itolo ukwega a
Masimbo. Twala ikyakusimbila kyãko na kalatasi, kangi itolo
ukwãla umwene panja. Lilipo ililãlúsyo, ugwe lãlusya—lãlusya



UBWĨTE UBUKULUMBA UKUKĨNDA-BOSA UBU BULWĨGWÉMO SÍKU 5

ilyene, umwe muketile, kangi lumo uswe tubagíle ukulingania
ilyene, ukubomba iki uswe tubagíle ukutũla.
19 Lilino unko uswe tubale a Masĩmbo gamo, ikyãkwánda.
Une ndi mabuyo matatu mu li Bãngéli, aga une ngulõnda
ukubala. Kangi ubwãkwánda ubwa ubwene, linga umwe
mukulonda ukung’wala ikyene pási, kangi linga umwe muli
ni kyakusĩmbíla, une ngulõnda ukwãndísyapo, ulubunju ulu,
ku busimbe bwingipo ubu une mbagíle…pamo a Masĩmbo
mingipo, ndigi, aga une ngulõnda ukwãndísyapo. Ilyãkwánda
lisakuyaga Peteri Gwãkwánda 5:8-10, Baefesi 6:10-17, naDanieli
12:1-14. Lilino, mukubala, polepole ukwega kabalilo kitu.
20 Kangi aligwesa naloli atugasígwe. Popãpo, banandi
aba bakãli bimile, ku nyuma na palubafu. Lõli uswe
tukubũkága ukugela ukumãlísya nakalinga mũmo tubagililíle
nukubalundusya umwe, polelo uswe tukubukága ukwĩputíla
ababine.
21 Tunagwe unkĩkúlu unnini alambalele apa ulubunju ulu
uyu mbine fiyo. Une ngupilikisya ukuti umwene ãli mbine
fiyo, mmayolo. Kangi une—une nãlondaga umwene ukupilika,
ulubunju ulu, ikyãkwánda, bo une ngãli ngãmmwiputíla
umwene. Kangi une mmenye mũmo ayĩlíle unkĩkúlu unnini uyu.
Kangi umwene mbine fiyo, lõli uswe tulinagwe unkulumba fiyo
Tãta Gwakumwanya Yũyo akĩndíle pa kuponjola ububíne bõsa.
Kangi une ndinapo pa—pa nini…
22 Une nundãlusísye u Nka. Woods linga umwene abagíle
ukubala ilyene, loli umwene—umwene ilãmwága panini isya—
isya kubõmba lũlo. Inongwa, kũko u ngãnga gwa mikota
naloliloli ãswĩgisígwe. Bo, umwene ali ndondabusobi pa
bubumbulusyo Bwakyala kangi alinkusita nukwitikisya
ukuyoba isya ubwene mbubombelambombo bwãke; nu nãsi
gwãke, yópe. Popãpo, ikyene kyãboníke ukuti, twãlinagwe
u mbine uyu ãli yo mbine gwa kansa, u kansa unnywamu.
Umwene ãlondága nakimo ukubombapo pa kila, popãpo
umwene alinkutúma umwẽne ukukilania ku kapatala akãngi.
Abẽne bakãlõndága nakimo ukyãkubómba ni kyene ku bwa
kula, popãpo abene balinkuntúma umwene ukungomokesya.
Popãpo abẽne…O, ikyene kyãli pa libẽle, kangi ikyene kyãli
mbwitugasye ububibi. Kangi ikipapa kyosa kyãlígwe mõsa.
Kangi u kansa, umwene ãbukíle pãsi mu libẽle, nkati mu mbafu.
Une ngusakikisya umwemukupilikisya iki une ngusanusya.
23 Abene bãligwe u ngãnga unnini umwinitu ugwakufuma ku
Noroweyi itugesye na uswe ulubunju ulu.
24 Kangi umwene alinkuya nu tõmbo twãke tõsa twĩtendekísye,
kabuno ãyobile umwene ãmẽnye ukuti—ukuti umwene unkĩkúlu
ãlondága umwene ukupãnja nukusõsyápo ilibẽle lila. Kangi
iyene yãli mbombo yalilopa fiyo. Kangi—kangi umwene ãlinfyo
fyõsa ifyombo fyãke, filifyõsa. U nãsi alinkuntendekésya u

nkĩkúlu nukuntwala umwene nkyumba kya bupãnjílo, kangi
polelo umwene ãgomokile ku fyombo uku…ifi fyãbagíle
ukubõmbelígwa nu ngãnga nu ntuli gwãke, ukusõsyapo ilibẽle
lyõsa lila. Kangi popãpo abẽne bãli na myenda ni findu
finiengígwe pamwene. Kangi popãpo abene balinkwãnda…

25 Bo umwene ikwánda ukusyungutila, u ndume ãlõndága
ukumanya linga umwene ãbãgíle ukwitugasya kunyuma kwa
kyumba nukwĩpúta. Umwene ãli ndumbilili gwa bwikemo.
Kangi umwene ãlitugésye pa lubafu lwa kilundi kya kitala,
kangi ikwĩpúta. Ena, u ngãnga akãhobwíke fiyo na ikyo, umwe
mumenye, umwene undume ukuya nkati mula. Lõli pene pãpo
umwene undume akãkẽtága, kangi ikyene kitikumfulasyága
umwe, fiki, “Une ngusakikisya ikyene kyãli kanunu kyõsa;
akãbagíle—akãbagíle ukusilika.”

26 Popãpo bo itugesye, ikwĩpúta, pala palinkwĩsa ukupululuka
nkyumbamula. Kangi u ngãnga ikusyumbutuka ukubũka ku…
ni kyõmbo kyãke, ukwãnda ukusõsyápo i libẽle. Umwene
asyungutilaga ikyombo ukufuma pa kyombo. Likãlipo ni likoko
pa libẽle; ni likoko limo mma. Umwene alinkuti, “Ngimba—
ngimba ikyene…Ngimba ikyene kikwenda?” Kangi umwene
alinkwãnda…Kangi u nãsi ãpéle ubukéti bwake unkĩkúlu.
Bõsa babili basõkile panja kangi bĩsíle ukuya bãpentekosti,
bisusĩgwe nu Mbepo Mwikemo, bikũmbombéla u Ntwa. Ni
likoko limo mma!

27 U Ngãnga Holbrook ãyobíle ubukéti, mwene, ãyobíle
“Iminiti yimo pankyene pala, pala pãli u—u nkĩkúlu alambalele
pala, kangi u nãsi, kangi u kansa unkulumba unnywamu gwesa
agũtígwe panja pa libẽle lyãke. Kangi iminiti yimo ukufuma apo,
likãlipo ni likoko pãpo ikyene kyãsõkilépo.” Uyo yo yumo mwa
bagãnga bĩtu abanunu kuno kwa America. Umwene ãyobíle
umwene ãpilikísye palapala polelo. Kangi umwene, lõli, umwene
ãli ndiakoni nkipanga. Muketile?

28 Muketile, a bãndu itolo bikwinogona ikipanga kyo
kindukimo ugwe itolo kubũkáko kangi ikyene kyo, “O, ugwe
kubũka kula ukumanyila ukuya nnunu, pamo ikindukimo bo
ikyo.” Ikyo kikaya ikyo, mwinãngu. Umma. Kyãla yo Kyãla.
Umwene yo itolo nkulumba umwisyugu mũmo Umwene ãli,
ãlímo siku. Kangi Umwene ikuyaga lulalula akabalilo kõsa.
Kangi Umwene yo…Uswe itolo tunganíle Umwene.

29 Lilino, uswe tukulõnda ukubala lilino ukufuma kwa Peteri
Gwãkwánda, unto gwa 5, ilinandi lya 8 kangi lya 10,
ukwanda itolo.

Muyege bwima,…ngenge; kabuno undugu gwĩnu
u mõhési,…i ngalamu iyi yikubúna, ikwembela,
ikulondalonda yuyo umwene abagíle ukundasulania:

Yũyo mwĩtotokége nubukafu mu…lwĩtíko, tumenye
ukuti ingubilwo silasila syo sikufwanikisigwa
mbakundwe binu aba bãli nkĩsu.
Lõli u Kyãla gwa lipyana lyõsa, yũyo abombile

atukõlíle uswe ku lwĩmiko lwãke ulwasyẽpwa ukwisila
mwa Yeso Kristi, ukufuma ukuti umwe mukubílwe
pakabalilo, ukubapéla umwe bapelelesye, ukubakasya,
ukubapa amaka, nu kubatoteka umwe.

30 Mũmo Kyãla atũfyugwége! Lilino mwa Bũku gwa Baefesi.
Uswe tukulonda ukusanuka apa kwa Bũku gwa Baefesi, unto
gwa 6, kangi ngulõnda ukubala ilinandi lya 10 ukufika ku lya
17, une ng’wãlíle mõsa.

Kubumalikisyo, bakundwe bãngu, yaga bakafu mwa
Ntwa, na mu maka ga bwenemaka bwãke.
Fwalaga ifilwilo fyõsa ifya Kyãla, ukuti umwe

mubagíle ukwimikana nu bukomu bwa mõhési.
Namanga uswe tutikulwana nu mbili ni lilopa mma,

lõli ukulwana nu bwapamwanya, ukulwana ni mimaka,
ukulwana na balagili ba mu ngĩsi ya i kĩsu—iya
kĩsu iki, ukulwana ni bũbíbi bwamwambepo mmabuyo
agapamwanya.
Bunobuno iyegelaga kwa mwibene ifilwílo fyosa

ifya Kyãla, ukuti umwe mubagíle ukwĩma mu lisiku
ilibĩbi,…bo mubõmbíle fyõsa, ukwĩma.
Amwimege lelo, ukuya ni misana gyinu gipinyígwe

nu bwanaloli,…mufwele ikyẽlakyakipambaga kya
bugolofu;
Kangi amalundi ginu gafwikĩgwe ni bwitendeko bwa

nongwainunu ya lutengano;
Pamwanya pa fyosa ifindu,…ingulu ya lwĩtíko, muli

iyi umwe mwisa kubagilaga ukusimisya syosa ingwebo
syamoto isya mbĩbi yula.
Kangi egaga i kitili kya bupoki, nu lũbo lwa Mbepo,

iki kyo lisyu lya Kyãla:
31 Lilino mwa Buku gwa Danieli, une ngulonda ukubala gamo
agãkõngelelápo. Lilino, Daniele unto gwa 12. Une ngulonda
ukwãnda pa lwa 1, kangi ukubala naloli i—i kiyabo ikitalipo kya
iki, amanandi kalongo na mana.

Kangi akabalílo kala…Mikaeli ikusumuka,
umwanagwamwalafyale unkulumba uyu ikubĩmilíla
a bãna ba bãndu bãko: kangi pala pisakuyako…
akabalilo ka butolwe, uluko ulu lukayamo siku ukufuma
pãpo kyalĩko ikikolo kope ku kabalilo kalakala:
kangi ku kabalilo kala abãndu bãko bisakuponesígwe,
aligwesa uyu isakwagígwa asĩmbígwe mwa bũku.

Kangi bingi ba abẽne aba bisakugona ndufumbi
lwa kĩsu bisakusumuka, kangi bamo ku bũmi
bwa bwilanabwĩla,…bamo ku bukosyasoni kangi
buywelufu ubwa bwilanabwila.
Kangi abẽne aba bikuyaga bãmahala bisakumulikaga

nu bwẽlu bwa kumwanya; kangi abene aba bikusanusya
ukusõkako—ukusanusya ukusõkako bingi ku bugolofu
ukuya bo ndondwa kwa bwila na bwila.
Lõli ugwe, O Danieli, kupilila u—kupilila u…bũku,

kope ku kabalilo ka kubumalikisyo: bingi bisakubopaga
ukubũka nu kwĩsa, kangi ubumanyi bwisa kuya bwĩngi.
Kangi une Danieli ndinkukéta, kangi, kéta, pala

palinkwima abangi babíli,…yumo kulubafu ulwakuno
kwa kiloboko kya kisõko, kangi yumo pa u…ulubafu
lula ulwa kiloboko kya kisõko.
Kangi yumo alinkuyoba ku nnyambala uyu ãfwéle

ifyẽlu, uyu ãli pa misi ga lusõko, Kabalilo katali
kaki ikyene kikuyaga ku bumalikisyo bwa ifi fyãli…
ifiswigo?
Kangi une nãlimpilike unnyambala uyu ãfwéle ifyẽlu,

uyu ãli pa misi gwa kisõko, akabalilo kãko umwene
alinkwinusya ikiboko kyãke ikililo ni kiboko kyãke
ikĩmama ku mwanya, nukulapa mwa mwene uyumũmi
kwa bwila ukuti ukwene kwisakuyaga ku kabalilo,
kabalilo, kangi sinda; kangi bo umwene abombile
amalisisye ukupalagania a maka ga bãndu abĩkémo,…
ifindu ifi fisakumalisígwa.

32 Une ngusũbíla une ngwĩmága palapala pala. Une ngulonda
ukwega untu, linga ugwene gubagíle ukukõlélígwa ntu ukufuma
mula, ukufuma mu ikyo, ukutwãla ubutumulo bwa: Ubwĩte
Ubukulumba Ukukĩnda-bosa Ubu Bulwĩgwémo Síku. Ikyo kyo
une ngulonda ukubõmbéla imbombo ukuya ntu.
33 Lilino, bulebule une nisíle ukuya nu ntu ugu ku lubunju
ulu: Uswe tugomokíle itolo; babili ba bakyungakyuma, apa pa
kipanga, na nimwene, twãli panja mu Arizona. Kangi uswe
twãbũkíle panja, naloliloli, ukuya nu lukõmáno ku Phoenix, nu
Nkundwe Sharrit, ku kipanga kyãke. Lõli akabalilo kãko une
nãsyãgénie ukuti u—u nkundwe ãli nkaya, ikuya ni ngõmáno
nkihẽma, ena, polelo une ndinkwĩpilíka ukwĩlámwa panini
isya kuya nu lukõmáno. Une nĩnogonága lumo une nguyaga
nulwene pa Ndungu pamũsi, ukuti nayumo ikutamisigwaga
mfipanga fyãbo. Lõli, kusyãgánia, ukuti umwene ãli ni ngõmáno
sya Ndungu pamũsi, põpe. Kangi une nãli pa—panini panandi
gwakupasya ukufwana nukuya nu lukõmáno.
34 Kangi popãpo uswe bakundwe, mbuyo bwa kukindilíla
pisiku lila, namanga uswe twãli panja ukufwĩma, uswe
tulinkubũka nkãya, ukukĩndilíla nukwĩtendekésya, nukubũka



UBWĨTE UBUKULUMBA UKUKĨNDA-BOSA UBU BULWĨGWÉMO SÍKU 9

ku ngõmáno sya Nkundwe Allen. Nkundwe A. A. Allen ãyaga ni
ngõmáno. Popãpo uswe twãbũkíle ku ngõmáno, kangi Nkundwe
Allen ãlumbilíle ubulumbilili bwamaka. Uswe twãli na—na
kabalilo, akabalilo kanunu, ukupilikisya kwa Nkundwe Allen,
ukupilika a—a bĩmbi, na fyosa bo ifyo, mũmo abene bĩmbilága,
nukulãta, kangi bãli nu lukõmáno ulukulumba.
35 Kangi polelo uswe twãkẽtíle, mosa mu nsebwe, ikiboko kya
Ntwa. Kulikosa kũko uswe twãbũkága, u Ntwa Yeso ãgãnága
na uswe. Kangi kilipo kimo ukufwana nukuya panja kwa
gwimwene, panja ndulangalanga. Kilipo kimo ikya ikyene, ukuti
linga ugwe ulimo siku gwimwene mu njila yila, kilipo kimo
iki kikũkwába ugwe. Iyo yo, une ngusakikisya, yo nongwa
une ngaganile ama buyo agãpánja-kubutáli. Ugwe kusõkapo
ukufuma kumaka ga ndugu, fiyomũmo uswe tulinago kuno.
36 U mõhési yo kifuki nsitakukabibi pene pãpo umwene
abagíle ukuya ni kindukimo ikyakubõmbelámo. Umwene
ikufimbilisigwa uku…Umwe mukukumbukila abõhési bala
aba bakãgígwe ukufuma mwa Legion? Aben bãli…abene
bãlondaga ukubomba ingilanio isyakõngelelápo, popãpo
abene bãlondága ukubuka mu ngulube. Popãpo, abõhési
bikufimbilisígwa ukuya ni kindukimo ukubõmbelámo, umundu
yumo ukubombelámo.
37 Kangi iyo yo njila iyi Kyãla ikubõmbéla, yõpe. Umwene
ikufimbilisígwa ukuya na uswe. Umwene ikusũbíla pa uswe,
ukubõmbelamo mwa uswe.
38 Kangi bingi bãlĩsíle akabalilo kãko uswe twãli pa njila,
ni njosi. Kangi u Ntwa Yeso akãtoligwémo siku lõli ãpéle
ulusanusyo nubutalusyo, kangi itolo ukuya ikyo, itolo katikati
injila yila.
39 Kangi polelo Umwene ãli nnunu kwa uswe, ukutulongosya
uswe ku finyamana nukutubũla uswe kũko ifyene fyãli. Kangi,
umwe mumenye, itolo ukuyapo pala bo lũla, ikyene kyo kinunu
itolo. Ukwitugasya ukusyungutíla, pa kilo, ku moto, kubutali
kwa aligwesa, ku mamailosi na mamailosi na mamailosi,
nukukẽtésya u—u moto gukumulika ukusyungutila ingẽnge
syamabwe. Kangi, o, ukwene kwãli kununu!
40 Yumo unkundwe pala, uyu ãyaga nu lutamio nu nkasi gwãke,
uyu ãbombíle…Ifyinja ifi fikindilepo, umwene unkĩkúlu
asumwisye untu gwãke ndukõmáno, kũko fikuti une nãyága nu
lukõmáno. Kangi une nãbasũmíle abene ukũmilísya ukubĩka
imitu gyãbo pãsi; alinkuya ni mbepo nyali iyi yikãsõkaga
ngamo mu—mu nkĩkúlu yula, pa kigemo. Kangi u nkĩkúlu, itolo
kisitaluyĩndíko, alinkusumusya untu gwãke mulimõsa. Kangi
i mbepo yãsokilémo mu nkĩkúlu yumo, pa kigemo, nukubũku
ku mwene. Kangi iki kyo kifuki ifyinja kalongo-na-fina, kangi
u nkĩkúlu ãyága mbwitugasye ububibi; fiyo mpaka, mópe
mminogono, mpaka umwene itolo ikubomba ifindu ifi fikaya

nukuya fitalusye mma. Nukwegelela itolo, ãlindekíle undume
gwãke mwene, ukubuka nukwakwegígwa ku nnyambala uyungi
akabalilo kãko umwene ĩtugasyága nu ndume gwãke; ikwiyobéla
umwene akãmenye umwene ãbombíle ikyene. Kangi popãpa
abẽne—abẽne bãgelíle ukumpima umwene ku iki…Ngimba
ikyene kyo fiki iki umwe mukukõléla kila, bo ugwe…Ikĩbwa?
Ikyene…Mwe, kilikyosa iki ingamu yila yili. Une ngusakikisya
ikyo kyo kutalusya, ngãnga. Lõli ikyene kikãli ikyo. Ikyene yãli
mbepo yimo. Kangi umwene…Kangi u nkĩkúlu ãli mwinangu
gwa une unnunu. Lõli ukufuma ikilo kila, ukukindilíla, umwene
alinnkumbenga une matingo matupu. Ena, umwe mubagíle
ukukéta nongwa ya fiki ikyene kyãli.

41 Lõli polelo akabalilo kãko undume ãlisíle, kangi uswe
twãfugéme nkyumba ukwĩpúta, polelo Mbepo Mwikemo
alinkusuluka. Kila kyãli bumalikisyo. Polelo Umwene
alinkuboneka ku ndume gwãke ikilo kila mu njosi. Umwene
alinkugomokela ni njosi yimo, umwene ĩnogonága iyene yãli
sũnga. Ukwisa kusyãgánia, yila yãli lilyãmulo lilalila ku
bubumbulusyo bwa nkasi. Mũmo fikuti Mbepo Mwikemo nalõli
ãbõmbíle!

42 Ukukindilíla mu Tucson, nu Nkundwe Norman na bala,
kangi kula u Ntwa alinkwãnda ukubõmba kãngi ni fĩndu
ifikulumba, ifyãmaka nukusetula ifindu.

43 Ikilo kimo, iki kyãlingwãbíle une ku butumula ubu, une
nãlĩmíle nu Nkundwe Wood nu Nkundwe Sothmann. Kangi
uswe twãli…Iyene yãli sala ya kalongo nkilo, kangi une
nãketelága mmwanya, kangi ulutende ulukulumba lulinkwisa
pa une. Kangi une ndinkuti, “Itolo kẽta! Ifilundilo fyosa
ifikulumba, ifyãkumwanya!” Kangi une ndinkuti, “Kilikyosa
kili nubupelelesye mu lwitikano.”

44 Kangi Nkundwe Wood alinkuti, “Ikukẽta ku ndondwa
ibili isi syali kifuki palikimo, ukuti, ikyene kyãpelilíle ulwene
ukuboneka ngati lumuli lumo.”

45 Une ndinkuti, “Lõli, umwe mumenye, Nkundwe Wood
ukufwana na sayansi, mu Kinegelo yula, u Kinegelo Kinini,
u Kinegelo Kinywamu, i ndondwa sila sitikuboneka ukukinda
kifuki ama inchi mabili ukutapukana; kangi isyene sili pabutali
ukufuma yimo ku nnini ukukinda uswe tuli ukufuma ku
syẽne. Kangi linga isyene sikwãndága ukwisa ku kĩsu, ikyene
kibagíle ukwẽga, pa mamailosi maelifu pa sala yimo, ikyene
kibagíle ukwega abamia kangi abamia ba fyina ukuti isyene
sifike pa kĩsu.” Kangi une ndinkuti, “Mu bõsa ububãtíko
ubukulumba, ubupapate ubu apa, kangi pópe abẽne bikutubũla
uswe ukuti abẽne bikikukẽtéla ukwisila amandalasi, babãgíle
ukukéta ifyinja fya kabalilo ka bwẽlu amaelifu-elifu mia-yumo-
na-malongo-mabili; gikãli gilipo imyesi ni ndondwa. Kangi—

une, lõli, Kyãla ãpelíle kalikõsa aka ifyẽne. Kangi Umwene
ikwĩtugásya pakati pa ifyene.”
46 Kangi une ndinkuti, “Pabuyo bumo nkati mula, une
nãsosolíle panja kwa une, akabalilo kamo mu nkyumba-kwa-
bukẽtélo, i zodiyaki; ukwanda nu Mfunde, ukwisa ukukilania
ukukinda i Ngulilo ya Kansa, kangi nkyeni ukusuluka
mpaka ikyãbumalikísyo yãli ngalamu, Leo i ngalamu. Ukwĩsa
kwãkwánda kwa Kristi, ukwisila mu mfunde; ukwisa kwakibili,
ukwisila mu Ngalamu ya kikolo kya Yuda.” Kangi une ndinkuti,
“Une ngelíle nubununu bwãngu bosa ukuyibona i zodiyaki
yila, kangi une ngabagíla ukuyibona iyene. Lõli, pópe, iyene
yiliko kula. Bala bãbo bikumanyisigwa, bamẽnye iyene yiliko
kula. Yõbu ãyibwéne iyene. Abanyãmbála bãlisibĩle ukuyibona
iyene. Iyẽne yãli i Bãngéli, ilisiku limo. Lõli nkati mula mu
kyõsa ikulundiko kya maelifu-elifu na ma biliyoni ga—ga fyinja
fyãbwelu, Kyãla ikwitugasya pakati pa kyõsa ikyene, kangi
Umwene ikukéta pãsi. Pauli ali nkati mula. U mãma gwãngu ali
nkati mula, kubuyo bumo, ikukẽtéla pãsi.”
47 Kangi une ndinkwinogona isya lwĩbatíko lwa filundilo
fyãkumwanya fila, nakimo mwa ifyene kisõkilepo pa
buyo. Kilikyosa kikũmĩlísya nkabalilo kãke, nubupelelesye.
Ikulundilo kya Kyãla ikikulumba! Une ndikwinogona isya
basikali; mũmo sikuti linga u mwẽsi gula gwabagíle ukuboneka
ukusõkápo pa lwĩbatíko, i kĩsu kisakukupililígwa na mĩsi
kãngi, itolo mmaminiti manandi. I kĩsu ãngali kili itolo bo
ikyẽne kyãyilíle akabalilo kãko Kyãla ãlinogwine ukukibombela
imbombo ikyene, ukuti ukuya na uswe apa pamwanya pakyene.
“Ikyẽne kisita bubumbe, kangi ngelebuno, kangi ingisi, kangi
a mĩsi gãli pamwanya pa bupapate bwa kĩsu.” Kangi linga
u mwẽsi gúla gukwepukangamo siku, ikyene kikubombaga
ikindu kilakila. Akabalilo kãko umwesi gukusenyendeka panini
ukufuma ku kĩsu, amayiga gikwisa. Akabalilo kãko ugwene
gukwingila, itolo gukukõngésya amayiga. Ikyene kyo kilundilo
kya Kyãla ikikulumba. Kangi akabalilo kãko une nãlinogwíne
isya…kila ukuya kilundilo kya bãbwíte ba Kyala ikikulumba
pala…
48 Lilino, uswe tulinkubuka kukugon’utulo. Kangi polelo une
ndinkwanda ukwinogona ukuti nakimo kya ifyene fikusõkápo
ukufuma pa buyo bwãbo. Ifyene fyõsa fikwitugãsya mbuyo.
Kangi linga kulipo ukusãma, palipõsa, kwa ifyene, ikyene kyo
nogwa ya kímo, kangi kyisakupilikigwa pa kĩsu. Uswe tukukéta
ifĩsapanyúma fya ikyene lilino, ukufuma ku fimo mwa ifyene
ukusõkápa ukubuka ntubuyo utungi. Ikyene kikupilikigwa.
Ikyene kikwĩpilikisya filifyõsa.
49 Kangi une ndinkwinogona, polelo, linga ikulundilo
ikikulumba ikyãkumwanya, bo lula, kikufimbilisigwa
ukukyunga ubuyo bwãke, ukupela kilikyosa ukuya mu
lwĩbãtíko, ngimba bule isya kufuganika isya kilundilo kyãpãsi?

Mũmo, akabalilo kãko kimo kikusõkápo pa lwĩbãtíko, mũmo
ikyene kikusõpa ikindu kyosa ukusõkapo pa bukyũngígwe!
Ulubambiko lõsa ulwa Kyala lukufuganika akabalilo
kãko imbakasya yimoyene yikusõkapo pa lwĩbãtíko. Uswe
tukufimbilisígwa kingikingi ukugẽla ukukyunga u lwĩbãtíko
lwa Mbepo.

50 Kangi une ngusuma, kwa Kyãla, ulubunju ulu, ukuti
uswe tubagíle ukutwala iki ku bubombelo bwa bubumbulusyo
ubwanaloliloli, ukuti uswe tubagíle ukukyunga ikiyabo iki…
ikibugutíla iki uswe tubungẽnie pasi pa buyẽléke ulubunju ulu,
mu lwikano ulwalũko, mpaka Mbepo Mwikemo isakubĩkága
u mbakasya aligwesa ugwa Mbili, aba bali apa ulubunju ulu,
mu lwikáno ulwalũko, mpaka kukuyangapo ububumbulusyo
ubwa pãpo-na-pãpo ubwa mõyo nu mbili, linga uswe itolo
tukukolesyaga utubuyo twĩtu.

51 Lilino, mũmo une njõbíle kubwandilo, u nkĩkúlu uyu yũyo
ãli na kansa uyuDokotalaHolbrook egile…ãyaga pakusõsyápo.
Lilino, u Kyãla uyu ãpelíle akõgo akakupululuka ukwisa mu
kiliniki yila, nukusõsyápo u kansa yula kisita kulekapo ilikoko,
ngimba umwe mukamanya yula yo Kyãla yulayula uyu ali apa?
Kangi ikindu kyene iki Umwene ikugũlíla, kyo ababwĩte Bãke—
Bãke ukuyambuyo bwãbo, bo si ndondwa, sikuyambuyo.

52 Lilino, ngimba umwe mumenye, uswe twafuma pakuya nu
bwĩte ukufuma pa bwĩte, kangi uluheho lwa bwĩte? Kangi
linga i kĩsu kikwĩma, uswe tukuya ni mibwĩte gi mingi. Lõli
ngimba umwemukusyãgánia ukuti galipo naloliloli a maka gene
mabili mmwanya mosa? Ukufuma mu ngindano syõsa pakati pa
fĩsu, kangi ingĩndáno pakati pa yumo nu nnine, na filifyosa,
ikyene kyosa kikufyukila ku maka mabili. Galipo a maka mabili
gẽne, kangi filipo ifitakangala fyene fibili; a maka mabili,
kangi i fitangalala fibili. Fyõsa ifingi, ifindu ifinini ifinandi,
filũngisígwe na limomwamaka gala. Kangi amaka gala gomaka
gaKyãla kangimaka ga Sẽtáno. Ikyo kyo iki…Ubwĩte bulibõsa,
ukufuluganika kulikõsa, kilikyõsa iki kikwisamo mula, ikyene
pamo kikulagililígwa na maka ga Kyãla pamo maka ga Sẽtáno,
’nongwa yakuti ago go gene maka aga galíko. Kangi ago gomaka
ga bũmi kangimaka ga bufwe. Lilino, ago gomakamabili gẽne.

53 Kangi Sẽtáno abagíle itolo…A maka gãke, umwene
alinago, go maka ga Kyala amaniongafu. Agene gakáya
maka ganaloliloli mma. Ikyene kyo buniongafu bwa maka
ga Kyãla, kilikyosa iki Sẽtáno alinakyo. Ubúfwe bo itolo
bũmi buniongásye. U busyóbi bo itolo bwãnalóli buyobígwe
nubusóbi. Muketile? Ubulogwe bo ku—kugonana kubombígwe
mbubibi, akabombela akagolofu kabõmbelígwe mbusóbi.
Muketile? Kilikyõsa iki Sẽtano alinakyo kyo kindukimo iki
kyaniongasígwe, lõli agene go maka.

54 Kangi uswe twe, umwisyugu, twĩtugésye apa, kangi limo
pamo ilingi ilimaka lisakutulagilága uswe. Polelo unko uswe
tukáge ilibibi lila. Unko uswe twẽge u buyo bo sindondwa sya
mmyanya.
55 Mũmo i Bãngéli likuyoba, “Indondwa isyakwendendeka,”
ukukilania mula mwa Bũku gwa Yuda, “sikutotofula panja
isoni syãbo syẽne.” Kangi uswe tutikulonda ukuya ndondwa
syakwẽmbéla; nguswĩga linga iki kyo kitalusye, nguswĩga linga
kila kyo kitalusye, nguswĩga linga ikyene kisa kubõmbígwa,
nguswĩga linga…mũmo ikyene kibagíle ukuya. Komma
ukwẽmbéla. Itugasya bo indondwa sila isya kumwanya, bo u
nsikali ugwanaloli pa buyo bwãke ubwa mbombo. Ima pala,
kwitika! Bũmi nu bufwe.
56 Lilino, abãbwíte, akabalilo kãko abãbwíte, ikĩsu
kikwĩtendekésya ukubũka kukulwana ni kĩsu ikingi, ikyene
kikufimbilisígwa ikyãkwánda ukwitugasya pãsi nukukẽtésya iki
kyo kitalusye pamo kisobi, kangi kali abene babagíle ukubũka
kukulwana ni kĩsu ikikonge pamo mma. U yeso ãmanyisye
ikyo. Kangi linga a bãndu bãbombága ikyo, linga ifĩsu bi—
bitugãsyága pãsi, nukwĩma nukwinogóma ifindu ifyo, imbafu
syõsa-ibili, uswe ãngáli tutikuya nu bwĩte mma.
57 Lilino, uswe tukusyagania, linga u nnyãmbála atikubõmba
ikyo, linga abakulumba bãbwite aba kĩsu batikwĩtugásya
pãsi, ikyãkwánda, kangi ukwinogonela nukukéta ukuti abene
batalwĩsye, kangi ifyakulonda ni fundo syãbo sikutalusya, kangi
linga abẽne bali nu bukafu numaka ukubatóla abãbwíte abangi,
polelo abẽne basisimikisye ukutoligwa.
58 Apo po pãpo u Nkulumba-gwãbwíte Custer ãbombíle
ubusõbi bwãke ububĩbi. Unkulumba-gwãbwíte Custer, mũmo
une ngupilikisya, ãli ni ndagílo ukufuma ku sikali, komma
ukubũka nkĩsu kya Sioux, panongwa yakuti akene kãli kabalilo
kãlwĩpúto kuli abẽne. Akene kãli kabalilo ka nyĩpúto. Abene
bãyága u lusekelo. Lõli Custer alinkugãla, kangi umwene
ãlinogwíne ukuti umwene ãyága pa kubomba ikyene mulimosa.
Umwene ãyága pakukilania, kali ikyene kyãli ndagílo pamo
sikãli ndagílo. Kangi polelo abẽne naloli balinkuntusulila
abanyãmbála abasitabusóbi bamo, ukutusulíla ku bene. Une
ngwinogona abene balinkutíka bamo mwa bẽne. Abene bali
bafwimi, panja, bikufwima ifyãkulya, ukulyesya ababo—
ababo abãndu akabalilo kãko abene bipũtága. Kangi Custer,
ukuloboka, ãbabwene abẽne, nukwĩnogona abẽne bãfwimaga
ulubafu lwãbo, kangi popãpo abene balinkutusulíla nkati
mbafwĩmi aba. Kangi abafwĩmi aba balinkubopa, ukugomokéla.
Ngimba abene balinkubomba fiki? Abene balinkwifwíka
bene ifilwílo, kangi kuno abẽne bikwisa. Kangi bula bwãli
bo bumalikisyo bwa Nkulumba-gwãbwíte Custer, panongwa
yakuti umwene akãlitugésye pãsi nukwinogona, ikyakwánda.

59 Umwene akãli ni mbombo kula. Umwene akãli nu
bwãbúke ukuya kula. Umwene abagutíle a Bamwenye
ukufuma ku Kiloboko kya Kubusõkel’ilisuba, mosa ukukilania
Kubwingilil’ilisuba, mulimõsa. Kangi abene bãli nu lwĩtikáno,
lõli umwene ãbongotwíle u lwĩtikáno lula. Kangi akabalilo kãko
umwene abongotwíle u lwĩtikáno, polelo umwene alinkutoligwa
mbwĩte.
60 Kangi popãpo abãbwíte, ikyãkwánda, mukwitendekesya ku
bwĩte, ikyãkwánda kubagíle ukuyapo abasaligwa, abasikali
bamo. Abene babagíle ukufwãlíla ku bulwĩlo. Abene babagíle
ukumanyisígwa ku bulwĩlo.
61 Kangi une ngwitika ukuti ubwĩte ubukulumba fiyo
ubu bulwĩgwémo siku, bo lilino bwĩtendekísye ukubũka
nkambombo. Une ngwitika ukuti Kyãla ãsalága abasikali Bãke.
Une ngwitika Umwene ãbafwikága abẽne, ukubamanyísya
abẽne. Kangi nkyeni-gwãbwíte lilino abĩkígwe, ukwitendekesya
ukwánda.
62 Ubwĩte ubukulumba, ubwãkwánda ubu bũbo bwãlwĩgwémo
siku, bwalyãndíle ku Mwanya, bo Mikaeli na Bãndúmi Bãke
bãlwíle na Lucifara na bãndúmi bãke. Ubwene ikyãkwánda
bwalyãndíle, ubwĩte ubwãkwánda bwãli ku Mwanya. Popãpo,
ubutulwanongwa bukãlyãndíle pa kĩsu mma, ubwene
bwalyãndíle ku Mwanya.
63 Kangi polelo ikyene kyãsopígwe pãsi ukufuma ku Mwanya,
ukutãgígwa ukufuma ku Mwanya, ku kĩsu, kangi kilinkugwa
pa bũndu. Polelo u bwĩte, ukufumu ku bãndúmi, buli nkuya
bwĩte bwabũndu. Kangi Sẽtáno ĩsíle ukõnánga ikipeligwa kya
Kyala, iki Kyãla ãpelíle ukuya kya Yumwene. Umwene ãbombíle,
Sẽtáno, alĩsíle ukõnánga iki. Ikyo kyo iki ifúndo yãke yãli, kwãli
kokõnánga ikyene. Polelo u bwĩte bulinkwánda apa pa kĩsu,
kangi bulinkwanda mwa uswe, kangi bwakinága ukufumila
palapala.
64 Lilino, bo ubwĩte bulibõsa bukãli bukabĩkígwa mbubãmbe,
abene tãsi babagíle ukusala ubuyo bwakwaganílapo, pamo u
buyo kũko u bwĩte bubagíe ukulwĩgwa, u buyo ubusaligwa.
65 Mu Bwĩte Bwakĩsu Bwãkwánda, ubwẽne bwãbĩkígwe
fiyo, mbuyo-bwa-busita-mundu kangi amabuyo kũko abene
balwilága. Kangi abẽne bikufimbilisigwa ukuya nu buyo
busalĩgwe.
66 Kifwene bo Israel ãbukaga ku bwĩte na Bafilisti, kyãlípo i—
i—i kyãmba ku lubafu lulilõsa ulu abẽne bãbunganága. Kangi
uko ko kũko Goliati ãsõkága panja nukukõléla ku babwĩte ba
Israeli. Uko ko kũko Davidi alyãgéne nu mwene, mu likóga,
akabalilo kãko umwene ãkilénie akasõko akanini aka kẽndága
pakati pa twãmba tubili, umwene ãsalíle utubwe.
67 Pabagile ukuyapo u buyo busalígwe. Kangi mu iki, bulipo
u—u buyo ubwakwitikisánia, ubuyo-busita-mundu, kangi abene

bikulwa apa pa buyo ubu. Abene itolo batikubomba, yumo
ukulwa kubwa kuno, kangi yumo pãsi kuno, kangi yumo
ukubópa kubwa kuno. Kukuyapo kunkyeni kwa bwĩte kũko
abẽne bikwaganako nukugela a maka gãbo, kũko ikilundilo
kili kyosa kikugéla a maka gãke ukulwana ni kulundílo ikingi,
ubuyo ubwãkwãgána ubwitikisigwe. Lilino, komma (ukwaga)
mupondilwe iki.
68 Akabalilo kãko u bwĩte ubukulumba ubu bwalyãndíle pa
kĩsu, palinkufimbilisigwa ukuyapo u buyo ubwakwãgánapo
ubwitikisígwe. Bulinkufimbilisigwa ukuyapo u buyo busalígwe
ukuti u bwĩte bwãndéko, kangi ukuti ubwĩte bukine. Kangi u
buyobwabwĩte bula bwãndíle mu minogono ga bũndu. Kula
ko kũko u bwĩte bukwánda. Aminogonelo ga bũndu gãsalígwe
ukuya buyo bwa bwĩte, kũko ubwẽne bwalyãndíle, kangi iyo
yo nongwa ukuti indumulo sya nongwa sikupeligwa ukufuma
mminogono, untu. Lilino, abene bakãlyandilémo siku mu
kibugutila kimo. Abene bakãlyandilémo siku ubwene ukufuma
nkapanganio kamo. Ubuyo bukãndámo siku ukufuma kula.
Polelo, ikibugutila kila kikabagilámo siku, siku ukubomba
imbombo ya Kyãla, panongwa yakuti u buyobwabwĩte,
kũko umwe mukufimbilisigwa ukwãgána undugu gwinu, mo
mminogono. Ugwe kufimbilisígwa ukutendeka u lusalo. Ubwene
bukwagana na ugwe.
69 Une ngulonda undindwana unnini apa, uyu mbine fiyo,
ukuya nsisimikisye ukupilikisya lilino ku iki, naloliloli kifuki.
70 Ubutumulo bukutendekígwa mminogono, u ntu. Mula mo
mũmo Sẽtáno ikwãgána na ugwe, kangi i ndumulo sikuya,
panongwa yakuti Kyãla ãlintendíke umundu ukuya njila yila.
71 Lilino, une ndinakyo (linga ugwe gwãkẽtága pa busimbe
bwangu apa) aka mãpu kanini nsimbile mosa. Une nãli nako
akene apa pakaya patali mma, pa…nãbombíle imbombo i
bolodi. U mundu apelígwe itolo ukuyo bo kilombe kya ngano.
Iyene yombeyu. Kangi umundu yombeyu.Mbupalamasye, ugwe
gwe mbeyu ya tãta na mãma gwãko; kangi u bũmi bukufumila
kwa tãta, umbili gukufumila kwa mãma. Polelo, babili bala,
palikimo, ilifumbi ni—ni lilopa, fikwisa palikimo. Kangi mu
mbakasya ya lilopa bo bũmi. Kangi nkati mula iyene yikwãnda,
ukwiyandusya, ukutendeka u—umwãna. Lilino, imbeyu yiliyõsa
yili ni kikalang’asa panja; nkati lyo litapa; kangi nkati mwa
litapa lyo lilimo akambakasya ka bũmi. Ena, iyo yo njila uswe
tutendekígwe. Uswe twe mbili, moyo, kangi mbepo. Ikyãpanja,
u mbili, ikikalang’asila; nkati mwa kila, amabyebye na fyosa bo
ifyo, go mõyo; kangi nkati mwa mõyo, yo mbepo. Kangi i mbepo
yikulagila fyosa ifingi.
72 Lilino, linga umwe mukwitugasyága pási akabalilo kãko
mukufika ku kãya, nukusimba utusyungutisyo utunini tutatu.
Umwe mwisakusyagania ukuti u mbili gwa panja uli ni

fyãkwĩpilikila fihano fikulungisania ukwisila, kangi ikyo kyo
ukukéta, ukõnja, ukupalamasya, ukunungisya, ukupilika. Ifyo
fyo fyãkwĩpilikila ifi fikulagila umbili gwa bũndu.
73 Nkati mumbili gomõyo, kangi umbili gula gukulamulilígwa
nu kwinogonela, amabyebye, ukukumbukila, ukwinogona, kangi
ifinyonywo. Ikyo kyo kindu iki kikulagila umõyo.
74 Lõli, u mbepo, umwene ali itolo ni kyãkwipilikila
kimokyene. U mbepo…O, unko uswe tukyãge ikyene. U mbepo
ali ni kyãkwĩpilikila kimokyene, kangi ikyãkwĩpilikila kila kyo,
pamo kikulamula ikyene, lo lwĩtíko pamo ukwĩlámwa. Uko ko
katikati. Kangi yilipo injila yimoyene ku mwene, ikyo kyo ntuli
gwa bwãbúke bwa lwiho. Ugwe ubagíle ukwitikisya ukwĩlámwa
pamo ukwitikisya u lwĩtíko, kilikyosa mwa fibili iki ugwe
kubombela. Polelo, Sẽtano ikwãnda pa kayabo akakulumba,
ukubombesya u mbepo gwa mundu ukwĩlámwa i Lisyu lya
Kyãla. Kyãla ikwãnda pa kayabo akakulumba, ukwãla i Lisyu
Lyãke mwa mbepo yula. Mwaketa umwe lelo. Ikyo kyo iki
kikubomba ikyene.
75 Linga i kipanga iki, lululu ulu kyãbagíle ukubĩkígwa
palikimo, kangi ukulukígwa palikimo na kimo mpaka
umundu aligwesa ikuyaga mbumobwene, kisita nsyungulu
gumogwene ugwakwĩlámwa paliposa, ãngáli kukayako nu
mundu nayumoywene umonywa pakati pitu, mu maminiti
agangi mahano. Ãngáli pakaya nu mundu nayumo apa
ikunyonywa u Mbepo Mwikemo lõlu bene aba bisakwambililága
Umwene, linga umwe mwãbagíle itolo ukutendekesya ikindu
kimo. Lilino, apo po pãpo u bwĩte bukwanda, mulamula
mminogono gãko, kali umwemwiganile.
76 Lilino kumbukilaga, ikyene kikaya Christian Science, lilino,
aminogono pa findu. Ikyo kikaya…A minogono gikwitikisya u
Bũmi, ubu bo Lisyu lya Kyãla, kangi pala gikutwãla u Bũmi.
Itolo aminogono gãko gatikubomba ikyene. Lõli, i Lisyu lya
Kyãla, lyãtwélemumfwõlo gwaminogono gãke.Muketile? Agene
gakaya minogono, mũmo Christian Science yikupela ikyene,
minogono pamwanya pa findu. Umma. Ikyo kyo kikayamma.
77 Lõli, ilinogono lyãko likwitikisya Ilyene. Ilyene likukõla
Ilyene. Ngimba ilinogono lyãko likulagilígwa na fiki? U mbepo
gwãko. Kangi u mbepo gwãko ikukõla i Lisyu lya Kyãla, kangi
ikyo kyo kindu iki kili nu Bũmi mu Kyene. Ikyene kikutwala u
Bũmi mwa ugwe. O, nkundwe! Akabalilo kãko ikyo kikuboneka
pa buyo, akabalilo kãko u Bũmi bukusuluka pãsi mu mfwõlo
gũla, mwa ugwe, i Lisyu lya Kyãla likuboneka mwa ugwe.
“Linga ugwe kwitugasya mwa Une, kangi a Masyu Gangu
mwa ugwe, polelo sũma aka ugwe kulondesya kangi akene
kisakubombeligwaga kwa ugwe.”
78 Polelo ngimba fiki ikyo kikubomba? Ukufuma pakati
pa ndumbula, ugu go mõyo, ukufuma pala ukubuka panja,

ukulyẽsya umfwõlo guligõsa. Ulutamio lya ikyene lolwakuti,
uswe twĩmíle nkati muno nu kwĩlámwa kwingi, ukugela
ukwitikisya iki kili panja pala. Umwe mukufimbilisígwa
ukuleka ikyo; kangi ukusuluka pãsi umfwõlo gũla ni Lisyu
ilyabwanaloli ilya Kyãla, kangi polelo ikyene kikusõka panja,
kyene, kyene-ne-kyene. Ikyene kyo iki kili nkati. Ikyo kyo kindu
iki kikubalígwa, kyo kyankati.

Ukwisila kwa Sẽtáno ko nkati.
79 Lilino, ugwe kuyoba, “Une ndikuhiya mma. Une ndikunwa
mma. Une ndikubomba ifindu ifyo mma.” Ikyo kikaya nakimo
ikyakubomba ni kyene.
80 Muketile, ikyene kyo nkati. Kali ugwe uli nnunu bulebule,
mũmo uyilíle gwalwiho, mũmo uyĩlíle ubwabwanaloli, ifindu
ifyo fikuyĩndikígwa. Lõli Yeso ãyobíle, “Pene pãpo u mundu
ikupãpígwa kãbubíli.” Muketile? Kikufimbilisígwa ukuyapo
ikindu kimo kikuboneka nkati. Linga ugwe utikubõmba,
ikyo kyo kyakufwala-pamwanya, kabuno pãsi mu ndumbula
yãko ugwe kunyonywa ukubomba ikyene mulimõsa. Ikyene
kikabagíla ukuya kyakubikapo. Ikyene kikufimbilisigwa ukuya
kyanaloliloli.
81 Kangi yilipo injila yimoyene iki kila kibagíle ukusulukilamo
pãsi, kangi ikyo kyo mu njila ya ntuli gwabwãbúke bwalwĩho,
ukwisa mu moyo, ukwisila mu minogono gãko. “Mũmo u
mundu ikwinogona mu ndumbula yãke, momumo umwene
ayĩlíle.” “Linga ugwe kuyoba ku kyãmba iki, ‘Epuka,’ kangi
komma ukwĩlámwa mu ndumbula yãko, lõli itika ukuti iki
ugwe uyõbíle kisakubonekaga, ugwe ubagíle ukuya nakyo
iki ugwe gwãyobíle.” Mukupilikisya ikyene? Mwaketa umwe
lelo. Muketile? Tula to tubuyo-twãbwíte. Linga umwe itolo
mukwandako ikyo, ikyãkwánda.
82 Uswe tukuya bakulõndesya ukukẽta i findu fikubõmbígwa.
Uswe tukuya bakulõndesya ukubomba ikindukimo kwa Kyãla.
Unkĩkúlu unnini uyu yo kisita…ikulõndésya, kisita kwilamwa,
gwakulõndesya ukuya mũmi. Umwene ikulonda ukuya kanunu.
Abangi bali apa, bikulonda ukuya kanunu. Kangi akabalilo kãko
uswe tukupilika isya nongwa yila, ngati u ngãnga, ubusyúke bwa
bafwe, ifindu ifikulumba ifyamaka ifi Kyãla gwĩtu abõmbíle,
polelo uswe tukuya bakulõndésya. Kangi ikindu kya ikyene
kyo, uswe tukugela ukufikila ukwisila mu fyakwĩpilikisya ifi,
ukukõla ikindukimo apa, bo amabyebye.
83 Popãpo abãndu bingi, utubalilo twingi, baniongesye i Lisyu.
Kangi une ngapilikisígwa muli iki, ukwisila ukubomba ingõléla
sya pakigemo. Une ndinkuti, “Une ngali fiyofiyo pa ngõlélo sya
pakigemo,” ndikusanusya ukuti ugwe ulingatendekága i ngõlélo
sya pakigemo.
84 Lõli umunduyumo ikwega umunduyumo pa kiboko,
ukuyoba, “O, Nkundwe John, ugwe umenye fiki? Une na

ugwe tũli bapalamani akabalilo kõsa. Isaga kuno ku kigemo,
fugamaga pãsi.” Ngimba ikubomba fiki? Linga itolo nãli ni
bolodi-nditu apa, une ãngáli mbanãngísye umwe iki umwene
ikubõmba. Umwene ikugela ukubombéla ukwisila mu mõyo, pa
finyonywo. Ikyo kitikubomba mma. Iyo yikaya yo njila mma.
Naloliloli, iyene yikaya.
85 Lumo umwene ikubõmba mu (i fiki?) u kukumbukila,
ukwĩsíla mu kyakupilikisya kya mu mõyo gwãke. “O, Nkundwe
John, ugwe gwãli na mãma unnunu. Umwene ãfwíle iyolo.” U
kukumbukila!Muketile? Ugwe ukabagíla ukubomba ikyo.
86 Ikyene kikufimbilisígwa ukusuluka pãsi ulukindi lwa
ntuli gwabwãbúke gwalwĩho. Ugwe, gwimwene, itikisya i
Lisyu lya Kyãla…Ugwe utikwisa panongwa yakuti u mãma
gwãko ãli nkĩkúlu unnunu. Ugwe utikwisa panongwa yakuti
ugwe gwe mpalamani unnunu. Ugwe kwisa panongwa yakuti
Kyãla ikukukõléla ugwe ukwĩsa, kangi ugwe kummwitikisya
Umwenepa lwãlo lwa Lisyu Lyãke. I Lisyu lila lyo likusanusya
kilikyosa. Ilisyu lila! Linga umwe mubagíle ukusõsyápo
kilikyosa pa njila, amabyebye gõsa, ifyakwĩpilikisya fyõsa, kangi
itolo ukuleka i Lisyu lĩse nkati, i Lisyu lila lisakutwalága itolo
katikati.
87 Apa, kéta iki Ikyene kikupililígwe pamwanya nakyo? Ugwe
kuyoba, “Ena, lilino,” ugwe kuyoba, “ena, ifi, amabyebye
ni fyãkwĩpilikisya, na fyõsa bo ifyo, fikaya nakyo kalikosa
akakubõmba ni kyene, Nkundwe Branham?” Naloliloli, ikyene
kikubomba. Lõli linga ugwe kulileka i Lisyu lĩsége nkati,
kangi ukukupilila Ilyene pamwanya na mabyebye, polelo Ilyene
likabagíla ukukula; ikyene kisakuyaga lisyu iliniongafu.
88 Ngimba ugwe ukẽtilémo siku imbeyu innunu ya kilombe
yibyãlígwe mu mfu, nukuleka akapiki kãgwíle pa yene?
Iyene yikukulaga mbuniongafu. Umpesa guligõsa, kalikõsa
aka kakukula, kisa, panongwa yakuti ikindukimo kikupilíla
pãsi ikyene.
89 Ena, ikyo kyo iki kitamĩsye nu Lwĩtíko lwakipentekosti
umwisyugu. Uswe tufyĩtikísye ifindu fingi fiyo ukugomoléla
kunyuma Ulwẽne, u Lwĩtíko ulu uswe tumanyisígwe, u Mbepo
Mwikemo uyu ĩtugasyága mwa uswe. Uswe tufyĩtikísye ifindu
ifingi, ukukéta ku munduyumo uyungi.
90 Kangi u mõhési yo akabalilo kõsa ikugela ukukusosõléla
ugwe ku butoligwe bwa munduyumo, lõli umwene ikugela
ukupinga ugwe ukufuma ku buketi ubwanaloliloli ubu bo
bwakubwandilo. Umwene isakukusosõlelága ugwe ku nsyobi,
utubalilo tumo, uyu ãbukíle panja ukwẽgeléla ikindukimo.
Umwene akãbombíle ikyẽne, panongwa yakuti umwene
egelelága. Lõli linga ikyene kikwĩsa ku bufumilo bwabwanalóli
ubwa Lisyu lya Kyãla, “Ku Mwanya na pãsi fisakumalika, lõli

i Lisyu Lyãngu litisa kumalikamo,” Ilyene likufimbilisígwa
ikusyala pala.

Ugwe uketile ikyene, kalumbu?
91 Ilyene likufimbilisígwa ukwitikisígwa nkati mminogono,
polelo Ilyene likwitikígwa ni ndumbula. Polelo i Lisyu lya
Kyãla likwisa ukuya bwanaloliloli, polelo ifyakwipilikila fyosa
ifya mõyo nu mbili fikupuputigwa mõsa nu Mbepo Mwikemo.
Polelo ikyakwipilikila kyãko ikya Kyãla, amabyebye gãko aga
Kyãla, kilikyosa iki kili kyabunyakyala, kikukũyíla ukwisila
mwa ugwe. Kukayapo nu kwilamwa nakumo palipõsa. Kikayapo
nakimo kibagíle ukutupuka.
92 Kikayapo nakimo kibagíle ukutupuka mbukumbusyo,
nukuti, “Ena, une ngukumbukila Ndindwana Jones ãgelíle
ukunsũbíla Kyãla, kangi Ndindwana Gwakuti-na-gwakuti.
Ndindwana Doe ãgelíle ukunsũbíla Kyãla ku bubumbulusyo,
akabalilo kamo, kangi umwene ãtolígwe.”Muketile?
93 Lõli linga umfwõlo gula mupyãgilígwe kangi musukĩgwe,
kangi mwisusĩgwe pamwanya nkati na Mbepo Mwikemo, ikyo
kitikwisa nukwisambukumbusyo, kali syo syoNdindwana Jones
na iki umwene ãbombíle. Ikyene kyo ugwe na Kyãla, palikimo,
kangi nayumo uyungi lõli umwe babili. Mwakete lelo umwe.
Apo po bulipo u bwĩte bwãko. Ngoga umwene kukubwandilo.
Mwimika umwene afwe mbwendelo bwãke. Ikyene kikaya bo
butalinki ugwe ubagíle ukutendeka u bwĩte ukukãbíla. Ikyene
kyo, imika ikyene lululu ulu!
94 Linga ugwe kwisaga, kangi ugwe kukyungaga ingumbusyo
sila na mabyebye, na filifyõsa, ukwinogonela, “Ena, une
lumo ngukutolígwa. Ikyene lumo kikaya kitalusye.” Komma
ukubomba ikyo, napanandi.
95 Ugwe tãgíla kulubafu kilikyõsa, kangi igula umfwõlo gula,
nukuti, “Kyãla, i Lisyu Lyãko lyo Lyasyẽpwa, kangi Ilyene
lya kwa une. Linga i kipanga kyõsa kikutolígwa, linga ikĩsu
kyõsa kikutoligwa, pópe une ngabagíla ukutolígwa, panongwa
yakuti une ngwẽga i Lisyu Lyãko.” Apo po bulipo u bwĩte. Ikyo
kyo kindu.
96 Nongwa ya fiki Kyãla Mwenemaka abagíle ukusõsyápo
kansa ukufuma mu libẽle lya nkĩkúlu, kisita likoko, nukundeka
umwanike ukulambalala nukufwa? Umma, nkulumba.
97 U ndindwana unnini ikwisa apa, pakaya patali mma,
ukufuma ku sukulu ya sekondale. Unna alinkungõléla une,
alinkuti, “Nkundwe Branham, u ndindwana gwãngu ali
ni mbungo ya Hodgkin.” Uyo yo kansa, yikupela imbuli.
Kangi abagãnga balinkwega akapatu ukufuma ku kalonda
pa mmilo gwãke, ukukatuma akene kumo, kangi ikyene kyãli
nubupelelesye mbungo ya Hodgkin.

98 Polelo umwene alinkuti, “Ikingi kikutupuka, lumo
kikutupukaga pamwanya pa ndumbula yãke. Akabalilo
ikyene kikubomba, umwene akindíle.” Alinkuti, “Umwene
akaya nakyo…Mũmo ifyene fikutupukila, umwene alinakyo,
palipõsa, kifuki imyesi mitatu, ukuyamũmi.”
99 Unna alinkuti “Ngimba une ngubombága fiki? Nuntume
umwene ukugomokela ku sukulu?”
100 Alinkuti, “Ndeke umwene abũke, panongwa yakuti umwene
isakubukaga lumo nakalinga.” Kangi alinkuti, “Itolo ndeke
umwene abũke nukwitugasya u bũmi bwabwĩla, mũmo umwene
abagíle. Komma ukumbula umwene nakimo isya ikyene.”

Polelo unkikulu uyu ãyobíle kwa une, “Ngimba une mbombe
kiliku?”
101 Une ndinkuti, “Ntwale umwene kuno nukumbĩka umwẽne
pa lukindi lwa lwĩputo.” Kangi une ndinkuti, “Ugwe gwĩse nayo
umwene.”Une ndinkwĩpilíka akĩpiliko akanini akahesya.
102 Kangi akabalilo kãko u ndindwana unnini ikwisa pala,
ulubunju lula, ni milomo igwa kuboneka-nilangi, ukufuma ku
kwimogesya, kangimũmo i sikulu yilinafyo ifyene. Kangi—kangi
ikindu ikinini kilinkwisa kuno. Une ngãmenye uyu umwene
isakuyaga; bayaga pakungõléla une pa foni. Une ndinkuponia
ikiboko kyãke. Une ndinkuti, “Mugonile, kalumbu.” Pala
umwene alipo. Yula ãli yu mwene. Itolo nkabalilo kanini,
ngukẽta pãsi kunna nukubabona bosa-babili ba bẽne kisita
Kyãla, kisita Kristi. Une ndinkuti, “Umwe mukugũlíla bulebule
ububumbulusyo pa fundo isi? Ngimba umwe mukummwitikaga
Yeso Kristi ukuya Mpoki gwinu pamwene-pamwene?” Une
ndinkuti, “Ngimba umwe mukwisaga ku kitubwi iki nukõsígwa
muNgamu ya YesoKristi kubufyule bwambĩbi syinu?”

Abene balinkuti, “Uswe tukubombaga ikyo.”
103 O, umwe mumenye iki kyãboníke. U nkĩkúlu yula abagíle
ukuti ĩtugésye apa ulubunju ulu.Mwe bĩngi ba umwemuyimenye
i nongwa iyi. Nkundwe Mike Egan, yumo mwa bakyungakyuma
apa, aketelĩle inongwa iyi. Ikyo kiyĩle ifyinja fina pamo fihano
ifi fikindíle. U ndindwana unnini ãlyẽgígwe ukugomokéla ku
ngãnga yula, nakakusyãlikíla nakamo aka mbũngo ya Hodgkin
kãlyãgígwe mu mwene.
104 Ngimba kitamisye kyo fiki? Ugwe gwafimbilisigwága
ukwĩgúla umfwõlo, tãsi. Ugwe kufimbilisígwa ukunkaba u
Nsikali, u Mbepo Mwikemo, abĩkígwe kunkyeni kya bwĩte,
ikyo kikwegéla i Lisyu lya Kyãla. Umwene yo Lisyu. Kangi
Umwene ikwima pala, kikayapo nakimo iki kikwimikága
Ilyene kokuti. Kikayapo nakimo kibagíle…Filifyosa ifya
mifwõlo igingi fipyãgilígwe mõsa. Itolo bo ikipisya-misi
ikyaiyolo nu muyi gwimile; ugwe kubĩka u moto mula, ikyene
kisakupufulága ikindu kyãko mõsa. Ikyo kyo iki kitamisye
na Bakristi bingi fiyo abapufukano, yo nongwa yakuti abẽne

batikupyãgíla mmifwõlo mõsa, abene batikubũka pãsi mpaka
nkati. Ugwe kufimbilisígwa ukusuka ikyene, amabyebye,
ingumbusyo, aminogono, ukulambalika pa lubafu kilikyosa,
kangi ukwisa ukufuma nkati ukusõka panja, ni Lisyu lya Kyãla
lila ilisitakonganiãko, ukuti Ilyene lyo Bwanalõli.
105 Kisita kupasya linga maelifu kalongo bãfwíle pa lubafu ulu,
umwisyugu, bikusũbíla; maelifu kalongo bãfwíle pa lubafu lula,
kilabo, bikusũbíla; ikyo kikaya nakyo nakimo ikyakubomba na
une. Une nemundu panimwene. Une ne yumo uyu ikusũbíla. Une
ne yumo uyu ikwitika ikyene. Kangi uswe tukukéta kunyuma
kula, linga uswe twãlondága ukwigula imifwõlo pala, linga uswe
tubagíle, nukukéta. Uswe tukwaga uyu na yula, kangi uyu na
yula, maelifu ga bẽne, bikuyoba ubuketi.
106 Lõli u mõhési isakugelaga ukugomokela mulamula.
Muketile, linga umwene abagíle ukwingila mula, mulimosa,
umwene ẽgíle abãbwíte bãko nukubĩka panjila palapala kokuti.
107 Linga ugwe uli ni fyãkwĩpilikísya fyako, kẽta, gõnja,
palamasya, nungisya, kangi pilika, ifyene fili kanunu mõsa,
lõli komma ukufisũbíla ifyene pene pãpo ifyene fikwitikisania
ni Lisyu. Ifyene fili kanunu, lõli, linga ifyene fitikwitikisania
ki Lisyu, komma ukupilikila ifyene. Lilino, inyĩnogonélo,
amabyẽbye, ingũmbúsyo, ukwinogona, ni finyonywo, ifyene
fili kanunu linga ifyene fikwitisania ni Lisyu. Lõli linga
ifinyonywo fyãko fitikwitikisania ni Lisyu, sõsyápo ikyene.
Ugwe kupufulaga umuyi, nakalinga itolo. Muketile? Linga
inyĩnogono syãko sitikwitikisania ni Lisyu, sõkáko ku yene.
Uko ko kutalusya. I ngino…Linga ingumbusyo syãko,
linga inyĩnogonélo syãko, linga amabyẽbye gãko, kalikõsa,
kikukanikana na Ilyo iki kyo kili nkati, sõsyápo ikyene.
108 Ngimba ugwe uli fiki lelo? Ugwe uli nu lubãtiko lya
lisuba. Aleluya! Ikyene kyo, Kyãla ãbĩkíle i ndondwa ndubãtíko
nukuti, “Ipayika apo mpaka une ngukukõléla ugwe!” Isyene
sikwíma pala. Nakimo kisakwendesyaga isyene. Akabalilo
kãko Kyãla abagíle ukwega u mundu mmaboko Gãke, mpaka
umwene abagíle ukuya ni fyãkwĩpilikisya, amabyẽbye, kilikyosa
fisukígwe mõsa, mpaka ikyene kikwíma na Kyala kunyuma kwa
ikyene, mwa mbepo, akayapo nayumo u mõhési nkisu abagíle
ukusõsóla ukwilamwamula. Uko ko kutalusya.

Umwene ikwisa ukusyungutila nukuti, “Ugwe utikwipilika
na kanunupo mma.”
109 Amabyẽbye gãko gópe gakinidíle, ku ikyo. Umuyi guli itolo
mpyagilano, ugwene gukuywega, “Aleluya!” Ikyakusõkesya
kikupũta ulupúfi, “Lwĩmíko kya Kyãla!” Ikyene kikumwekuka
panja, naloliloli, itolo ukuya kisukígwa kangi kipelelesye, ukuti
Lisyu lya Kyãla libombelémo, a Maka ga Kyãla. Muketile? Ikyo
kyo kindu ikinywamu ukukinda.

110 Ugo go ngunda gwãko ugwãbwite. Ungunda gwãko ugwa
bwĩte guli kunyuma kuno ku bwandilo, kunyuma kuno mu
mõyo, kunyuma kuno mu linogono lyãko ili likwĩgúka. I—
i linogono lyo kipata ku mõyo, i kipata kwa mbepo, ndigi.
Ilinogono lyãko likwĩgúka nukwitikisya u mbepo, pamo ilyene
likukána u mbepo. Ugwe ubagíle ukuya nabo ubwima ubunini,
nu bwĩpilíke ubunini, kangi ukwipilikisya kunini, fyosa ifindu
ifi. Ikyo kikaya nakyo nakimo ikyãkubómba ni kyene. Ikyo kyo
itolo fyãkwĩpilikisya ifinini ni findu. Lõli akabalilo kãko ikyene
kikwĩsa ku bwanaloliloli, ilinogono lyãko likwĩgúla ikyẽnemõsa.
Ilinogono lyãko likwitikisya ikyẽne pamo ukupika ikyẽne. Ikyo
kyo kyene, bĩnangu.

Kyãla, ĩtikisya ukuti nayumougwabene apondwége ikyene.

111 Muketile, ikyene lyo linogono lyãko ili likwĩgúla ikifigo;
pamo ukwĩgála ikifigo, nukupilikisya ku mabyebye gãko,
ukupilikísya ku ngumbusyo yãko, ukupilikísya ku finyonywo
fyãko. Lõli akabalilo kãko ilinogono lyãko likwĩyigála
lyẽne ku findu ifi, nukundeka Kyãla, u Mbepo gwa Lisyu
Lyãke, ukwingila nkati, Ikyene kikupufulila ifindu ifingi
panja. Ukwĩlámwa kosa kukĩndíle. Ulutende lõsa lukíndíle.
Ukwĩpilikísya kõsa ukwa kwĩlámwa kukĩndíle. Ukwĩpilíka kõsa
kukĩndíle. Kikayapo nakimo kyĩmíle pala lõli i Lisyu lya Kyãla,
kangi Sẽtáno akabagíla ukulwana na Kila. Umma, nkulumba.
Umwene akabagíla ukulwana ni Kyene. Lilino, uswe tumenye
ikyo kyo kyãbwanaloli.

112 Imibwĩte igi gibúníle ukufuma ilisiku lya ngunda gwa
Edeni, ubwĩte mu linogono lya bũndu. Sẽtáno ãlyãndíle ubwene.
Ngimba umwene ãbombíle fiki bo umwene ãgéne na Eva?
Umwene akãkãníle i Lisyu lya Kyãla, lõli umwene ãlibuguywíle
Ilyene. Umwene ãlĩmíke utufwõlo utunini apa pabuyobumo.
Umwene alinkuti, “Lõli nukusisimikisya Kyãla…” Bwandilo
3:1. Muketile? “Nukusisimikisya, Kyãla, fyõsa ifindu ifi fĩfyo
Umwene—Umwene—Umwene ãfingíle…” Umwene ãmenye i
Lisyu lyãli litalusye. Lõli umene ãménye umwene akãbagíle itolo
ukwisa pabwelu nukulipufula Ilyene, ukulyokya bo lula, lõli
umwene—umwene—umwene alipakile-isukali Ilyene.

113 Bo u mãma ãlisibíle ukutwega uswe ukuti tunwe unkota,
kangi umwene ãgelága ukubĩka amĩsi gabalũki mu mafuta
gãnyemba. Mwe, itolo kinunupo inwa amafuta gãnyemba
kisita misi gãlũki! Kilikyõsa iki kyo kyabusyobi! Muketile?
Umwene…Uswe twãlisibíle ukusumuka nkabalilo ka nkilo,
kangi umwene ãtupága uswe a mafuta ga nkála, panongwa
ya lukosomolo. Kangi umwene ãbikága a mafuta ga nkala,
nukubĩka i sukali pa gẽne; muketile, mu luko lwa busyobi. Lõli
ikyene kyõkyága itolo ummilo gwãko gõsa, kifuki, ukusulukila
pãsi, bo i sukali yikĩndíle.

114 Ena, iyo yo njila iyi ikyene kili, mwinãngu. Sẽtáno ikugela
uku—ukuya gwabusyobi ukufwana ni kyene. Umwene ikugela
ukukunãngísya ugwe ikindukimo ikununupo, injila imbepepo,
ulubãmbíko ulwamahalapo. Lõli lukayapo ulubãmbiko
ulwamahalapo ukukinda ulu Kyãla ãlyãlíle pãsi ku bwandilo,
Lisyu Lyãke. Kóla i Lisyu lila. Aga ukukamata pa Lyene. Unko
Ilyene likukamate ugwe. Syala pala ni Lyene. Iko kyo—ikyo kyo
kindu.
115 Ubwĩte bwãbuníle bo Eva ĩgwíle ilinogono lyãke, ukupilika
ku kwinogona kwãke. Ugo go muyi ikyene kyãlingilémo.
Ugo go—mfwõlo ikyene kyãsulukílemo, ukwĩnogona kwãke.
Umwene, mumõyo, umwene alinogwíne.
116 Ifisige fyãke fyãli kukéta. Umwene ãlimbwene u liyoka.
Umwene ãli mmogi, nnunu, kubutali kanunupo ukukinda
undume gwãke mwene. Umwene ãli nkomu ukukinda fyõsa
ifinyamana ifya mu ngunda, kangi umwene lumo ãli nnyamba
umweluko ukukinda undume gwãke. Umwene ãbonekaga ukuya
kinyamana ikikulumba ikyabunyambala kĩmíle pala. Mũmo
umwene ãyĩlíle ubukulumba! Kangi umwene ãgelága ukumbula
umwene unkĩkúlu kyo kindu kikulumba kiki ikyene kyãli.
117 Kangi ikindu kyãkwánda umwene unkĩkulu ãbombíle,
umwene ãligwíle ilinogono lyãke. Kangi bo umwene abõmbíle,
aminogono ga bũndu gãkikõlíle ikyene. “Nongwa ya fiki, ngimba
ikyo kitisakuya kyakuswigisya?”
118 Ikyo kyo kindu iki umwene ikubomba ku nkĩkúlu
umwisyugu. Unkĩkúlu yumo nu ndume gwãke unnini, ikwaga
yumo unnyãmbála unkulumba, unywamu, ugwakinyambala.
Unnyambála uyu ikugelaga ukwigula inyinogona. Kumbukilaga,
uyo yo Sẽtano. Uyo yo mõhési. Pamo, ukusyumbutusya,
unnyãmbála ku nkĩkúlu, nkĩkúlu ku nnyãmbála, injila
yiliyosa. Ngimba umwene ikubomba fiki? Ukubomba mmaka
ganyinogono, amabyebye gala pamo ikindukimo, ikwanda
ukwendela ukukindilila.
119 Lõli lipapo i Lisyu lya Kyãla ubuyo bwãkwánda. U
nnyãmbála akabagíla nukwisa ku…Umwene akabagíla
ukutulwa inongwa…Aleluya! Apa ikyene kili. Iki kikwisa,
ikipupwe. U mundu akabagila ukutulwa inongwa mpaka
ikyãkwánda umwene ikutaga kulubafu i Lisyu lya
Kyãla. Umwene akabagíla nukutulwa ninongwa, uko ko
“kusitakwitika,” mpaka ikyãkwánda umwene ikusõsyápo i
Lisyu lya Kyãla, u Kuyapo kwa Kyãla, umwene akabagíla
ukutulwainongwa.
120 Eva akãbagíle ukutulwainongwa mpaka umwene
ãbikíle palubafu i Lisyu lya Kyãla, ukwĩgúla unfwõlo
gwãke ugwanyinogono ukwĩsíla u mõyo gwãke, nukwãnda
ukwinogona. “Fiki, naloliloli. Un’dume gwãngu akãmbulámo
une ifindu ifi, loli une ngwitika ukuti ugwe…Umwene

ãlimbũlíle une ndingabombaga iki, lõli, ugwe umenye, ugwe
kukipela ikyene ukuya kyanaloli fiyo kangi kyapabwelu fiyo.
Une—une ngwitika ikyene kikuyaga kinunu, panongwa yakuti
ugwe kukipela ukuya kyapabwelu fiyo kwa une.” Muketile,
pala bwalipo ubwĩte bwãkwánda. Kangi, ukwĩsíla mu bwĩte
bula, apelíle ubwĩte bulibõsa ubungi. Kangi ukõneka kwa lilopa
kulikosa uku kwisilémo siku, kwãpelígwe palapala pala ku
Edeni. Umwene ãlilamwíle i Lisyu lya Kyãla.
121 Kangi linga kamokene akanini aka iota ka Lisyu lya Kyãla
kalilamwĩgwe, ukupela ubutolwe bosa ubu, tukugomokelága
bulebule uswe, ukwilamwa i Lisyu? Ugwe ukabagíla ukubomba
ikyene. Kufimbilisigwa ukwĩgála ifindu fyõsa ifingi ifi,
amabyebye, ingumbusyo, kangi tutigi…inyonogono, na
fyosa ifindu ifingi ifi. “Ukutagila pãsi inyinogono.” Uswe
tutikwinogona isya ikyene, na panandi, nakimo na panandi.
122 Uswe tukwitika itolo i Lisyu pa lwãlo, “Kyãla ãyobíle
mũmo,” nukubika ikisõko pakati pa ugwe na Kyãla. Umfwõlo
guligosa gukwisa ukuya mwĩgúke pakati pa ugwe na Kyãla,
polelo.
123 Ubo bo bwĩte, bubwãbwandílo, ulukindi lwankyeni. Unko
uswe tulingabombelaga indusu ya .22; unko uswe twége
u—u mpufulo gwa atomiki. Unko uswe tubombe imbombo
nubutalusye. Unko uswe twége umpufulo gwa Kyãla gwa
atomiki. “Kyo fiki ikyene, Nkundwe Branham?” L-w-ĩ-t-í-k-
o mu Lisyu lya Kyãla. Ugo go mpufulo gwa Kyãla gwa atomiki.
Ugwene gukupufula ububine na bõhési, kukilĩlo na kukĩmama.
Ugwene—ugwene gukuyongesya ifyene. Kikupãgúla…O,
ikyẽne kyo…Ikyene itolo kikubongotola. Ikyene kikulãsu/ánia
filifyosa iki kikaya kyãbunyakyãla. Bo umpufulo gwa lwĩtíko
gukúgwa nkati mula, ni Lisyu lya Kyãla kunyuma kwa ikyene,
ikyene kikupufulania u mõhési aligwesa, ububine bulibosa,
imbungo yiliyõsa.
124 Ugwe kuyoba, “Ngimba ikyo kitalusye, Nkundwe Branham?
Lelo fiki ikyẽne kikubomba, pa bamo, kangi kommapa bãngi?”
125 Iyene yo nongwa ya mfwõlo. Ugwe ubagíle ukukéta panja
nukukéta ikyene. Lõli ugwe kufimbilisígwa ukuya nakyo
ikyene nkati muno, ukukẽta injila iyi. Komma panja pala,
ukukéta nkati; ugwe kufimbilisígwa ukuya nkati, kukéta panja.
Muketile? Ugwe ukabagíla ukwisila mu kwinogona. Ugwe
ukabagila ukwisila mu findu ifingi. Ugwe kufimbilisigwa
ukwisila itolo pãsi pamfwõlo gwaKyãla ugwa ikyene, mulamula
mu mõyo. Kangi ugwe kubomba bulebule ikyene? Ngimba u
mfwõlo gwabumalikisyo go guliku?
126 Ikyene kisakukwinogo-…kulakula pãsi. Ugwe kuyoba,
ifyãkwĩpilikisya, “O, une—une mbagile ukwipilika ikyene. Ena,
apo ikyene kili. Uu-huu. O, une—une mbagíle ukukinũngisya
ikyene, pamo na fyosa bo ifyo. Ifindu ifi filiko. Ena.” Ikindu

ikikõnge, ugwe kwinogona, “Ena, ikyene kikuboneka ngati
umwene abagisenie ukumanya iki umwene ikuyobelapo. U
ngãnga ikuti une ngabagíla ukuya kanunu. Ikyo kibagíle ukuya.”
Umwe muketile, palapala pala, ugwe—ugwe uli nsobi. Uyo yo
mõhési imile pala. Uyo yo mõhési ikusosõla ifindu ifi mwa ugwe.
Komma ugwe ukwitika ikyene.
127 “Haleluya! Lisyu lya Kyãla lyãyobíle une ngwisaku…
‘Pamwanya pa findu fyõsa, une nãlondága ukuti umwe
mukabege mbukafu bwa mbili.’ Uko ko kutalusya.” Ubagile
bulebule ugwe ukuya nsikali gwanaloliloli panja pala? Muketile,
“‘Une ngulonda umwe ukuya bakabimbukafu bwambili.’”
128 Apo ikyene kili, palapala pala, imifwõlo gila. Ugwe itolo
egaga igyene, igula. Komma ukukilania igyene itolo.
129 Polelo linga Sẽtáno abagíle ukwendámo mula, ukwega
amabyebye aga kangi fyosa ifindu ifingi ifi, polelo umwene
ikufika kulakula pãsi apa kubumalikĩsyo bwa moyo, mu
linogono. Lilino, linga umwene abagíle itolo ukũkwéga ugwe…
Ugwe utisamo siku—ugwe utisakukétamo siku ku kimo mwa
fila mpaka ikyãkwánda ugwe kufimbilisígwa ukummwitikisya
umwene nkati mula. Ugwe kufimbilisígwa ukummwingisya
umwene nkati. Polelo akabalilo kãko umwene ikwingíla
mula, umwene abwagíle ubulagíli. Polelo umwene ikubomba
fiki? Umwene ikwanda ukubombela amabyebye. Umwene
ikwanda ukubombela iki, ikwanda ukubombela ikisõkélo iki.
Ngimba ikyene kyo fiki? Kéta, gonja, palamasya, nungisya,
pilika; ukwinogonela, amabyẽbye, ingumbusyo, inyinogono,
ifinyonywo. Umwene ikwanda ukubombela imifwõlo gyõsa
gíla imikindanekindane, pene pãpo umwene ãbagíle ukwingila,
pamwanya pa iki apa. Umwene ikufimbilisigwa ukwingila
nkati mu linogono, tãsi, kangi ugwe kufimbilisígwa ukwitikisya
ikyene. Ikyene kibagíle…Pilikisya. Ikyene kibagíle ukupũsania
ugwe, lõli ikyene kikabagíle ukwisa kwa ugwe mpaka ugwe
kikyitikisya ikyene.
130 Akabalilo kãko Sẽtáno ãsegelíle kwa Eva, nukuti, “Ugwe
umenye, ikipaso kinyafu,” umwene ãlĩmíle pa kabalilo kanini.
O, apo po pene umwene ãsobíle, bo umwene imile pa kabalilo
kanini.
131 Komma ukwima ku kimo. Ugwe ukabíle i Ndumi. Yeso
mũmi. Kyãla yo Mbumbulusi. Iyo yo Ndumi. Komma ukwima ku
kimo, umma ifyakwinogona, umma nakimo ikingi.
132 Lõli umwene ãlĩmíle pa kabalilo kanini. Ako ko kabalilo
kãko Sẽtáno ãlyẽndíle mulamula nkati mu linogono lila.
Alinkuti, “Ena, ikyene kikupilikigwa kyamahala.” O, komma
ukubomba ikyo. Ega itolo iki Kyãla ãyobíle.
133 Abraham, bule linga umwene ãlĩmíle pa kwinogona,
akabalilo kãko Umwene ãlimbũlíle umwene ukuti umwene
ikuyaga nu mwana na Sarah, kangi umwene ãli malongo-

mahano-na-limo-na-fihano kangi umwene malongo-mahano-
na-mabili-na-fihano? Kangi akabalilo kãko umwene ãli mia
yumo, kangi umwene ãli—kangi umwene ãli malongo-lwele-
na-kalongo, pópe, umwene—umwene—umwene ãlĩtikísye ukuti
i Lisyu lya Kyãla lyãli lyãbwanaloli. Kangi umwene ãfikoliile
ifindu ifyo, ifi fikãliko, ukuya fifwane ifyene fyãliko. Muketile?
Umwene…Lópe nulusũbílo, ngimba lwãliko nu lusũbílo
lulilõsa? Umwene akãbõmbíle nulusũbílo mma.
134 “Ena,” ugwe kuyoba, “Une ngusũbíla une mbagíle ukuya
kanunu. Une ngusubila nguyaga kanunu. Une ngusubila une
nguyaga nu Mbepo Mwikemo. Une ngusũbíla une ndi Nkristi.
Une ngusũbíla une ngubomba iki.” Ugwe utikulonda ikyo.
135 Abraham akãketilé nukukẽtáma siku ku ikyo. Ameni.
“Kisita lusũbílo, umwene pópe ãlitíke i Lisyu lya Kyãla.” U
lwĩtíko lukĩndíle u lusũbílo. U lwĩtiko lukwisa ukufuma ku
nyuma kuno, nkati. U lwĩtíko lukwisa ukufumamuno.
136 Ngimba umwene ikwingila bulebule nkati? Ukwisila mi
linogono ili, ikifigo iki—iki, ikyene kya bwĩte kĩmíle pala.
137 Lilino, akabalilo kãko ugwe ubĩkíle u bwite mbubãmbíko!
Lilino, u mõhési itugesye kulakula ku ndumbula yiliyõsa,
ulubunju ulu. Umwene itũgésye, indumbula ya ndindwana
unnini. Umwene itũgésye pa ndumbula syĩnu. Umwene itũgésye
ukusyungutila mõsa pala. Umwene ikuyoba, “O, une ngubwene
ugwe ugelíle iyolopu. Une nkipilike ikyo iyolo.”
138 Ntaga umwene panja. Ikyo kyo kyõsa. Ntaga umwene panja.
Ngimba i Bãngéli lyãyobíle fiki apa, untu gwĩtu? “Ntaga umwene
panja.” Uko ko kutalusya. “Ukuntaga umwene panja.” Uswe
tumanyisígwe.
139 Une ngwinogona, “Ngimba kyo fiki kitamĩsye na uswe,
balũmbilíli?” Une nguswĩga lu lúko luki ulwakumanyisigwa
uswe twãli nalo.
140 Kyãla ikumanyisila u bwĩte ubukulumba ubu. Matai 24
ãyobíle pala, kangi yópe Danieli 12, ãyobíle, “Kwisakuyangako
akabalilo ka ndamio, u lúko ulu lukayámo siku pa kĩsu
kunyuma.” Kangi uswe tukwitũgásya mu kabalilo kala,
akabalilo kãko ulwiho, nu bumanyi, ni findu, figõgíle i Lisyu
lya Kyala, kangi twĩsíle mu nyinogono na fyosa bo ifyo.
U bwĩte bo lilino. Ywani isakwimaga? Aleluya! U bwĩte
bwĩtendekísye ukwĩngíla. Umwene ĩbãmbíke lilino. Kẽta
ubutãtíko ubukulumba ubu uswe tuli nabo kwisilia.
141 Ywani uyu ikuyaga bo Davidi? Alinkuti, “Umwe mukwima
nukummwitikisya unsitakubũtika umFilisti ukutãtikana ni
filundilo fya Kyala ugwãbúmi? Une ngubúkága ukulwana nu
mwene.” Ameni. Kyãla ikulonda abanyãmbála na bakĩkúlu
ulubunju ulu aba babagíle ukusumuka mmwanya nukuyoba,
“Une ngumwegaga u Ntwa pa Lisyu Lyãke.” Ameni. Kisita
kupasya iki kikutõlígwa, kũko iki na kila, kangi iki yula

ãbõmbíle. Ikyo kikaya nakimo ikyãkubõmba ni kyẽne. Umwe
baSauli, na bosa bo abo, linga ugwe kuntila umwene, gomokela
kũko umwe mubagilile ukuya. Lõli, ababwĩte ba Kyãla
bikwendela nkyẽni, ameni; abanyãmbala ba lwĩfimbilísyo,
abanyãmbála ba—ba—ba lwĩtiko, abanyãmbála ba maka,
abanyãmbala ba kupilikisya. Abene batikufimbilisígwa ukuya
bakomu. Abene batikufimbilisígwa ukuya bamanyi. Abene
bikufimbilisígwa ukuyamifwõlo. Kyãla ikwẽga imifwõlo iminini
gila.
142 Umwene ãlimíle pa kabalilo, ukuti inogone, ikuyoba, “Ena,
lilino, unko uswe tukẽte.” Ena, itolo bo, bule linga…
143 Unkĩkúlu unnini uyu, ulubunju ulu, kisita kwĩlámwa
ukuti abagãnga bambũlíle umwene, umwene ali itolo
kifuki kumalikisyo bwa nsebwe, “Kikayapo iki kibagíle
ukubombígwa.” Ena, lilino, uyo yo ngãnga. Une ndikuntaga
umwene. U nnyãmbála yula yo nnyãmbala gwasayansi. Umwene
ikukéta ukuti imbungo yiponjwile u mbili gwa mwãna.
Ikyene kikĩndíle kalikõsa. Umwene akaya nago unkota ugu
gwisakwĩmíka ikyene.
144 Momũmo u kansa yula isakuponjola u nkĩkúlu yula; naloli,
ubufwe bwãpõnjwíle u mwãna yula; lõli u Kapitao Mwalafyále,
aleluya, ugwa bãbwĩte abakulumba aba, Umwene yo busyũke nu
Bũmi. Nakimo kibagile ukumponjola Umwene. Aleluya!
145 Ubongo bwa bãbwĩte bulambalele mwa kapitao, amahala.
Rommel, mu Germany, ãli yo bongo gwa Germany; komma
Hitler. Rommel! Uko ko kutalusya. Eisenhower! Abanyãmbála
bãbwite! Patton! Abanyãmbála bala aba bãli pankyẽni, ikyene
kyegelága injila abẽne bãpéle ululagilo. Ugwe kukonga u kapitao
gwãko, linga umwene yo nkulumba gwa luko lwa butalusye.
Linga umwene yo luko ulutãlúsye, linga umwene yo nkulumba
gwa ndondwa-sina, linga umwene asisimikisígwe, linga umwene
asisimikisígwe ukuya ntalusye, nkonga umwene. Palema nalinga
ikyene kikubagile ukuboneka kisobi, kwa ugwe, kindililága ku
nkyẽni. Bombamũmo umwene akubũlíle ugwe.
146 Aleluya! Uswe tulinago u Nkulumba ugwa ndondwa-sihano,
ikukõléligwa Y-e-s-o, ukubĩka indondwa ihano pa uswe, l-w-ĩ-
t-í-k-o. Umwene akatoligwámo u bwĩte siku. Aleluya! Umwene
ãponjwile u bufwe, gehena, ni lipumba. Nsõsyápo u mõhési
ukufuma pa njila. Umwene yo Kapitao Mwalafyale. Polelo, u
mõhési akayamo nukuyamombubonekelo.
147 U bwĩte ubukulumba ukukinda-bosa bwabunilémo,
bukubãmbikígwa papapa ukwitendekesya lilino. Naloliloli,
ubwene buli. O! Aleluya!
148 Akabalilo une ngwinogona isya ikyene! Akabalilo kãko une
nãlĩmíle nukunkẽtésya Umwene ikubõmba ifindu, ukunkéta
Umwene ikusetula ifindu, ukwigula ifindu, ukuyoba, “Ikyene
kisakuyaga injila iyi kangi injila yila,” pala ikyene kili! O,

kẽta kunyuma kuno, nukuyoba, “Ywani u Kapitao unkulumba
uyu?” O, une ndikukéta kunyuma nukukéta linga umwene
yo Ngãnga Gwakuti-na-gwakuti. Une ngumbona u Kapitao
ikuyoba. “Umwene yo Kapitao gwa bupoki bwĩtu.” Aleluya!
Ngimba ubopiki fyo fiki? Ulubãngo! Lwĩmíko! “Umwene yo
Kapitao gwa lubãngo lwĩtu.”
149 Isala ingulumba iyakwenela yili kifuki. Haleluya! Nsikali, ni
filwilo fikumulika, ilangi sikwendelela! Ulwĩtíko nu kwĩlámwa
yikubĩka ugwe mbubãmbíko, mu kipanga iki, ulubunju ulu;
ukwĩlámwa ulubafu lũMo, ulwĩtíko ku lũngi. Basikali, ima
pa mbombo yãko. Haleluya! U Kapitao gwĩtu, Ndondwa ya
Kulubunju, ikulõngoléla nkyeni. Umwene atikugomokelamo
siku. Umwene (nasiku) akamanya i lisyu ukugomokela. Umwene
atikufimbilisígwa ukugomokela. Ameni. Naloliloli.
150 U bwĩte ubukulumba ubu bulwĩgwémo siku, umwene
ikukindíla nkyeni mulumula mula lilino, ena, nkulumba, pakati
pa bũmi nu bufwe, pakati pa bubíne nu bukafu, pakati pa lwĩtíko
nu kwĩlámwa, o, mwe, pakati pa bwãbúke nu bupinyígwe. U
bwĩte bulipo! Mulikaga ingwebo syinu, basikali. Puputa ifilwĩlo
fyĩnu. Kyala ikwẽga abasikali Bãke ukwitendekesya. Ameni.
Kyala ikupaka ababwĩte Bãke.
151 America ikufwika abasikali bãbo mu finunu ukukinda-
fyosa ifi abẽne babagíle ukubafwika nafyo: ifitili fyakisulu, ni
filwĩlo, kangi kilikyosa iki abene balinakyo, imigali gya filwĩlo,
kilikyõsa iki abene babagíle ukwingisya.
152 Kyala ikufwĩka ababwĩte Bãke. Haleluya! Lo luko luki ulwa
fyombo ifi tukubombela? U Mbepo gwa Lũbo, i Lisyu lya Kyãla!
Ameni! “I Lisyu lya Kyãla lyo lipyãsye ukukinda u lũbo ulwa
lwembe-kubili,” Bahiburi 4, “ukulasa nakópe kukuswanyulania
ikifupa, kõpe ku—ku fĩpa ya kifupa, yópe u Nkẽtésya ugwa
minogono aga lĩnogono.” I Lisyu lya Kyãla! Ukwitika i Lisyu
Lyãke, kangi iyo yo njila iyi Kyala ikufwĩka.
153 Ikyo kyo iki Umwene ampele Eva ukwĩfwíka mwene.
Kangi umwene alinkubongotola ikifwĩkano kyãke. Umwene
ãbombíle bulebule ikyene? Nu kwĩgula ilinogono lyãke ku
kwinogóna. Ugwe utikwinogona ni Lisyu lyaKyãla. Ilyene likaya
nalyo ukwinogona. Ugwe…Ilyene lyo itolo Lisyu lya Kyãla.
Kukayapo nakumo—kukayapo nakumo ukwĩlámwa isya Ilyene.
Kukaya ukwinogona ku Lyene. Ilyene lyo Lisyu lya Kyãla. Ikyo
kikumasya ikyẽne. Ikyo kikyagíle ikyene. Ikyo kikumasya ikyene
bwilanabwila.
154 Muketile ifi une ngusanusya, lũki? [Kalumbu ikuyoba,
“Ameni.”—Nsimbi.] Ilyene lyo Lisyu lya Kyala. Kyala ãfingile
ikyene. Kyala ãyobile lũlo.
155 Abene balinkuti Abrahamu, “Ngimba ugwe umenye
bulebule kuyaga nu mwana yula?”

“Kyala ãyobile lũlo.” Ikyo kikumala inongwa.

“Ena, fiki ugwe ukaya nayo umwene?”
156 “Une ngamanya akabalilo kãko une nguyaga pakuya nayo
umwene, lõli une nguya pakuya nu mwene. Kyãla ãyobíli lũlo.
Ikyo kitisakunyĩmíka une na panandi.”Umwene ikukole-…
157 “Ngimba fiki ugwe utikubuka ku kãya kwãko, kũko ugwe
kufumila?”
158 “Une mbagisenie ukuya mwendanjila kangi nhesya nkĩsu
iki.” Ameni!…?…“Kyãla apele ulufingo. Kyala isakupa u
mwãna munomuno mu kĩsu iki kũko Umwene ãlindumíle une.”
Haleluya!
159 Kyãla isakukubumbulusyága ugwe munomuno mu buyepo
bwa Mbepo Mwikemo, kũko Umwene ãkutumíle ugwe. Kyãla
isakukupa ikyene kwa ugwe. Itika itolo ikyene. Ameni. Igula
imyuyi gya mõyo nu mbili gila, ifyãkwípilikíla, na mabyẽbye,
kangi itolo itikisya a Masyu gwa Kyãla gingĩle tãsi, ukwega
ilinogono lila. Apo bulipo ubuyo bwa bwĩte.
160 Komma ukuyoba, “Ena, linga une nãbagíle ukwĩpilíka
ikyene, linga une nãbagíle ukwĩpilíka u lwĩmíko lwa Kyãla
lukugwa pãsi! O!” Kila kikaya nakyo nakimo ikyakubomba ni
kyene; nakimo ikindu.
161 Igula ilinogono lila. Ilyo lyo buyo bwãbwíte. Mula mo mũmo
u bwĩte bukwĩbãmbíka, papapa apa mu lukindi lwankyeni,
ilinogono lyãko. Igula ilyene mõsa, nukuti, “Une…Ukwĩlámwa
kulikõsa, une ngwĩlámwa inyĩlamwo syãngu.” Ameni. “Une
ngwĩlámwa inyĩlámwa syãngu lilino. Une ngwĩtíka i Lisyu
lya Kyãla. Apa une ngwĩsa, Sẽtáno.” Ikindukimo kikuyaga
pakuboneka pa buyo. Naloli, ikyene kĩsa. Ena, nkulumba.
162 Umwene ikupaka abambombo Bãke nu Mbepo Mwĩkémo.
Umwene ikutuma abãndúmi bala. A bãndu bikupela ulusekesyo
pa ikyo, utubalilo tumo, “abãndúmi.” Unko une—unko une itolo
nsanukíle ku kindukimo apa na umwe, itolo i miniti. Unko
uswe tusanukile kula apa ku Bahiburi, itolo i miniti. Bahiburi
untu gwa 4, unto gwa 4, kangi unko uswe…Une ngusanusya,
untu gwa 1 ugwa Bahiburi, kangi unko uswe tusanukile ku
linandi lya 14.

Ngimba syõsa isi sikaya mbepo isyambombo,
situmígwe ukufuma…situmigwe panja ukubombela
ku bẽne bãbo bisakuyaga bãkilingo ba bupoki?
…uyu yumo mwa bãndúmi naloli umwene ikuti…

Itugasya ugwe pa kiboko kyãngu ikitalusye…?
…bosa abãndúmi ba Kyãla…

163 Lilino, apa i Bãngéli likwisa itolo ukugomokéla nukutubũla
uswe apa, ukuti Kyãla ikutuma a bãndúmi. Lwĩmíko! Ngimba
abene bo fiki? “Imbepo isyãbubõmbélo.” Lwĩmíko! Imbepo
isyãbubõmbélo, situmígwe (kugu?) ukufuma ku Kuyapo kwa
Kyãla. Ukubomba fiki? Ukulibombela i Lisyu Lyãke. Ameni!

Abene fitikuti babõmbelege ubufundakyãla bumo ubwa
ikibugutila kyakipanga-kipãgúke kimo, lõli ukubõmbéla i Lisyu
Lyãke. Ikyo kyo ikyene. “Imbepo isyakubõmbela, situmígwe
panja.”
164 Ngimba uswe tukumanya bulebule abene bo bãbo? I Bãngéli
lyãyobíle, ukuti, “I Lisyu lya Ntwa lyãlisíle ku basololi.” Ngimba
uko ko kutalusya? Abãndúmi aba bikubombela i Lisyu Lyãke,
ukwisila mwa Mbepo Gwãke; ukubombela i Lisyu, ukwisila
mwa Mbepo Mwikemo. Kangi u Mbepo ni Lisyu fyãlisíle ku
basolóli, kangi abasololi bãli ni Lisyu lya Kyãla. Iyo yo nongwa
abene babagíle ukubomba ifiswigo ifi abẽne bãbombíle. Ikyene
akãli u nnyambala; ikyene ãli Mbepo gwa Kyala mu nnyãmbála
yula, u Mbepo gwa Kristi mu nnyãmbála. Kabuno i Lisyu lya
Kyãla…Ngimba umwene ãbombíle fiki? Ukupyãgíla umfwõlo
guligõsa. Kyãla ãlinsalíle umwene, kangi umwene ãlyonelelígwe
nu Mbepo Mwikemo. Kangi ikyene akãli mwene mma. Umwene
akãbombile’mo siku kalikõsa mpaka umwene ãketíle ikyene
mu mboniboni. Eliya alinkuti, pa Kyãmba Karimeli, “Fyosa ifi
une mbõmbíle ku bulagíli Bwãko. Lilino, Ntwa, unko ikyene
kimanyigwége ukuti Ugwe gwaKyãla.” O, lwĩmíko kwaKyala!
165 Une nkibwene ikyene utubalilo twĩngi, bo ugwe kukéta
u Mbepo gwa Kyãla ukutika u buyo, kangi u buyo bula
bukufika pãsi pa bonelelo! Linga akabugutila akanini muno
ulubunju ulu, itolo kabagile ukwega ilinogono ili apa, ukwega
ukwĩlámwa kulikosa panja pa njila! Ugwe ubagile ukwĩlámwa
kangi bulebule, akabalilo kãko ugwe kukéta abafwe—abafwe
bikusyusígwa, abalemale bikwenda, abafwamaso bikukéta,
abãkinunu bikupilika?
166 U Gwãndúmi gwa Ntwa, kyo nikipicha Kyãke kipayikígwe
pala pa kibumba, nu sayansi asisimikisye, kulikõsa. Ngimba
Umwene ikubomba fiki? Ukwitugasya palapala ni Lisyu. Ameni!
Ilyene likukéka u mõhési aligwesa. Ena, Ilyene likubõmba.
Ngimba Ilyene lyo fiki? “Imbepo isyãbubõmbelo, situmígwe
ukufuma ku Kuyapo kya Kyãla,” ukoneléla abayobi ba Lisyu,
aba bikwĩma ni Lisyu. Kangi Umwene ikusisimikisya i Lisyu ni
fĩka fikukõnga, ukutwãla Yeso yulayula mmayolo, umwisyugu,
kangi bwilanabwila. Pala Umwene ali.
167 Ngimba uswe tukwĩlamwaga bulebule, akabalilo kãko
Umwenemõsamwasayansi, mufindu, mwambepo, injila yiliyosa
iyi yibagíle ukusisimikisigwa, Umwene ãsisimikisye apa?
168 Ngimba kitamisye fiki? Ikyene kyo minogono gĩtu. Uswe
tukwĩgúla aminogono gĩtu ku kindu, ukuyoba, “Ena, lilino, une
ngamanya kali ikyene kikuyaga pamo mma. Lumo, linga une
ngwĩpilíka kanunupo kilabo.” O, ikyo kikaya nakyo nakimo
ikyakubomba ni kyẽne.
169 Mũmo une kingi njõbíle, Abraham lumo abagíle ukuti
ãyobíle kwa Sarah…Umwene ãkindíle pa bukusi ubwa—ubwa

kuya nkĩkulu. Umwe mumenye iki une ngusanusya; akene
ko kabalilo ka bũmi, amasiku gãke malongo-mabili-na-lwele.
Muketile, umwene ãli ni fyinja malongo-mahano-na-limo-na-
fihano mbukusi. Umwene lumo ãkindíle ikyene, ku fyinja
kalongo-na-fihano, malongo-mabili. Kangi umwene alinkuyoba
ku mwene, lumo, amasiku amanini amakõnge, alinkuti, “Ugwe
kwĩpilíka ukukindana kulikõsa, mpala?”

“Na panandi nakumo ukukĩndána.”
170 “Ikyo kikaya nakimo ikyakubomba ni kyene. Uswe
tukukindililága nkyeni itolo, mulimõsa. Ena, lilino, linga
ugwe kwanda ukugomokela ukuya u—u nkĩkúlu unkeke kangi,
uswe tumenye, ukwisila mu lilopa lila ilya bũmi, ena, polelo,
uswe tukusyãgánia pala ukuti ikyene kikufigililága u mwãna,
kangi filifyõsa fikuyaga kanunu mõsa. Lilino, ugwe kwĩpilíka
ukukĩndána kulikõsa umwisyugu? Ugwene guyĩli mwẽsi
ukufuma pãpo Umwene afĩngége kwa une. Ugwe kwĩpilíka
ukukĩndána kulikõsa, mpala?”
171 “Na panandi põsa, Abraham. Kikayapo nakimo ikimanyilo
ikya nakimo. Une—une ngãli itolo bo une—une njĩle lilino ku
fyinja finandi ifitasi. Kukayapo na panandi ukukĩndána.”

“Lwimiko kwa Kyala! Uswe tukuyaga ukuya nakyo ikyene,
mulimosa.”
172 “Ngimba ugwe kusanusya, Abraham pa…Kéta, linga
Umwene akufĩngíle ugwe, naloliloli Umwene ãngáli atupéle
uswe ikimayilo injila iyi. Naloliloli Umwene ãngáli atupéle uswe
ikimanyilo.” Huu! Haleluya!
173 “Ingulílo inyonywa kangi iyabulogwe yikulondalonda
ifimanyilo.” Uko ko kutalusya. Umwene ãli ni kimanyilo.
Ngimba ikyẽne kyãli fiki? Lisyu lyaKyãla. Ikyo kyãli kimanyilo.
174 Ngimba Kyãla ãbagíle bulebule ukubumbulusya u
mwãna uyu? I Lisyu lya Kyãla lyãyobíle lũlo; linga une
ngwipilika ifyakwipilikísya, pamo kisita kyãkwĩpilikisya.
Linga une…Kali kikuboneka fiki, Kyala ãyobíle lũlo. Ikyo
kikumasyainongwa ikyene.
175 Abraham ãyobíle, “Ega ututili twa mwãna utwãko kangi
kilikyosa palikimo, uswe tukunyamuka ukubũka ku kĩsu.”

“Ngimba kubuka kugu?”
176 “Une ngamanya.” Ameni. “Lõli, uswe tukubuka, mulimosa.
Apa uswe tukubũka!” Tupãngẽnie kangi tukubũka. Haleluya!
Ilyo lyo Lisyu ilyanaloli ilya Kyãla. Ngimba i ngimu yãli fiki
pankyeni pa umwene? Ulufingo lwa Kyala, i Lisyu lya Kyala.
“Uswe tukufimbilisigwa ukuya nako ikyene.”
177 “Sõkéla panja ukufuma pakati abãndu bãko, Abraham.
Abẽne bo, ikindu kya ikyene kyo, abẽne bo bĩlámwi kangi
basikwitika. Abẽne bisakukwẽgelága ugwe mu ndabanio
silasila. Sõkéla panja. Ipãgúla gwimwene, kangi itũgasilága kwa

Une.” Ngimba ikyene kyo fiki? “Galeka gosa amabyebye gãko
ni fyãkwĩpilikisya kunyuma kwa ugwe, bo ulo. Igula ilinogono
lyãko, kangi kumbukilaga, ikyene yo Une. Isaga, itugasyaga na
Une.” Ameni.
178 Kyãla ikukõléla i Mbeyu yiliyosa iya Abraham, ulubunju ulu,
ku luko ulufwanefwane lula ulwa bũmi. Ubwĩte ubukulumba
bulipo, lilino, nkĩsu kyõsa. Kyãla ikulonda abãna Bãke
ikwipãgúla bene ukufuma ku fiki? Kéta, gõnja, palamasya,
pilika; ukwinogonela, mabyẽbye, ingumbusyo, inyinogono,
ifinyonywo; filifyõsa. Igũla ilinogono lyãbo nukulileka i Lisyu
lingile nkati, nukukúya ni Lisyu. Uyo yo nsikali gwanaloliloli.
179 Umo mo mũno i ndondwa sikwĩmíla. Ulubãtiko lwa
lisuba lukasanuka mma; i zodiaki. Ulutondwa lwakulubunju
lukufyuka pa mbombo yãke, ulubunju lulilosa, itolo katikati
mũmo iyene yãbombíle akabalilo kãko i kĩsu kyãpelígwe.
Indondwa ya kunamayolo yikwega ubuyo bwãke; indondwa
yiliyõsa. Indondwa isi ingamu bikuti Kinegelo Kinini, kangi
palapala pa kabalilo syãke, kali itolo katikati pãpo isyẽne
syãbagíle ukuya. I Ndondwa ya Kululu yikwĩma kinunu kangi
yitikwendamo siku. Haleluya! Ikindu kyõsa kikusyungutila pa
Ndondwa ya Kululu, fyosa ifingi fya syene, panongwa yakuti
iyene yili palapala pakati pa kĩsu.
180 Uyo yo Kristi. Ameni. Umwene ikwĩma pala, ikulagíla
abãbwĩte Bãke ngati Kapitao unkulumba.
181 Bo yu Mõse pa kyãmba na maboko gãke mmwanya, kangi
Israeli ãlwága, ukutumula injila yãbo ukukindilíla, kangi
umwene ãlímíle ni fiboko fyake mmwanya. Umwene ãlĩmíle
ni fiboko fyãke mmwanya mpaka i lisuba lilinkwingila. Abene
balinkufimbilisígwa ukunkola ifiboko fyãke mmwanya. Yula
ãli Mõse.
182 Umwene ãli kyãkwegeléla Kristi. Ukuya nsisimikisyi
ukuti ifiboko fyãke fyũmilisyége ukuya mmwanya, ifiboko
Fyãke fyakomelelígwa pa kipingika. Haleluya! Kangi Umwene
alinkufyuka ifibumba fya Lwĩmíko, umwisyugu, na myenda
Yãke Gyailopa pankyeni pa Kyãla, ku kiboko ikitalusye
ikya Bukulumba Bwãke Pala. Kangi u bwĩte, ku nsikali
aligwesa, bwisakutumula injila ukukindilíla. Une ndikupasya
iki kikuboneka; ni Lisyu lya Kyãla, umwene isakutumula mwene
ku bwãbúke. Ameni.
183 Bo ingukumu lifumbi, bule linga umwene ikutila ukwenesya
panja? Bule linga umwene ikutila ukusosonyola ilifumbi?
Bule linga akakuku akanini nkati mwa lifumbi, akayuni
akanini, kãtĩlága ukutika ikikalang’asya kya lifumbi? Bule
linga umwene ãpilike akõgo panja, kakuti, “Komma ukutika
ikikalang’asa ikyo, ubagíle ukwifulasya gwimwene”? Lõli
ikipeligwa kyene,mu njuni yila, kikumbula umwene, “Sosonyola
ikyene! Kung’usya ikibwĩna mu kyẽne.”

184 Unko fyõsa ifibugutila ifyaiyolo fiyobege, “Amasiku
ga fiswigo gamalike. Ugwe kwĩfulasyága gwimwene. Ugwe
kubukaga mbumilisi.”
185 Sosonyolaga itolo ukulwana ni kikalang’asa, itolo nubukafu
mũmo ugwe ubagilíle. Haleluya! “Sẽtáno, sõkapo apa! Une
ngusõka ukufuma muno.” Ikyo kyo kyene. “Une ndikulambalala
muno, kangi mma. Une ndikwĩtugasyága muno, kangi mma.
Une ngaya pa buyo bwa mõhési ubwaiyolo kangi mma. Une
ngusosonyola injila yangu panja, ulubunju ulu. Ameni. Une ne
swanga.” Ameni! Haleluya!
186 Lõli aka swanga akanini akaiyolo kala, ilikosi lya
hamala yigwa-yene kunyuma kula, ukusosonyola ukulwana
ni kikalang’asa. Kali ikikalang’asa kyãli kikafu bulebule,
akene kãsosonyolága mulamula ukukindilila ikyene. Ikindu
kyãkwanda umwe mumenye, polelo, umwene ãbagíle
ukupululusya amapiko gãke panini. Umwene ãli kanunumosa.
187 Ukusosonyola injila yãko panja. Uko ko kutalusya. Ngimba
ugwe kubomba bulebule ikyene? Ukupufula ikyene nu, “ISI SYO
IKUTI U NTWA. ISI SYO IKUTI U NTWA. ISI SYO IKUTI U
NTWA.” Kubumalikisyo, ugwe kwãnda ukunũngísya utupepo
utupũpwe. “ISI SYO IKUTI U NTWA.” Uli nu mutu gwãko
panja. “ISI SYO IKUTI U NTWA.” Guta nubukafu lilino, ugwe
kusõka panja!
188 Umwene atikugomokelámo siku ku kikalang’asa kangi
mma. Ameni. Umwene mwãbúke. O, mwe! I Lisyu lila pene
pãpo likwitugasya pãsi, ukukinda mu fyosa ifyãkwĩpilikíla na
mabyẽbye ni findu, ukufika ukwisengamisya pãsi apa, kangi
ilinogono lila likwĩguka nukulitikisya Ilyene. O Kyãla, yaga ni
kisa! Kikayamo siku nakimo ukukipinya ikyene kangi. Ugwe
uli mwãbuke. Umwene yũyu uMwanundumiana ãmpelíle ukuya
mwãbúke asõkilémomu kikalang’asa. Ikipanga-kipãgúke kyãko
kikabagíla ukukõlelamo ugwe siku ukugomokela. U mõhési
akãbagíle ukubombamo siku akandukamo akakõngeléla kwa
ugwe. Umwene abagíle buna nu kuywega, polelo.
189 Lõli ugwe uli pa Nsebwe-nywamu, kubopa pa bwengo
ubwapamwanya, o, mwe, ukubopa pamwanya pa Nsebwe-
nywamu gwa Malafyale, abasikali abonelelígwa aba kipingika.
Kangi ikyene kyo mwesa umwe bãswanga, nu lwĩtíko, fumusya
Yeso, u Lumuli lwa kĩsu, bópa pamwanya pa Nsebwe-nnywamu
gwaMwalafyale. Naloliloli. Ena, nkulumba!
190 Aba ba “mbepo isyambombo,” situmígwe ukufuma ku
Kukuyapo kwa Kyãla, ukuya bãmbombo, ukubombela (fiki?)
Lisyu Lyãke; kommaubufundakyãla bumo, lõli i Lisyu lyaKyãla.
Abene syo mbepo isyãmbombo, situmigwe panja ukufuma kwa
Kyãla ukubomba. Imbepo isyambombo! O! Kangi, kumbukila,
linga ikyene kikubombela ikindukimo pa lubafu lwa Lisyu,
ikyene kikãfumíle kwa Kyãla mma. Nongwa yakuti, “I Lisyu

Lyãko akabalilo kõsa likusisimikisígwa ku Mwanya.” Akabalilo
kõsa, ku Mwanya, i Lisyu lya-…Kyãla ikukẽtésya pa Lyene.
Kangi Umwene atisakutumamo siku u mbepo ukubomba
ikindukimo palubafu pa Lisyu.
191 Umwene atisakutumamo siku u mbepo ni kikulumba
kinywamu D.D.D., Ph.D., kangi ikolala ya mmakosi
yisyumbutukígwe ku nyuma, kilikyosa bo ikyo, ikuyoba, “Ena,
naloli, amasiku ga fiswigo gakindile. Uswe twesa tumenye ikyo.”
Umma, umma. Kila kikafuma kwa Kyãla. Ikyene kikulwana ni
Lisyu. Ameni.
192 Umwene ikutuma yũyo uyu ikubombela u Mbepo gwa
Lisyu. Ameni.
193 O, une nãli nafyo ifindu fina pamo fihano ukongelelápo, lõli
ngukilekaga ikyene kikĩndége akabalilo aka, ukupimba ikyene
Pandungu ugu gukwisa. Umma ndaga.

Setáno ni misyẽtano gyãke bonelelígwe.
194 Linga abandumi mbepo aba bonelelígwe ukukutwalila ugwe
i Lisyu, ukukupela ugwe ukwĩtíka i Lisyu, lilino ngimba ugwe
ubagíle ukukéta kũko ugwe kupilikamo siku ukuti u nsololi,
unsololi ugwanaloli gwa Kyala, loli ukukana i Lisyu lya Kyala?
[Ikilundilo kikuyoba, “Umma.”—Nsimbi.] Umma, nkulumba.
Ngimba kyãbonike fiki bo ifibugutila fya lisiku lyãbo fyafyukile
nukuyoba, “Lilino, umwene yo nsobi”? Umwene ãlĩmíle pa
yumwene, kangi ãlĩmíle pa mwene. Umwene alinkuti, “Ikyene
kyo kitalusye.”
195 Kéta Mikaya pãsi pala ilisiku lila, umwikemo-umbunguluke
unnini, muketile, umwanundumiana gwa Imlah. Balipo abamia
bana bonelelígwe, babagíle ukuya, abasololi abonelelígwe bimile
pamwanya pala, bosa balyẽsígwe kanunu, nukutendekesígwa,
kangi amadigiri amakulumba amanywamu, kangi abamanyi
bãpamwanya kangi bafunda-sukulu abapuputígwe. Balinkuti,
“Buka kula, gwe mwalafyale gwitu gwensũbilígwa. U Ntwa
ikuyaga na ugwe. Kila kyĩtu kya uswe. Yoshua ãtupéle ikyene
kwa uswe. Popãpo ugwe bũka kula nukwakwẽga ikyene. Uko
ko katikati kutalusya. Ugwe buka kula nukwakwega ikyene.
Ngimba fiki…”Umwene alinkuti, “Ena, Yoshu-…”
196 Umwe mumenye, Yehosafati alinkuti, “Ngimba akayapo
uyungi, kubuyo bumo?” Ena, abẽne bãli nabo bamia bana.
Nongwa ya fiki kusita kwitika abamia bana? Umwene ainkuti,
“Lõli, naloliloli umwemuli nayo uyungi, kumo.”
197 Alinkuti, “Une—une…Ena, uswe tulinagwe yumo. Alipo
uyungi, lõli, o, une numbẽngíle umwene.”Huu!Muketile?
198 “Pala—pala, uyo yo miana une ngulonda ukupilikako,
muketile.” Alinkuti, “Ntwala umwene kuno. Unko uswe tukéte
iki umwene ikuya pakuyobaga.”

199 Kangi polelo abene balinkubũka nukumbula umwene,
balinkuti, “Lilino, pilikisya. Ugwe ubãtíke ubulumbilili bwãko
itolo kanunu, ulubunju ulu, ’nongwa yakuti ugwe kulumbilila ku
mwalafyale. Ugwe kulumbilila ku…bosa aba—aba lukomano
lwa babombelo aba gwakuti-na-gwakuti, umwe muketile, aba
Palestine, u lukomano losa ulwa balumbilili. Lilino, ugwe
kumbukila, apa po iki abene bãyobíle. Ugwe uyobege ikindu
kilakila. Ugwe gwitikege ikindu kilakila.”Kala akanini…
200 Umwene—umwene ãlinagwe u nnyambala unsobi pala.
Unnyãmbála yula ãmalísĩsye ukusõkako ku minogono agaiyolo
aga. Umwene ãmalisĩsye ukusúka imifwõlo gya mũyi mõsa,
muketile, amabyebye gãke.
201 “Kangi, ena, umwe mumenye iki abene bikubombaga?
Linga ugwe kuyobaga ikindu kilakila, une ngwinogonela
abẽne bikukupelaga ugwe mpresbeteri gwa kiyabo. Abẽne
lumo bisakubombaga. Abẽne bisa—abẽne bisakukupelaga ugwe
ndagili gwãfyosa ugwa kiyabo ikya ntwaya kuno, linga ugwe
kwisa—linga ugwe kwisakwitikísania itolo na bẽne.” Yula akãli
nnyãmbála ugwanaloliloli gwa Kyãla.
202 Fiki, imifwõlo gyãke gyãsũkígwe mõsa, fyõsa ifya mabyẽbye
gãke na filifyosa ukupyãgíla. Ilinogono lyãke lyãlĩgulígwe ku
Lisyu lya Kyãla. Kangi i Lisyu lya Kyãla, lyene, ãbagíle
umwene ukwitika. Iyo yo mbepo iyapambombo. Iyo yo mbepo
iyapambombo.
203 Umwene alinkuti, “Une ngamanya ikyãkuyoba lilino. Lõli,
une ngukubũlága ugwe ikindu iki kimokyene, une nguyobága
kyene iki Kyãla ikumbula une njobe.”

Polelo abẽne balinkugũlíla ikilo kila. Umwene ãli ni
mboniboni.
204 Ulubunju ulukõnge, une mbagíle ukwinogonela Mikaya
ikukẽta ukukinda mMasimbo nukuyoba, “Lilino, unko
uswe tukẽte lilino. Ngimba imboniboni yila…Lilino, bõsa
abanyãmbála bala, kilipo kimo kisóbi pabuyobumo, kabuno
Iyene yikulwana na iki abẽne bãyobíle. Ena, ngimba Iyene
yãyobíle fiki? Unko uswe tukẽte iki Eliya ãyobíle kunyuma kuno,
u nsõlóli. Muketile…I Lisyu lya Ntwa lyalisile kwa Eliya. Ena.
Kangi ngimba Ilyene lyãyobíle fiki? ‘Kangi imbwa sisakumyãnda
ililopa lyãko. Yesebeli, imbwa sisakumulya umwene. Kangi
’nongwa ya ngolofu Ahabu…ungolofu Naboti.’” Umwene
alinkuti pala…Akabalilo kãko umwene ãkibwene kila,
umwene alinkukẽta ukuti imboniboni yãke yãli itolo ngolosye ni
Lisyu lya Kyãla, kokuti, ukuti ugwaiyolo Ahabu ãlinakyo ikyẽne
kikwĩsa ku mwẽne.
205 Alinkwenda kulakula panja pala, alinkuti, “Buka kindilíla
kula. Lõli une numbwẽne Israeli…”Muketile, umwene akãli ni
sóni ukuyoba imboniboni lelo, ’nongwa yakuti iyene yãli Lisyu
lya Ntwa. Umwene ãmenye umwene ãbãgíle ukwega ikindu kila

itolo nubupelelesye. Fiki? Umwene ãtalíle ãligwíle indumbula
yãke, ku Lisyu lya Kyãla, kangi i Lisyu lya Kyãla lyasetuligwe
ukugõmoléla, popãpo umwene ãménye kila kyãli nubupelelesye
Lisyu lya Kyãla.
206 Lilino, ugwe kuyoba, “O, linga une nãbagíle ukuya yo
Mikãya!” Ugwe ubagíle ukuya. Ugwe guli. Ugwe guli, nugwe,
lũki. Ugwe gwe Mikãya, u nsõlóli. Ngimba ugwe ubagíle
ukubomba fiki? Igula ilinogono lyãko. Ngimba fiki ifi une
ngugela ukubabũla umwe ulubunju ulu? I Lisyu lya Ntwa.
Muketile? Igula ilinogono lyãko, yoba, “Lilino, umwe mumenye,
une naloli ngwitika une mbagíle ukubumbulusígwa.” Ena, kyo
fiki Ikyene, lelo? Ngimba Ilyene lyo Lisyu lya Ntwa? Naloli,
Ilyene lyo Lisyu lya Ntwa.
207 Polelo undumyana uyu ikuyoba, “Amasiku ga fiswigo
gakindile. Ugwe ukabagila ukubomba iki. Kangi ugwe
ukabagila…”Gwĩbwéko ku ikyene.MbĩkaKyala ikyãkwánda.
208 Apa likwisa i Lisyu lya Ntwa, kangi umwene alinkuliyoba
Ilyene, kangi Ilyene lyãli momumo.
209 Lilino, ngimba ãbombíle fiki u Sẽtáno? Sẽtáno ãli ni mifwõlo
igingi gyonelelígwe. Lilino, Sẽtáno ikõneléla abambombo
bãke. O, naloliloli. Uu-huu. Naloliloli. Umwene ikõneléla
abãmbombo bãke. Ngimba umwene ikõneléla abẽne ni fiki?
Nu busitakwitika. Sẽtáno ni misyẽtáno gyãke ikõneléla ubundu
ukwilamwa i Lisyu lya Kyãla.
210 Lilino, linga ugwe kulonda ukusisimikisya ikyo, ugwe
sanukila ku Bwandilo 3:4. Unko uswe itolo tusanukile kunyuma
kula nukupilika ku iki, itolo i miniti, nukukéta linga kila kikaya
bukomu bwãke bwãkwánda. Ikyo kyo kindu kyãkwánda iki
umwene ãbombíle. Umwene atikulekamo siku ubukomu bwãke
bulabula. Umwene ikubomba ikyene akabalilo kõsa. Lilino, kẽta
itolo ikyo—ikyo kyo iki ikyene kili. Lilino, umwene akãlitikisenie
ni Lisyu. Umwene itolo ãlimpelile umwene mu luko lwa
kuniongasya Ilyene panandi, umwe mumenye, itolo mu luko
lwa kulipela Ilyene lipilikígwe mũmo umwene ãlondelága Ilyene
lipilikígwe, komma ukwẽga i Lisyu lyõsa. Lilino, Bwãndílo, une
mpãgíle apa, Bwandilo 3:4. Unko uswe tukẽte linga ikyo kyo iki
ikyo kyãyobíle lilino. Umma ndaga.

Kangi u liyoka alinkuyoba ku nkikulu, Ugwe utisa
kufwa naloliloli:

211 “Umma naloliloli ukufwa.” Kẽta mũmo umwene ãlyãndisye
ilyene ukusyumbutusya? “O, uswe tukwitika amasiku ga fiswigo
gakĩndíle. Uswe tutikwitika kiliko ikindu bo ikyakuti a bãndu
bikwãmbilíla Mbepo Mwĩkémo mũmo abẽne bãbõmbíle pa
Pentekosti. O, mu njila yiliyosa ugwe gõsígwe, ikyene kitikupela
ubukĩndáne bulibõsa.” Mumbwene Sẽtáno? Mububwene
ubukomu bwãke? “Ena, linga u ngãnga akubũlíle ugwe ugwe
ukabagíla ukuya kanunu, ikyo kikumala inongwa ikyene.”

212 Lilino, kisita kuywelula, kisitakwitika u ngãnga. U ngãnga
ikubombela mu lukindi lwa sayansi. Kangi u ngãnga abõmbíle
kilikyosa umwene abagíle, ukupoka ubũmi bwa mundu yula,
kangi ubwene bukabagíla ukupokigwa, panongwa yakuti
kikayapo nakimo ikingi umwene amenye ukubomba. Umwene
ali kubumalikisyo bwa mahala gãke. Unnyãmbála yula yo
gwabwanaloli-ndumbula. Lõli, lilino, umpiki gwa bumanyi go
guli kanunu, lõli akabalilo kãko ugwe kubũka nu butali bũbo
ugwẽne gukubukaga, polelo ugwe kanyaga amakato pa Mpiki
gwa Bũmi kangi umilisyaga itolo ukukĩndilíla. Ameni. Ikyo kyo
kyene. Ugwene gwisakubomba itolo nubutali bwakuti. Ena.
213 Lilino, ngimba fiki fikubomba ubukomu bwa Sẽtáno lilino?
Ngimba umwene ãyobíle fiki apa? Lilino kẽtésya ilya 1 kangi i—
i linandi lya 2. Lilino unko—unko une mbále i linandi lya 1 apa,
ukufika 3.

Lilino u liyoka ãli ukukinda-fyosa nkomu ukukinda
fyosa, ifinyamana filifyosa ifya mu ngunda ifi u NTWA
Kyãla ãpelíle. Kangi umwene alinkuyoba ku nkĩkúlu,
Ena, ngimba Kyãla ayobíle, Umwe mungalyága…
ikipiki kilikyosa ikya mu ngunda?

214 Mpilikisya umwene lilino, itolo nububwapufu umwene
ikufikapo, na mũmo umwene—mũmo umwene ikulibuguyulíla
i Lisyu lila. Muketile? Umwene yo…Ngimba umwene
ikugela ikubomba fiki? Ukwisa mu linogono lyãke. Muketile?
Umwene ikuyoba ku mwene, ukufuma pãpo i Lisyu lyãtalíle
lyãyengelígwe pala.
215 Lilino, komma ugwe ukummwitikisya Sẽtáno ukuyengeléla
nakimo. Muketile? Ugwe umilisyaga i Lisyu lya Kyãla
liyengeleligwége mu ndumbula yãko. Muketile? Ugwe bomba
kilakila. Lilino kẽtésya, umwe baMikãya.

…u nkĩkílu alinkuyoba kwa mwaliyoka, Uswe
tubagile ukulya ifya kipaso ifya mipiki igya mu ngunda:
loli i…
Lõli ifya kipaso ikya mpiki ugu guli pakati

(pakati, muketile) pa ngunda, Kyãla…alinkuti,
Ugwe utisakulya ukufuma ku kyene, pamo ugwe
nukukipalamasya ikyene, mungasulwa mufwe.

216 Muketile, lilino, ikyo lyo Lisyu. Umwene unkĩkúlu
ikwãndísya ku mwene. Lilino kẽtésya.

Kangi u mwãliyoka alinkuyoba ku nkikulu, Umwe
naloliloli mutisa kufwa:

217 Muketile ubukomu bwãke? Muketile? Ngimba umwene
ikugela ukubomba fiki? U mundu gwãkwánda yula, umwene
ikugela ukõneléla u nkĩkúlu umpala pala, u mwanundindwana
gwa Kyãla, nu busitakwitika mu Lisyu lya Kyãla. Ikyo kyo
katikati iki umwene ikugela ukubĩkamumwene ukubomba.

218 Ikyo kyo iki umwene ikugela ukukutwala ugwe ukuti
ubõmbe, lũki. Ikyo kyo iki umwene ikugela ukutwẽga aligwesa
gwa umwe ukubomba, panja apo, ukõneléla umwe. Kangi ikindu
kyene iki ugwe kufimbilisigwa ukubomba lilino…Ugwe gwe
ntuli mwabuke gwalwĩho. Lilino ugwe ubagile ukwitikisya
ikyene linga ugwe kulonda. Lõli kibayila ikyene panja. Linga
Eva akãlĩmíle akabalilo kala, ukupilikisya! Komma ukwĩmila
nakikmo. Komma ukwĩma.
219 Bo—bo Eliya ãmbũlíle Gehasi, alinkuti, “Ega ingili yãngu,
buka ukayilãmbalíke iyene pa mwãna umfwano. Kangi linga u
mundu aligwesa ikuyoba na kwa ugwe, komma ukummwamula.
Linga yumo ikugela ukukwimika ugwe, itolo kindililaga.”
220 Kẽta u nkĩkúlu bo umwene ãnkõlíle ugwambombo gwãke.
Umwene alinkuti, “Itoga pa mbunda kangi talula, kangi komma
nukwimwampaka une ngubũle ugwe.” Ikyo kyo kyene.
221 Akabalilo kãko ugwe kuyaga i Ndumi, umilisyaga ukubũka.
Ameni. Kuyoba, “Une ngabagíla ukwenda ukufyũka kangi.
Umma, une ngwisa ukuya monywa.” Itolo kindililaga nkyeni
ukubuka. Komma ukwĩma. Ukulãmbalíka kilikyõsa pa lubafu,
itolo umilisya ukutumula nkyeni. Nkundwe, ugwe uli nu Lũbo
nkiboko kyãko, itolo umilisyaga ukutumula.
222 Une nãbũkíle mu mbukinilo bwa mpila, akabalilo kamo,
kangi nayaga pakulũmbilíla. Kangi une nãlimíle pa kifigo
nukukẽta mmwanya, pamwanya pala. Apene palinkuti,
“Ubwene bukaya bunywamu bwa mbwa mu bwĩte mma.
Ubwene bo bunywamu bwa bwĩte mu mbwa.” Popãpo ikyo kyo
iki kikuponjola mu bwĩte. Muketile?
223 Ugwe kuti, “Ena, kéta. Kéta fyõsa ifipanga ifikulumba
fikulwana na Iki.”
224 Une ndikupasya ubunywamo bwãbo. Ubwene bo bwĩte
mu mbwa, bula bo ubu bukubãlígwa. Ikyene kyo lwĩtíko ulu
luli mwa yumo. Linga ugwe gwe mõga, gomokela ku kibwina
kyãbugono bwãko. Loli, nkundwe, linga ugwe gwe nsikali, ima
panja pala. Kula ubwĩte buliko. Ukutalusya nu kusóba kukõléne.
Unko uswe tulwe.
225 Bo yu Peter Cartwright, ãbũkíle nkyaya kamo, alinkuti,
“U Ntwa ãmbũlíle une uku—ukwisa muno nukuya nu
lusasanio.” Umwene ãlyãsíme mbukyungila-fyombo mwaiyolo,
alinkwĩngílamula nukwanda ukupyãgíla ubwenemõsa.
226 Kangi ugwamatata unnywamu ugwa nkaya kala, indusu
yipayikígwe pa lubafu lwãke, alinkwenda ukusuluka. Ãfĩkíle
ku fifigo…Bamo ba bẽne, balinkuti, “Ngimba u miana yula
ikubomba fiki pãsi pala?”
227 Alinkuti, “Umwene yo ndumbilili. Umwene ikuyaga nu
lukomano, umwene alinkuyoba.”

228 “Ena,” umwene alinkuyoba, “ngusakikisya une
ngufimbilisigwága ukusuluka pãsi nukunsõpa umwene panja
mu lukindi, nukumbopesya umwene ukufuma muno. Ikyo kyo
kyosa. Uswe tutikulonda ni ngomano ukusyungutila ubuyo ubu
mma.”
229 Polelo umwene ikusuluka pãsi pala, ukukanyanga pa kifigo.
Kangi Peter Cartwright ãfwele ikijãsi kyãke, umwe mumenye,
kangi umwene ãsukága itolo amadirisha ni fifibumba mula.
Umwinitu unnini unnandi, umwemumenye.
230 Undumbilili unkangale alinkunseka umwene, umwe
mumenye, panongwa ya kulya inguku na maboko gãke; iki kyo
lulagilo umwisyugu, umwemumenye.
231 Popãpo umwene itolo ãsukága amadirisha nu kutendekesya
ukusyungutila. Ugwamatata unywamu alinkwenda kifuki,
ukukwaba ikijãsi kyãke kunyuma, akandusu kapayikígwe pa
lubafu lwãke, alinkuti, “Ngimba ugwe kubomba fiki?”
232 “O,” umwene alinkuti, “Une ngusuka amadirisha.” Kangi
itolo alinkũmilísya ukusuka ilidirisha, umwe mumenye.
Umwene ãli ni fundo yimoyene. Kyãla ãlimbũlíle umwene
ukukomanisya ulusasanio. Ikusuka amadirisha, ukukindilila
pãsi.

Umwene alinkuti, “Uswe tutikwitikisya isasanio
ukusyungutila kuno.”
233 Umwene alinkuti, “O, lõli u Ntwa ambúlíle une uku—
ukukomanisya ulusasanio ulu.” Muketile? Umwene itolo
alinkũmilísya, panja pambombo yãke.Muketile?Muketile?
234 “Ena,” umwene alinkuti, “kilipo ikindu kimo ugwe—
ugwe kufimbilisigwa ukupilikisya.” Umwene alinkuti, “Une ne
ngwendesya akaya aka ukusyungutila kuno.”
235 Umwene alinkuti, “O, ugwe kubomba?” Kangi alinkũmilisya
itolo ukusuka amadirisha, umwemumenye.
236 Umwene alinkuti, “Bo ugwe ukãli ukuya nu lusasanio, ugwe
kufimbilisigwa ukunjapa une tãsi.”

Umwene alinkuti, “O, une ngubomba? Ena, une ngubombaga
itolo ikyo ukukonga kokuti.”
237 Umwene alinkufũla ikijãsi kyãke. Alinkwenda ukukilania
kula, nukufikila pa kõlála, nukuntikila umwene pãsi pa
kipãlo, nukunyela pamwanya pa mwẽne. Alinkuti, “Une
ngufimbilisígwa ukulwa, linga une mbagíle ukulagila. Bãlisya
ubukifu bwãngu, Ntwa.”Ukutika ilyõsi ukufuma kumwene.

Alinkuti, “Ugwe uli nakyo kifwene?”
238 Umwene alinkuti, “Ena.” Umwene alinkusumuka
nukuponania ikiboko kyãke. Umwene ãpokigwe ikilo kila,
nkipanga.

239 Mwaketa umwe lelo. Muketile? Ikyene kyo, ega i Lisyu
lya Kyãla nukutumula injila yãko ukukinda ukwilãmwa kõsa.
Mukukibona ikyene? Naloli, ikyo kyo kyene. Iyo yo mbombo
ingõnge, unko uswe tuyibõmbe iyene. Kutalusya. Ikindu
ikikonge une ngubombaga ko kusõkako ku nyĩlámwe syãngu,
tumula ikyene pãsi. Iyo mbõmbo yãngu ingõnge, ko ukusõsyápo
ubusulumanie bwãngu bõsa. Linga ifyãkwĩpilikísya fyãngu
fikumbula une, “Ena, ugwe kwipilika ububĩbi,” ikindu ikikõnge
ukubõmba kyo kutumula ikindu kila ukusõsyápo. Uko ko
kutalusya.
240 Ugwe kuyoba, “ena, ugwe…Abẽne bikumbũla une…Ugwe
umenye, amabyebye gãngu gikumbũla une, Nkundwe Branham,
ukuti une…” Ena, ugwe kifwene itolo ukuti utumule ikindu
kila panja. Ugwe utikubũkága pabutalipo ukukinda apo. Itolo
malisyága imbombo yãko ingõnge. Fula ikijãsi kyãko kangi
lwãna ni kyene namaboko ga ngelebuno palapala. Itolo umilísya
ukukĩndilíla. Ifundo yimoyene, “Une nguyaga pakuponjola.”
Ameni. “Une ngabagíla ukutoligwa. Une nguyaga pakuponjola.”
Ameni.
241 Sẽtáno ikõneléla. Muketile? Ngimba ubukomu bwãke
ubwãkwánda bwãli fiki? Ngimba ubuyo bwãke ubwãkwánda
ukwega bwãli fiki? Ilinogono. Umwene ãlĩmíle pa kabalilo,
ukupilika iki umwene ãyobaga. “O, ugwe utikuyoba bo ulo?”
242 Apo po bĩngi abakĩkúlu babõmbíle ubusobi bwãke,
kangi bĩngi abanyãmbála abanini babõmbíle ubusõbi bwãke;
kutalusya, ukwĩma pa kabalilo, itolo bãlĩmíle pa kabalilo.
Ngimba kalinga une ngẽtíle inongwa sya kusõkána ni findu
fikutupuka, pa ikyo.
243 “Ena, ngukubũla ugwe, Nkundwe Branham, umwene
ãkubíle ukuti ‘fyo-fyo’, ugwe umenye, kangi une nãlĩmíle, kangi,
nubwanalolindumbula, une—une ngãsanwísye ukubomba.” Uu-
huu. Mwaketa lelo umwe.
244 “O, umwene, une nãlitugesye ukukilania imesa ukufuma
ku mwene unkĩkulu. Umwene—umwene ãli na mãso amamógi
ukukinda!” Muketie? Uu-huu. Mukukẽta ikyene? Ikyo kyo
kyene.
245 U mõhési ikubõmba ikindu kilakila. “O, u ngãnga ãmbũlíle
une une ngãbagíle ukuya kanunu, popãpo une…”Mwaketa lelo
umwe, ikindu kilakila, muketile, u bwĩte ubukulumba ukukĩnda
ubu bulwĩgwémo siku.
246 “Ena, abẽne bikumbũla une…Une nãlinkẽtíle Gwakuti-
na-gwakuti ikwiyoba ukuya na Mbepo Mwĩkémo.” Ena, ugwe
gwãkẽtíle ku nsyõbi ugwaiyolo yumo. Bule bala aba naloliloli
balinayo Umwene? Uu-huu. Ena. U mõhési isakusosoléla
ugwe ku nyambo iya kihobe iyaiyolo yimo, lõli umwene
atisakukunãngisya ugwe u ngungubiya ugwanaloliloli. Uu-huu.

Uko ko kutalusya. Umwene atisakukunãngisya ugwe ikyo, kangi
umwene isakukupililaga ikyo ukufuma kwa ugwe.
247 O, umwene yo gwabwĩte, yópe, kumbukilaga. Lõli nkulumba
yo gwĩtu…“Nkulumbapo uyu ali mwa umwe, ukukinda
umwene uyu ali nkĩsu.” Lõli kolelela ku Lisyu lya Kyãla; itika
Ilyene, umwe bakapitao ba bãbwĩte apa. Kolelela ubuyengelelo,
nkundwe. Uko ko kutalusya, kolelela ku buyo bwa mbombo
yãko.
248 Popãpo une nãli nu ndindwana unnini apa, akabalilo kãmo.
Unkĩkúlu yula lumo itũgésye apa lilino. Ingamu yãke ãli Nellie
Sanders. Kamo mwa tubalilo utwãkwánda une nãkẽtilémo siku
ilisyẽtáno likãgígwe panja. Uswe twutugasyága, lilino, linga
une mbagíle itolo ukubwaga u buyo; kangi ukuya itolo inyuma
itatu ukufuma pamwanya apa, ukukinda pa masyẽto. Kangi une
nãlĩsíle itolo ukuya ndumbilili, kangi une nãlumbililága papapa
apa pa ngúto iyi, nu lukomano lwa kihẽma.
249 Kangi undindwana unnini yula ali yumo gwa bãfimogo
abakinda-bõsa. Umwene ãbukága ku sukulu yapamwanya pãsi
apa, kangi umwene na Lee Horn. Kangi mwe bĩngi ba umwe
apa nkaya mummenye Lee Horn pãsi apa, ikwendesya ikyumba
kya kitubwi. Kangi popãpo abẽne, umwene na Lee Horn,
bali bãfimogo abakinda-bõsa nkĩsu. Umwene unnyambala yo
nKatolika, mwene. Ena, ubwiputi bukasanusya nakimo ku bẽne,
popãpo polelo…Nellie na bẽne. Popãpo, umwene ali mmoga-
fimogo unkulumba, kangi umwene unnyãmbála, yópe. Kangi
abene bãli ni kimogo apa kyãkoleligwága “pãsi patĩtu,” kangi
“fibwenga,” na fyõsa ifindu fila. Kangi umwene ãli u…Babili
bala bãli banunu bakinda-bosa nkĩsu.
250 Ilisiku limo, umwene alitabenie ukwisa muno, ikilo kimo, ku
lukomano. Pala umwene alinkwĩpilíka pãsi, pa kigemo, Nellie
unnini. Saya indumbula yãke. Umwene alinkulãmbalala pala
ku kigemo. Umwene alinkufyusya untu gwãke. Kangi umwene
alinkúkuta, kangi amasosi gikusuluka mmasaya gake. Umwene
alinkuti, “Billy…” Umwene ãliménye une. Umwene alinkuti,
“Une ngulonda ukuyampokigwa, fiyo fiyo.”
251 Kangi une ndinkuti, “Nellie, ugwe ubagíle ukupokigwa.
Yeso ãtalíle ãkupokíle ugwe, ndindwana. Ugwe kufimbilisigwa
ukwitikisya ikyene lilino pa lwãlo lwa Lisyu Lyãke.”
252 Kangi umwene alinkusyala apa. Kangi umwene ãkũtíle,
kangi umwene ãlĩputíle, kangi umwene ãlĩmbulíle Kyãla
umwene atisakupilikilámo siku ku findu fya nkĩsi kangi.
Nakaling itolo, ulutengano ulununu ulunyafu lukwisa pa moyo
gwãke. Umwene alinkusumuka ukufuma pala, ikuywega kangi
ukuntufya Kyãla, ukummwika Kyãla.
253 Kangi ukufwana imyesi mihano-na-gumo pamo lwele
ukufuma pala, umwene ĩsaga pãsi Spring Street, ikilo kimo.

254 Lilino, itolo undindwana unnini, umwene ãli itolo
mbutubwa, kifuki fyinja kalongo-na-lwele mbukusi. Kangi
umwene ikwisa kwa une, kangi umwene alinkuti, “Hope…”
Yula ãli nkasi gwãngu, yula uyu atalilépo. Umwene alinkuti,
“Une ãngali nguboneka bo Hope na Irene.” Umwene alinkuti,
“Ugwe umenye, abene bakayamo siku nkĩsu.” Alinkuti, “Ikĩsu
kikubĩka ubung’wale pa ugwe.” Alinkuti, “Une ndinabo
ububoneke bwa migĩlíli.” Alinkuti, “Lilino, une ndekile
ukwipaka ni findu, lõli une nguboneka gwa migĩlíli fiyo.
Gope nu nsyungulu, nkisyo kyãngu,” umwene alinkuti, “Une
nguboneka gwa migĩlili.” Umwene alinkuti, “Abene bikuboneka
fiyo basitabõnángi kangi batenenefu.” Alinkuti, “Une ãngali
une ngabõmbámo siku kila.”
255 Une ndinkuti, “Nellie, i Lilopa lya Yeso Kristi likusuka
ukufuma ku butulwanongwa bosa, lũki. Kindililága, itika
ikyene.”
256 Wayne Bledsoe, bĩngi ba umwe mumenye umwene apa,
mwinangu gwãngu gwa pandumbula, kangi ku fyinja na
kufyinja. Umwene ãli kinwelwa. Kangi umwene ãlĩsíle apa
nu nnuguna gwãngu, Edward. Kangi umwene ãgéle pãsi
apa ndukindi, kangi une nãlimpimbíle umwene, ’nongwa
yakuti abasikali bayaga pakummwega umwene. Kangi une
nãlintwele umwene kumwanya kuno. Kangi une nãli ndumbilili
kangi nitugasyága pamwanya apa, u mãma gwãngu na
tãta gwãnga, kubutali bo une ngãli ukwega. Kangi une
nãlimmwegíle umwene, ukumbĩka umwene nkitala nkati mula.
Une ngugona…nãgoníle pa kitala-ikyakupeteka. Kyãlipo
ikibugutila ikinywamu kya ba Branham, umwe mumenye,
kalongo ba uswe. Kangi popãpo uswe twãli nafyo ifyumba fina,
kangi uswe twãli mu luko lwa babili-babili, panandi. Popãpo,
une nãli ni lyaiyolo ilyakupeteka une nãgonaga ngapo. Une
ndikukikwãba panja bo ulu, kangi—kangi ukumbĩka Wayne
kukugona na une. Agãlíle, nafimbilisigwaga ukunnyamula
umwene ukubuka nnyumba nukundambalika umwene pãsi.
257 Kangi une nãlambaléle pala. Une ndinkuti, “Wayne, ngimba
ugwe ukaya nisoni pagwimwene, bo ulo?”
258 Kangi umwene alinkuti, “Uu, Billy, komma ukuyoba kwa
une bo ulo.”

Kangi polelo une ndinkubĩka ikiboko pa mwene. Une
ndinkuti, “Une nguyaga pakukwĩputíla ugwe, Wayne. Kyãla
akusaye.” Kangi une nãpokigwe kifuki, o, une ngusakikisya
kifuki, lumo ikyinja kimo.
259 Kangi popãpo polelo, nakalinga itolo, i—i ligali, yilinkwigala
ikifigo panja, kangi umunduyumo ikukũng’úsya nubukafu
fiyo. “Nkundwe Bill! Nkundwe Bill!” [Nkundwe Branham
ikukung’usya pa kigemo—Nsimbi.]

260 Ndinkwinogona, “Mwe, bununu, umunduyumo abagíle
ukuti ikufwa.” Une ndinkunyela mmwanya, i kifigo;
ukwega ikindu kyãngu ikyaiyolo pala, ukwisopela imwenda
gyakugonela, bo ulu, nukunkupilíla Wayne mõsa, ukubopela ku
kifigo.
261 Ikyene kyãpilikígwa ukuya nkĩkúlu. Une ndinkwĩgúla i
kifigo, kangi undindwana unnini uyu ĩmíle pa kifigo. Umwene
alinkuti, “O, ngimba unembagile ukwingila muno?”

Une ndinkuti, “Ingila.” Kangi une ndinkwasya imuli.
262 Kangi lilino umwene ãkutága itolo bo lula, kangi umwene
alinkuti, “O, Billy, une ne—une ne—une ne mbũkíle! Une ne
mbũkíle!”
263 Une ndinkuti, “Kitamisye kyo fiki, Nellie? Ugwe uli nu—uli
nu kutikigwa kwa ndumbula?”
264 Umwene alinkuti, “Umma.” Umwene alinkuti, “Nkundwe
Bill, une nãsulukaga pãsi Spring.” Umwene alinkuti,
“Bwanaloli-ndumbula, Nkundwe Bill! Bwanaloli-ndumbula,
Nkundwe Bill, une ngãsanusyága ukufulasya nakumo. Une
ngãsanusyága ukufulasya nakumo.”
265 Une ndinkuti, “Kitamisye kyo fiki?” Une ndikwinogona,
“Ngimba une ngubombaga fiki numwene lilino?”Une ngãménye
ikyakubomba. Une, itolo umwinitu unkeke. Kangi une…
266 Alinkuti, “O, Nkundwe Bill,” alinkuti, “Une ne itolo—une ne
itolo—une ne itolo mbogotwike ntupafu.”

Une ndinkuti, “Lilino, kíba pãsi, kalumbu. Mbula une
ukufwana ni kyene.”
267 Kangi umwene alinkuti, “Ena,” umwene alinkuti, “Une
nisaga pãsi pa lukindi, kangi i Hall ya Redman…” Kangi
abene bãlísibíle ukuya ni fimogo fya kilo kya Mpyagilo
kula. Kangi umwene alinkuti, “Une nãli ni findu, ukuti une
nãbukága ku kãya ukwakitendeka ilidiresi.” Kangi umwene
alinkuti, “Une nãpilike ukwĩmba.” Kangi umwene alinkuti,
“Umwemumenye,” alinkuti, “Une nãlimíle itolo i miniti.” Kangi
alinkuti, “Ukwene kulinkumilisya ukuya kanunupo. Popãpo une
ndinkwinogona, ‘Ugwe umenye, ikyene kitisakufulasya linga
une ngwĩma palapala pala.’”
268 Apo po pãpo umwene ãbõmbíle ubusóbi bwãke, ãlĩmíle pa
kabalilo. Umwene itolo ãpilikisye.
269 Alinkuti, “Ena, une nguya pakwinogona.” Alinkuti, “O,
Ntwa, Ugwe umenye une nguganile Ugwe, palema.” Alinkuti,
“Ugwe umenye une nguganile Ugwe, Ntwa. Lõki une mbagíle
naloli ukukumbukíla akabalilo kãko Lee na une twaponjolaga
bosa aba—aba kikopo, na fyosa bo ifyo.” Alinkuti, “Mwe, une
ngukumbukila ukwimba ukwaiyolo kula kwãlisibile ukungwãba
une. Ukwene kutikubomba lilino.”

270 Uu-oo, uu-oo! Ugwe itolo kwinogona ukwene kutikubõmba.
Ukwene kukwegíle ugwe iyolo, palapala pala. Uko ko itolo
kufwene iki umwene ikulonda, palapala pala.Muketile?
271 Balinga bamenyémo siku u Nellie Sanders? Ena, une
ngusakikisya mwe bingi ba umwe. Ena. Naloli. Popãpo abẽne—
abẽne bãli—abẽne bãli…
272 Alinkuti, umwene alinkuti, “Ena, ugwe umenye fiki?”
Alinkuti, “Lumo linga une ngwenda pa mafyukilo mmwanya
pala,” alinkuti, “lumo une nguyaga mbagíle ukuyoba ubuketi ku
bamo ba abene.”
273 O! Muketile, ugwe uli itolo pa buyo bwa mõhési. Sõkápo
apene. “Bopa ububoneke bulabula ubwa bubĩbi.”
274 Lõli umwene alinkufyuka, pamwanya pa mafyukilo,
nukwima pala pa maminiti manini. Kangi ikundu ikyãkwánda
umwe mumenye, umwene ãli mfiboko fya ndumiana yumo, pa
kipãlo.
275 Polelo umwene alinkwisa kwa yumwene. Kangi umwene
ãlĩmíle pala, ikukũta nukukindilila, alinkuti, “O, une ne njongile
lilino, kwa syepwa. Une…”
276 Une ndinkwinogona, “Ena, une ngamanya fingi fiyo mu li
Bãngéli, loli une ngwitika Yeso ãyobíle iki, ‘Mu Ngamu Yangu
abene bisakusatisyaga imisyetano.’” Une…
277 Kangi Wayne afwene ãli bwĩma, panandi, kangi umwene
alitugesye kula, ikukẽtésya. Muketile? Popãpo une ndinkuti,
“Lilino, mõhési, une ngamanya ugwe gwe ywani, lõli une
ngukubula ugwe lilino, uyu yo kalumbu gwãngu, kangi
ugwe ukuya ni mbombo nayimo ukunkola umwene. Umwene
akasanwisye ukubomba kila. Umwene ãlĩmíle paminiti.” Apo po
pãpo umwene ãbombíle ubusóbi bwãke, palema. Une ndinkuti,
“Lõli ugwe kuyaga pakusõkámo ukufuma mwa umwene.
Ngimba ugwe kumbilika une?”
278 Kangi popãpo ndula une, Kyãla, ku Kigemo kya Bulongi,
menye. Ikifigo kyakupinga kila kilinkwanda ukwiguka nu
kwiyigala, pa kyene. “Pampute, pampute,” pala pa kifigo.
“Pampu, ka-pampue, ka-pampu.”Une ndinkwinogona.

Kangi umwene alinkuti, “Bill, kéta pala. Kéta kula.”
Kangi une ndinkuti, “Ena. Ngimba ikyo kyo fiki?”
Umwene alinkuti, “Une ngamanya.”
Une ndinkuti, “Nĩne ngamanya.”

279 Kangi ikifigo kilinkubũka “pampute-pump, ti-pampu,”
ikwiyĩgála bo ulo. Une ndinkwinogona, “Ngimba kitamisye fiki
apa? Kitamisye fiki?”
280 Une ndinkukẽta kangi, bo ulo. Kangi une ndinkuti, “Sõkámo
mwa umwene, Sẽtáno! Mu Ngamu ya Yeso, sõkámo ukufuma
mwa mwẽne!”

281 Bo une njobíle kila, ikyene kyãboníke ngati ukasusya
unkulumba unywamu, kifuki ubutali ubu, ãsyukíle ukufuma
kunyuma yãke, ni nywili indali sikwelela pasi ukufuma
mmapiko gãke kangi ukufuma mmalundi gãke, bo ulo.
Kyabũkága, “Uuuuuu.” Kilinkwandako kulakula kubwa
kumyangu, itolo nubukafumũmo ikyene kisilaga.
282 Une ndinkuti, “O, Ntwa Kyala, i Lilopa lya Yeso Kristi
mbonesya une ukufuma ku ikyo.”
283 Kangi Wayne alinkunyela ukufuma nkitala, alinkukéta.
Kangi apa ikyene kyãli, ngati unsyungulu unnywamu,
ukusyungutila, nukubuka ukukilania kangi ukubuka pãsi
kunyuma kwa kitala. Ukusõkápo pa kitala Wayne alinkubũka,
nkyumba ikinine, nakalinga mũmo umwene ãbagíle. Popãpo
uswe…
284 Une ndinkumwega Nellie nukummwegela umwe ku kãya
kwãke. Kangi ukugomoka, kangi une ndinkutoligwa…
285 Mãma ãbũkíle nkati mula nukusenyenda ifyakwikinga na
filifyosa. Kikalipo nakimo mu kitala. Ngimba ikyene kyãli
fiki? Ilisyẽtáno lyãsõkilémo ukufuma mu mwene. Ngimba fiki
fyãbonike? Umwene ãlimíle pa kabalilo. Ikyo kyo kyosa.
286 Komma ikwĩma, na panandi. Akabalilo kãko Kyala
ikwibisya i Lisyu Lyãke mu ndumbula yãko, ega itolo u Lũbo
lula nukwanda ukutumula nukutumulania. Haleluya!
287 “Une ngaya nakabalilo ukugũlíla ku nakimo ikingi.
Ndobwike itolo, une ngaya na kabalilo nukusengama pãsi.”
288 Umwene alinkuti, “Ena, kangi ega ingili yangu kangi
lambalika iyene pa mwãna. Kangi linga aligwesa ikuyoba kwa
ugwe, komma nukuyoba ku bẽne.”
289 Linga u mõhési ikuyoba, “Hey, ugwe umenye iki ugwe
kwĩpilíka?” Komma nukuyoba ku mwene. Itolo umilisyága
ukukindilila.
290 U mõhési, ugwe umenye, mõhési ikuyoba, “Loli umwe
mumenye iki? Ugwe umenye, Gwakuti-na-gwakuti, akabalilo
kãko abẽne bãlyambilíle Mbepo Mwikemo, ugwe kukumbukila
abẽne—abẽne kifuki bãsyutilémo untu.” Komma nukuyoba ku
mwene. Itolo umilisyaga ukubũka. Ugwe ukasimanya isya
Gwakuti-na-gwakuti.
291 Ikyene kyo ugwe na Kyãla. Uko ko kutalusya. Kyunga Kyala.
Umwene ikõneléla abãmbombo Bãke. Une mbagile ukubopela.
Kyala ikõneléla abãmbómbo Bãke. Muketile?
292 Lilino une ngufimbilisigwa ukukilania utusimbe tumo apa,
lõli une ngulonda ukuyoba iki. Apa, pilikisya lilino, kifuki.
293 Nkĩkulu nnini, pilikisya kifuki lilino.
294 Apa uswe tukukẽta ubukomu bwa mõhési. Ngimba uswe
tukubomba bulebule? Lilino, une ndinago a Masimbo mingi

apa, aga basololi ni findu, kũko umwene isilemo ku bẽne,
kangi abandu abakindane ukukinda mu li Bãngéli, nukubomba
ikindu kilakila. Ubwene bo bwila bo bukomu bwãke, ko kugela
ukutwala a bãndu ukwĩlamwa i Lisyu lya Kyãla. Pilikisya, umwe
basikali ba kipingika. Linga ugwe kwĩlamwa i Lisyu lya Kyãla
limolyene ili lisimbígwemwiBãngéli, ugwe unyakígwe ifilwĩlo.
295 Kwitika ikyo, lũki?
296 Ugwe unyakígwe ifilwĩlo. Ugwe gwĩtikisye ukutoligwa,
ugwe nswi ya kõbyo. Fwala fyõsa ifyãbwĩte ifya Kyãla. Ameni.
Uswe tuli mu bwĩte. Iki Kyãla ãyobíle kyãbwanaloli. “Ilisyu lya
mundu lililyosa lyo busyóbi.” Muketie? Lõli bo itolo ugwe…
ikukutwala ugwe ukupilika ku kindu kimokyene, ubo bo
bukomo bwãke, ugwe unyãkígwe ifilwĩlo.
297 Ngimba findu filinga ifi Eva afimbilisigwaga ukupilika?
Kimokyene. Umwene ãnyãkígwe ifilwílo palapala pala. Ngimba
u mõhési ãbõmbíle fiki? Alinkwingilila mulamula mu linogono
lyãke, mu mbepo gwãke, kangi mula umwene aniongasígwe.
Ngimba uko kutalusya? Umwene ãniongasígwe i miniti yilayila
umwene ãnyãkígwe ifilwĩlo, bo umwene ãlilamwíle i Lisyu lya
Kyãla. Umma ndaga. Apa uswe tukukéta ubukomu bwãke.
298 Abasikali ba Kyãla bikulagilígwa uku “Fwala ifilwĩlo fyõsa
ifya Kyãla.” Ngimba uko kutalusya? Lilino, linga ugwe kulonda
ukusimba i Lisimbo lila pãsi, ilyene likwagígwa mu Baefesi
6:10 na 13. Muketile? Uswe tubalile ilyene pitasipo. Ilyene
lyo ntu gwĩtu. Umma ndaga. Kẽtésya. “Fwala ifilwĩlo fyõsa
ifya Kyãla.” Unko uswe…Ngimba umwe muli na maminiti
manandi itolo? [Ikilundilo kikuyoba, “Ameni.”—Nsimbi.] Unko
uswe tugomokele kuno itolo pa miniti. Unko uswe itolo tukéte
iki ifilwĩlo fyõsa fya Kyãla fili. Umma ndaga. Unko uswe twande
pa linandi lya 10. Lilino, pilika kifuki lilino. Unko uswe twãge
ifilwĩlo fyõsa ifya Kyãla. “Kubumalikisyo, bakundwe bangu…”
Lilino, une mmenye une ngubuka…une ne…
299 Agene go maminiti malongo mabili, lululu ulu, ukubuka
ku kalongo-na-mabili, itolo kifuki. Une—une ndiku…Une
ngãlondaga ukubamanyisya umwene akabalilo katali fiyo mma,
umwisyugu, lõli une—une lumo ndikuyaga nayo lõli itolo kifuki
i Ndumi yimoyene ukongelelápo bo ngãli ukwega injãto syangu
palumu, umwe muketile.
300 Kangi umwe mumenye fiki? Umwe mumenye nongwa ya fiki
une ngubomba iki? Une ngubabũlága umwe. Ilisiku limo une
nãli ni njosi. Une nãyága pakuyoba iyene, lõli iyene yili itolo
pa linogono lyãngu. Une kifwene itolo ukuti mbombe ikyene,
ukufuma pãpo uNtwa ambele une ukusanusya.
301 Une nãgogwíle injosi ukuti une nãlitendekisye ukuloboka
ikisõka ikikulumba, ku mbombo ya mishoni. Kangi lilino,
ikyãkwánda, une nãli pamwanya pala nu nkasi gwangu…

302 Kangi balinga bammenyémo siku u George Smith, u
Smith ugwa masekondi mahano-na-limo, muno nkãya? George
Smith, undumiana gwãke ali mu bisikali bwa polisi apa.
Umwene, mpelakisa George, yo kinwelwa lilino. Lõli umwene
ãli yumo gwa balwa abanunu ukukinda-bosa. Umwene yo uyu
alimbele une ukumanyisigwa, bo akãli nukubuka ku Y.M.C.A.
na kulikosa. Umwene ãlĩsibíle ukutumanyisya uswe. Kangi
umwene ãli mwengo, mwengo naloliloli. Umwene ãli itolo
busito-pakati, ku mapaundi mia-yumo-na-malongo-mana-na-
mahano. Kangi umwene ãlimmanyisye une. Kangi ãlisibíle
ukwima pamwanya pala, kangi umwene abagíle ukwega ikibuli
kyãke, bo lula, nukundika une mulamula ndwanda, ukumfyusya
une kukibumba, muketile, lõli, kangi ikyene kikandamiaga une
mma. Umwene ãmanyisyaga itolo, kila kyãli nakimo lõli itolo
ukumanyisígwa.
303 Kangi polelo une—une nãgogwíle injosi, ikilo kimo, ukuti
une nãlimbwene u Smith ugwa masekondi mahano-na-
limo. Lilino, iyene yikãli mboniboni. Iye yãli njosi. Kangi
une nãlimbwene u Smith ugwa masekondi mahano-na-
limo, umwinitu unkeke ukwisa ukulwana nanine, mu lutobe.
Kangi umwene, u nnyambala unkangale yula, kifuki, o, une
ngusakikisya…Une ndi malongo-mahano-na-fibili. Umwene
ali kifuke malongo-mahano-na-limo-na-lwele, malongo-
mahano-na-limo. Bakãlipo balibosa ba abẽne abamiana
abakeke aba bãbagíle ukumpalamasya umwene, mulimosa.
Umwene itolo abapinyaga abene mu mpindo, bo lula, itolo
ukulambalala pa kipãlo nukubakolelela abene namaboko gãke.
304 Kangi une ndinkwinogona, “Ikyo kyo kihesya.” Une
ninogonaga ukuti unkasi gwãngu ãli na une, kangi une ndinkuti,
“Ikyo kyo kihesye.” Une ndinkuti, “Ugwe umenye fiki, Meda?
Umwene ãli mmanyisi gwãngu.”

Umwene alinkuti, “Une—une ngukumbukila ikyo, ugwe
kumbula une ikya ikyene.”
305 Une ndinkuti, “Ena, nkulumba. Nu bumanyisi bwãke
ubununu, une naponjwíle ubwĩte ubwahela kalongo-na-ihano-
na-yimo, nukusõka i—imbombo; ukulũmbilíla i Nongwainunu.”
306 Itolo pala iyene yilinkusanuka, kangi une ndinkwanda
ukukilania a—a mĩsi. Lõli bo une ngubuka, une nãbũkága
pa bwãto bwa ngino. Une ndinkukéta pala, kangi pala
pãlitugesye babĩli ba bakundwe bãngu bitugesye pala,
mu bwãto, bĩtendekisye ukubuka nanine. Une ndinkuti,
“Umwe mukabagila ukubomba ikyo, bakundwe. Huu-uu. Une
ngubukaga nimwene.”
307 Kangi u nnyambala gwa bwãto alinkwisa pala, kangi
umwene alinkuti, “U bwato bwa ugwe buli apa,” u bwãto ubwelu
ubwa plastiki.

Une ndinkuti, “Umma. Huu-uu. Komma ikyo.”

308 Umwene alinkuti, “Ena, ugwe ubagíle ukubopa pamwanya
injila iyi nu bwene, amamailosi kalongo namahano pa sala.”

Une ndinkuti, “Loli une ngufimbilisigwa ukukilania injila
yila.” Muketile?

“Ena,” umwene alinkuti, “buka na bamiana bala.”
309 Une ndinkuti, “Abene bakaya banyambala ba bwãto. Abene
bakamanya ifyãkufwana isya ikyo. Abene bahobwike. Abene
bakabagíle ukufiga kila. Abene bisakumilwa bosa-babili panja
pala. Abene itolo bakabagíla ukubomba ikyene.”

Kangi umwene alinkuti, “Ngimba umwe muli…mubagile
ukusubila…?”
310 Une ndinkuti, “Pilikisya, une—une mmenye ukukindapo
isya mambwãto ukukinda abene, kangi une ngabagíla ukugela
ukukilania ikyene na ikyo, itolo u luko lwa kindu lula.” Une
ndinkuti, “Ikyene kikwegelaga u bwãto bwa ngino ukukilania
ikyo.” Une ndinkuti, “Ikyene kikwegelága ikindukimo
ikikulumbapo ukukinda ikyo.”
311 Kangi une ndinkumbona umwene ikukelengania, kwa yumo
mwa bakundwe, nukuti, “Ngimba ugwe gwe nnyãmbála gwa
bwãto?”

Aba bakundwe, “Ena.” Muketile?
Une ndinkuti, “Uko ko kusoba.”

312 Kangi u nnyãmbála gwa bwãto alinkugomokela. Umwene
alinkuti, “Ngubule ugwe iki ugwe ubombe.” Alinkuti, “Abẽne
bakuganile ugwe. Abene bikwitika ugwe. Lõli,” alinkuti,
“linga ugwe kugelaga ukukilania mu bwãto bwa ngino, abene
bikugelaga ukukukõnga ugwe mu bwãto bwakufiga bula. Abene
babili-bosa kikufwaga, uketile.” Alinkuti, “Abene bakabagíla
ukukukonga ugwe.”

Kangi une ndinkuti, “Ena, ngimba unembombe kiliku?”
313 Kangi unnyãmbála gwa bwãto uyu ku kiloboko, alinkuti,
“Ugwe bũka kunyuma kumwanya kula.” Alinkuti, “Yilipo
inyumba yafyomba yimoyene itolo nkĩsu kyosa iki, inyumba
iyafyombo innini yimoyene. Kangi itolo bĩkamo mula fingi
ifindu,” alinkuti, “kangi abene bikusyalága apa. Abene bisa—
abene bisa kusyalága apa bo ugwe uli—bo ugwe ukindíle. Lõli,”
alinkuti, “ugwe kufimbilisigwa ukubĩkámo ifindu.”
314 Kangi une ndinkukõléla u luko losa ulwa kãbiki, na
batanaposi, kangi mbatata, ni findu, ukulundika ifyene nkati
mula bo ulo. Polelo une ndinkusumuka.
315 Une ngãménye iki ikyene kyãli, loli une mmenye lilino.
Muketile, uswe tukulundika ifindu, bakundwe.Ubu bo bũmi ubu
ugwe kufimbilisígwa ukwenda gwimwene.
316 Leo, ugwe kukumbukila injosi ugwe gwãli nayo akabalilo
kãko ugwe gwĩsíle apa akãkwánda? [Nkundwe Leo Mercier

ikuyoba “Ameni.”—Nsimbi.] Ukufwana ni piramidi, kangi ugwe
gwinogonaga ukuti ugwe gwabagíle ukufyuka nkati mula.
Une ndinkuti, “Leo, akayapo u mundu ikufyuka apa. Kyãla
ikufimbilisígwa ukubĩka u mundu pamwanya apa. Ugwe
gwafyukile ubuyo bulibosa ubupalamasigwe ubu bwãbagíle
ukufyukígwa.” Une ndinkuti, “Ugwe ukabagíla ukwisa kuno,
Leo. Muketile? Gomokela pãsi. Babula itolo abãndu ukuti ikyene
kikufumila kwaKyãla.” Muketile? Muketile?
317 Ikyene kyo kindukimo iki ugwe—ugwe ukabagila
ukusubilapo, ukufwana na bakundwe na bãkalumbu, kangi
ikipanga kyãngu na filifyõsa, kangi ukufwana ni fipanga ifingi,
na bakundwe kulikõsa.
318 Lilino, une ngabagila ukwikunga ukusõkako ukufuma ku
kipanga panja pala. Yumo ikuyoba, “Ena, nongwa ya fiki ugwe
kubuka panja na bãndu bala, aba Butatu, kyosa iki, kila, ni
kingi, kangi abaBumobwene, kangi abaNgamu yaYeso, na fyosa
ifimdu ifingi ifi kula? Nongwa ya fiki ugwe kwĩfulugánia na
bõsa, ku findu fyosa?” Abẽne bo bãngu. Kali abẽne babõmbíle
fiki, abẽne bo bãngu. Abẽne bo kigemo kyãngu.
319 Bo Israeli ãbõmbíle ububĩbi fiyo, mpaka Kyãla ãlĩmbulíle nu
Mõse, alinkuti, “Ipãgúla gwimwene. Une ngwanda itolo nu luko
ulupya—ulupya na ugwe.”
320 Mõse alinkwitagíla mwene mu njila, alinkuti, “Bo Ugwe
ukãli ukabega abẽne, nyẽga une.”
321 Kali abẽne babõmbíle fiki, abo bo une ndumĩgwéko.
Umwene ikutuma u Lumuli, komma ukubala kũko luliko u
Lumuli. Kũko yiliko i ngĩsi, ko kũko u Lumuli lubagíle ukuyako.
Kangi ugwe kufimbilisígwa ukwisa palikimo na bãndu. Ugwe
kufimbilisigwa ukwima na bẽne, kali fiki, ugwe kufimbilisígwa,
mu busóbi bwãbo.
322 Israeli ãli nsóbi ukuya nsóbi mũmo bayĩle ukuya. Abẽne
basóbi fiyo mpaka Kyãla alinkukimigwa na bẽne. Lõli, Mõse,
une bwila nguswĩga mũmo kila kisilemo siku, lõli u Mbepo gwa
Kristi mwa Mõse. Muketile?
323 Muketile, uswe twesa tuli basóbi. Umwene ãlimíle kuli twesa
ba uswe bo uswe twãli mbusóbi bwĩtu.
324 Kali abene bo basóbi bulebule, unko uswe tulingabatagaga
pamo ukwisõsyáko twibene na kilikyosa. Pene pãpo uswe
tubagíle ukukaba u moyo, unko uswe tubũkége nkati na “nkomu
bo njoka, ukuyamololo bo ngungubiya,”muketile, kangi ukugela
ukukaba umoyo guligõsa ugu uswe tubagíle.
325 Lilino, iki kyo iki une nguyoba ulubunju ulu, ko kulundika
i Fyakulya. Ukulundika i Fyakulya, ukuti umwe mwisakuya ni
Kindukimo ikya kulya, ukuti umwe mwisakuya ni Kindukimo
ukusekelápo. Ega Ikyene pa ma tepi ginu. Itugasya mu
bwimyemye bwa kyumba. Lumo, bo une pabutali fiyo mbũkíle,

umwe pópe mwisakukumbukilaga ifindu ifi fyabwanaloli.
Itugasya mu kyumba kyinu nukupilikisya. Muketile? Kangi i
Kyãkulya iki, ukulundika nkati, mu nyumba ya fyombo. Une
ngamanya kũko ulwendo luli, lõli, kali ko kugu, Umwene amenye
kũkoUmwene ikulongoléla; une ngamanya, une ngukonga itolo.
326 Lilino, ngimba umwene ãyobíle fiki apa lilino? Pilikisya
kifuki.

Kubumalikisyo, bakamu bangu, yaga bakafu mwa
Ntwa, na mu maka ga bwenemaka bwãke.
…yaga bakafu…mu maka ga bwenemaka bwãke.
Fwalaga ifilwilo fyõsa ifya Kyãla, ukuti umwe

mubagíle ukwimikana nu bukomu bwa mõhési.
Namanga uswe tutikulwana nu mbili ni lilopa

mma,…
Ukutusulila ifipolopolo nukutumulania ni fimãge, muketile,

ikyo kikaya ikyene mma.
…lõli ukulwana nu bwapamwanya, ukulwana ni

mimaka, ukulwana na balagili ba…mu ngĩsi ya kĩsu
iki,…

327 “Abalagili ba mu ngĩsi.” Ywani ikulagila i kĩsu? U mõhési.
Naloliloli. Ywani uyu ifindu fyosa ifi fikubõmbigwa, ifindu fyosa
ifi ifisitakyãla ifi fikubõmbígwa, ukusyungutila mõsa apa, kangi
i sikali isi, na fyosa bo ifyo? Ikyene yo mõhési fyõsa. Ili Bãngéli
lyãyóbile lulo. U mõhési ikulagila mu United States. U mõhesi
ikulagíla Germany. U mõhési ikulagíla ikikolo kilikyosa nkĩsu.
Une ngwisa ku kyene, itolo mu maminiti manini, kangi uswe
tukusyaganiaga kali umwene ikubomba, pamo mma. Kali…I
kitangalala kilikyosa iki kyãlimo siku kangi kisakuyamo, mpaka
Kyãla ikubãtika iKitangalalaKyãke, kikulagililigwa numõhési.
328 Une ndikusanusya aligwesa mu kyene yo mõhési, lilino.
Balimo abanyãmbála abanyakyalamu—mu fyumba fya sikali.
329 Isakuya ngapo yumo apa mu ngilo inini, papapa apa,
ukunãngísya ikibonekelo apa nu Nkundwe Arganbright, apa
pa buyo. Umwene ãli ntumigwa ku ba presidenti bahano
abakindane, Nkundwe Rowe. Kangi umwene yo…Umwene
ikwisaga apa, une ngwinogona ugwene go kifuki ndũngu
gwakibili mu Epurelo. Nkundwe Neville isakufumusyaga
ikyene. Kangi umwene yomundu ugwakwikyela.
330 Umwene ãtile umwene abagile ukuyoba mu njobelo
isyakufwana hano na sibili isyakukindana, une ngusubíla. Lõli
bo umwene ãlyambilíle Mbepo Mwikemo, umwene akãli ni
njobelo nayimo umwene ãbagíle ukuyoba kwa Ntwa, popãpo u
Ntwa itolo alinkumpa umwene iyingi, umwene ãyobíle, ukuti
umwene ãyobaga ku Mwene na yila. Ukumpa umwene imbya,
iyi umwene akamanyilamo siku. Umma ndaga.

…bũbíbi bwamwambepo mmabuyo agapamwanya.
Bunobuno…

331 Lilino pilikisya, mwesa umwe basikali lilino, itolo bo
tukãnda ulukindi lwa lwĩpúto.

…iyegelaga kwa fyinu…kwa mwibene (f-y-õ-s-
a) fyosa (komma itolo ikiyabo kya ikyene)…ifilwĩlo
ifya Kyãla, ukuti umwe mubagíle ukwĩma mu lisiku
ilibĩbi,…
Ilyo lyo lisiku ili uswe tukwitũgasyámo.
…bo mubõmbíle fyõsa, ukwĩma.
Ima…

332 Ameni.Mukupilikisya ikyo?Uketile, lũki? Bo ugwe ubõmbíle
fyõsa ugwe ubagíle ukubomba, ukwĩma, polelo ima. Komma
ukwẽpuka.

Amwimege lelo, ukuya ni misana gyinu…
333 Pilikisya ku iki. Pilikisya apa, iki ikyene kili. “Imisana ginu.”
Ikyo kyo kiyabo kya pakati, apa, muketile.

…gipinyígwe nu bwanaloli,…
334 Ngimba u Bwanaloli fyo fiki? I Lisyu lya Kyala. Uko ko
kutalusya. “I Lisyu Lyãko lyo Bwanaloli.” Syosa silikanunu.

…kangi mufwele ikyẽlakyakipambaga kya bugolofu;
335 Uko kõkúti, “Bomba iki kyo kitalusye.” Uli ni Lisyu
lya Kyãla mwa umwe, likubomba iki kyo kitalusye. “I
kyẽlakyãpakipambaga kya bugolofu.”

Kangi amalundi ginu gafwikĩgwe ni bwitendeko bwa
nongwainunu ya lutengano;

336 Buka kulikosa, ubuyo bulibosa, akabalilo kalikosa,
amalundi gafwele ni Nongwainunu.Muketile? Kangi kéta:

Pamwanya pa fyosa, pamwanya pa fyosa fya ikyene,
ega ingulu ya lwĩtíko,…

337 Yila yo yimo iyi yikupalagania ingwebo, muketile, “I ngulu
ya lwĩtíko.”

…muli iyi umwemwisa kubagilaga ukusimisya syosa
ingwebo syamoto isya mbĩbi yula.
Kangi ega ikitili kya bupoki,…

338 Ugo go moyo…I linogono—i linogono, nkati muno, untu;
kukupilila pamwanya pantu.

…kangi i—kangi u lũbo lwa Mbepo, ulu lo lisyu lya
Kyãla:

339 Ugwe kukyitikisyaga bulubule ikitili iki, ngimba ikyene
kikubomba fiki? Ikyene kyo buponesyo. Ngimba ikitili
kitendekígwe ukufuma kugu? Ikikuba. Ikikuba kikabagíla
nukuniongasígwa; kikafu, kikafupo ukukĩnda ikisulu. Ikipãtu

kya ntu kya kikuba, (iki fiki?) ubupoki, ubumanyi bwa
kumanya iki, “Kangi ububumbulusyo bwãngu bukufuma kwa
Kyãla. Ubupoki bwãngu bukufumila kwa Kyãla. Ubwĩsibíle
bwãngu bukufwanikisígwa ni Lisyu Lyãke, komma ni fundo ya
kipanga; i Lisyu!” Ameni. Mwaketa umwe lelo. Ukukupililígwa
pamwanya, nu buponesyo, ikitili kya bupoki, ulubãngo. Ega
ikyo, polelo bukaga kukukúya nkyeni. O, lilino, lilino ikyo kyo
iki uswe tubagíle ukubomba. Abãbwĩte ba Sẽtáno…
340 Lilino kẽtésya, lilino, uswe…Une itolo ngufimbilisígwa
ukubopela, lõli une—une ngufimbilisígwa ukufikisya iki nkati.
341 Abãbwĩte ba Sẽtáno bikutwala i mbungo. Ikyo kyo iki
Sẽtáno ali, umwene yo monangi. Sẽtáno, i kitangalala kyõsa
ikya Sẽtáno, kyo bubine, bufwe, kangi ubusulumanie, kangi
ukufuluganikana, kangi ulupãsyo, fyõsa pa Sẽtáno.

Kyãla yoBũmi, lwĩtíko, lutengãno, kubwa kuno. Muketile?
342 Lilino, ago go maka makulumba mabili aga gikwisa
palikimo lululu ulu. Agẽne gikulwãna. Agẽne gikulwãna
munomuno muno mu nyumba lululu ulu. Agẽne gikulwa, ilisiku
pa lisiku, na ugwe, amaka galigõsa.
343 Sẽtáno, ikukukõnga ugwe mula, yula unkulumba,
unnywamu, gwabunyafyãle, Goliati gwabupũti ikugela
ukukutetemesya ikinie ukufuma mwa ugwe. Umwene yo
ntalusye, loli Kyala…
344 Ugwe uyengelígwe, ameni, ni Nongwainunu, ni Lisyu lya
Bwanalõli ukusyungutila unsana gwãko. Lwĩmiko! Ndumbilili,
ikyo kyo iki ikyene kili. Ikitili kya bupoki; ingulu ya lwĩtíko;
kangi u Lũbo, ukupũngíla Ulwene nkiboko kyãko! “Sẽtáno, une
ngwisa ukwagana na ugwe. Ugwe kwagana na une mu ngamu
ya sayansi. Ugwe kwagana na unemu ngamu ya—ya lwiho. Ugwe
kwagana na unemu ngamu ya kibugutila. Ugwe kwagana na une
mu ngamu ya iki, kila, pamo ikingi. Lõli une ngwagana na ugwe
mu Ngamu ya Ntwa Kyãla gwa Israeli. Une ngwisa kukufwima
ugwe. Paga injila!” Bópe nu bufwe bwene bukabagíla ukwima
pala. Kekania ikibwinamu bwene. Uko ko kutalisya.
345 Abãbwĩte ba Sẽtáno bikutwala i mbũngo, kangi abãbwĩte
ba Kyãla batumigwe ukukagila isyene panja. Ameni. Mwãkéta
lelo umwe. Akabalilo kõsa Sẽtáno ikusópa yiliyosa pala, pa
ugwe, abãbwĩte ba Kyala bikunkagila umwene panja. Ameni.
Nkagíla panja!
346 Ubo bo bumang’anyi bulabula ubu Kyãla ãbõmbíle. Sẽtáno
ãbõmbíle abãbwĩte aba kubongotola, ukwĩlamwa i Lisyu lya
Kyãla, kangi ukupangania ikitangalala ikinunupo ukukinda
Mikaeli ãlinakyo, kangiKyãla alinkunkagila umwene panja.
347 Injila ya Kyãla, ko, ukutãgíla panja ububĩbi. Ukutãgíla pãsi
ukwinogona. Ukutãgíla pãsi inyiho. Ukutãgíla pãsi ulupãsyo.
Ukutãgíla pãsi i mbungo. Ukutãgíla pãsi ubutulwanongwa.

Ameni. Ugwe uli pamwanya pa ikyene, usyukíle mwa Kristi
Yeso, gwitũgésye mmabuyo Gãmmwanya, nu mõhési aligwesa
pãsi pa kilundi kyãko. Linga umwene ikwanda ukutupusya untu
gwãke nkati mula, fiki…
348 Ugwe umenye, ugwe ufwĩle. Ubũmi bwãko bufisígwe.
Ngimba kyo fiki ufwĩle? Ugwe ufwĩle ku fyãkwĩpilikisya fyãko.
Ugwe ufwĩle ku mabyẽbye gãko. Bu bwigane bwa bundu bwãko
bubagíle ukuyoba, “Ena, une ngusakikisya une…” Ufwĩle
ku minogono gãko. Ufwĩle ku findu fyõsa ifyo. Kangi ugwe
usyilígwemuNgamu ya Yeso Kristi; kangi usyusígwe nuMwẽne.
Kangi kulikõsa Umwene ali, kula ugwe uli nugwe.
349 Ngimba kyãboníke kyo fiki bo bala, yumo mwa bĩlámwa
bala, ãfikile ku Mwanya? Kyãli alinkãgĩle umwene panja. Kangi
ngimba umwene ãyobíle fiki ku basikalu aba basyusígwe mwa
Kristi? “Akabalilo kãko u mõhési ikwisamo mula, nkãgíla
umwene pãnja. Ntãgíla umwene pãnja.” Akabalilo kãko Yeso
ãmanyisye abãbwĩte Bãke, nukubatuma abene ku bumalikisyo
bwa kĩsu, “Buka umwe nkisu kyosa, ukulumbilila Inongwainunu
ku kipeligwa kilikyosa. Uyu ikwitika kangi ikosigwa
isakupokigwaga; umwene uyu atikwitika isakutagigwaga.
Kangi ifika ifi fisakukõngága abĩtíki, Abasikali Bangu. Mu
Ngamu Yangu abene bisakusatisyaga imisyetano; bisakuyobaga
ni ndimi imbya; bikupimbaga imiyoka, pamo ukunwa ifindu
ifyakugoga, ikyene kitisa kubafulasya abene; Linga bikwala
amaboko gabo pa babine, abene bisakubumbulukaga.”

Nkyeni, basikali Bakikristi!
Ukukũya bo ku bwite,
Ni kipingika kya Yeso
Ukukĩndilíla pa nkyeni.

350 “Une ngomeleligwe nu Mwẽne, palema nalinga ndi mũmi;
komma une uyu mũmi, lõli Umwene uyu mũmi mwa une.”
I Lisyu likubuka nkyeni, ukulongolela, Kyãla ikukekania, nu
Lũbo Lwãke ulupyãsye ulwembe-kubili.
351 Polelo, kusita kuswiga, akabalilo kãko Grant alimmwegíle
Richmond, kangi u nkĩkulu unnini ugwakwĩtóngo alimmbwene
Grant ikwisa mula, ukupakigwa kulinkuntika umwene. Kangi
umwene alinkuti,

Amaso gãngu galubwene u lwĩmíko lwa kwisa
kwa Ntwa;

Umwene ikukanyanga mosa imigunda kũko
amafilu nubugãsi galundikígwe;

Umwene ãbwíle injasi insubilígwa nu Lũbo
Lwãke ulubĩbi ulwengo;

Abãbwĩte Bãke bikukũya nkyeni.
352 Ameni. Ngimba Grant ãlyegíle bulebule Richmond? Itolo bo
mũmo umwene isile ku mwene. Ameni. Umo mo mũmo umwene
ãlyẽgíle Richmond.

353 Umo mu mũmo abasikali ba Kyãla bikwẽgéla
ubutulwanongwa, ububine; itolo bo mũmo abene bikwisa ku
kyene. Ameni. Umo mo mũmu abene bikuponjoléla inyĩlamwo
syãbo, nu lutende, ni findu. Akabalilo kãko kimo kikutupuka,
abẽne bikutumulila umwene pãsi. “Epukapo pa njila!” O, mwe!
Ikyo kyo kyene. Kyãla alinkubakagíla abẽne panja, mũmo
Umwene ãbõmbíle ku Mwanya. U Kapitao Mwalafyãle gwĩtu
unkulumba ãtunãngísye uswe mũmo ikyene kikubõmbelígwa.
Ameni.
354 Roy Robertson na Nkundwe Funk, mwe bĩngi ba umwe
mwãli-basikali apa, umwemumenye iki u kapitao ugwanaloliloli
ali.
355 Akabalilo kãmo une…aka akanini akayabo ka moto
ka Jeffersonville apa. Ubuyo bwa Pfau bwãkolíle u moto.
Kangi apa pãli akayabo ka moto ka Jeffersonville bĩmíle pãsi
pala, kangi u kapitao ikusyungutila, ikuti, “Onelela utwisi
utunini pamwanya apa.” “Sp-sp-sp-sp,” ngati akapaipi akanini
panja apa. Apa palinkwisa aba Clarksville pala, “Onelela
utwisi utunini pamwanya apa.” “Sp-sp-sp.” Iliyumba lya Pfau
likupyela pãsi.
356 Abẽne balinkukõléla Louisville. Apa palinkwisa
abanyãmbála abamanyisígwe. O, mũmo abapyoto bala bakũbíle
ukukilania kula!
357 Kangi apa yo kapitao nkulumba ikwisa apa, ugwa
fiyabo fyo moto ifi, bikuyoba, “Onelela utwisa utunini
pamwanya apa. Onelele utwisi utunini pãsi apa.” Abanyãmbála
abasitakumanyisígwa.
358 Nkundwe, akabalilo kãko i ngino yãlimíle, ngimba ywani
ali ntu gwa mafyũkílo? U kapitao. Akabalilo kãko amafyũkílo
gãbũkíle mmwanya, umwene ãbukíle na gẽne. Akabalilo kãko
umwene ãtikíle idirisha, umwene akãli akafikíle ku dirisha
tãsi. Umwene alinkupimba indwanga yãke nukuyisopela iyene
ukukinda mwi dirisha, kangi alinkuti, “Umweisa, balumiana.”
Kangi umoto gwãsimíle, mumaminiti manandi. U kapitao!
359 Umwene akaya kapitao, ikuyoba, “Onelele utwisa tunini
apa. Gela akayabo kanini apa.”
360 Lõli, “Umweisa, balumiana!” Ameni. Umwene alongolíle
injila. Umwene atunãngisya uswemũmo ikyene kikubombígwa.
361 Une ndinkwinogona, “Ikiyabo kila ikya moto
ikimanyisigwe-kanunu, abẽne bãsimísye u moto gula mu
maminiti manandi.” Fiki? Abẽne bãli na kapitao pala uyu
ãmenye iki umwene ãyága pakubõmba.
362 Nkundwe, yoba isya bõsa ubufundakyala bwãko ugwe
kulonda ukuyoba. Ifipanga-fipãgúke fyinu ifitendekígwe-na-
bandu, ifibugutila fyinu: Angalaga ni fyene.

Une ndinagwe Kapitao Nkulumba uyu ãmbũlíle une
akabõmbélo ka ikyene.

Mukuyoba, “Ena, linga une mbagíle ukunũngisya ikyene,
ukwipilika ikyene.” O, butoyofu!
363 Apa yo njila iyi u Kapitao Nkulumba ãyobíle ikyene
kikubombígwa, mwa Luka unto gwa 4. Une ngaya na kabalilo
ukubala ikyene. Bala ikyene, mwibene. Umma ndaga. Luka untu
gwa 4, andaga pa linandi lya 1.
364 Umwene akãyobilémo siku, “Lilino Une ngubabũla
umwe. Umwe mubuke ukukilania apa kangi umwe pangania
ikipanganio ikikulumba. Umwe ega aba presibeteri, na
badiakoni, kangi, pamo ega aba kardino, na mabishopu, kangi
umwemuye na iki.” Umwene akayobámo siku ikyo.
365 Akabalilo kãko Sẽtáno alyãgene nu Mwẽne, umwene
alinkuti, “Lilino Ugwe uli ni njala. Sanusya amabwe aga
ukuya nkati.”

Umwene alinkuti, “Ikyene kisimbigwe…”
366 Umwene alinkuti, “Pamwanya apa, uswe tukukwẽgága
Ugwe pamwanya apa nukunãngísyaUgwe ikindukimo.”

“Loli ikyene kisimbigwe…”
“Une ngubomba iki, lingaUgwe kubomba ikyene.”
“Ikyene kisimbigwe…”

367 Umo mo mũmo u Kapitao Umwalafyale ãyobile ikyene
kyãbombelígwe. Ngimba ikyene kikubõmbígwa bulebule,
kalumbu? “Ikyene kisĩmbígwe, ‘Linga abene bikwãla amaboko
pa babĩne, abene bisakubumbulukãga.’” “Ikyene kisĩmbígwe,
‘Mu Ngamu Yãngu abene bisakusatisyaga abõhési.’” Ameni.
Ngimba ikyene kyo fiki? “Ikyene kisĩmbígwe!” Ubo bo bulagili
bwa Kapitao. “Ilyene lisĩmbígwe, ‘Aligwesa uyu ikupilika a
Masyu Gangu kangi nukummwitika Umwene uyu ãlindumile
Une, ali nu Bumi bwa Bwilanabwila.’ Ikyene kisimbigwe! Ikyene
kisimbigwe! Ikyene kisimbigwe!” Ubo bo—ubo bo bulagili. Uyo
yo nsikali. Iyo yo njila. Ikyo kyo kipufulilo uswe tukufyusya
mmwanya.
368 Ngimba umwene ãbombíle fiki? Umwene asegelíle kula,
kwa Goliati. Umwene ãlĩnnangisye i…Ngimba u Davidi
ãnangisye bulebule abãbwĩte mũmo ikyene kyãbombeligwága?
Ngimba u Davidi ãnãngísye bulebule Israeli mũmo ikyene
kyãbombeligwága? Davidi kikusanusya “nganigwa, mpoki.”
Muketile? Ngimba Davidi ãbõmbíle bulebule ikyene? Umwene
alinkuti, “Iyi yo njila iyi ikyene kikubombelígwa. Sũbíla mu
Lisyu lya Ntwa.”
369 Kangi Goliati alinkusõka panja pala, alinkuti, “Umwe
mumenye fiki? Une ngukupimbaga ugwe kubumalikisyo bwa
ngwebo iyi, kangi une ngukulyesyaga ugwe ku njuni.”

370 Umwene ãtile, “Ugwe kwagana na une ukuya kibugutila.
Ugwe kwagana na une ngati gwasayansi gwalilino. Ugwe
kwagana na une nu lũbo lwãko ulutale ulunywamu ulwamafiti-
kalongo-na-mana. Ugwe kwagana nu un ni kitili kya kikuba,
ni kiyabo kya ngulu iki une ngãbagíle nukunyamula ukufuma
pakipãlo. Ugwe kwagana na une ngati gwãbwĩte umanyisígwa.
Ugwe kwagana na une nu Ph.D., na L.L.D., na babili-L.D. Ugwe
kwagana na une ni findu fyosa ifi. Lõli une ngwisa mu Ngamu
ya Ntwa Kyãla gwa Israeli, kangi umwisyugu une ngutumulaga
untu gwãko ukufuma mfibega fyãko.” Ameni. Akangolo akanini
kanandi kakwisa panja pala ukulwana ni lĩndu, lõli umwene
ãmenye pãpo umwene ãlĩmíle.

Israeli, itolo bikutetema kunyuma kula, “O, kĩnítu kanini
akapelakisa.”

Goliati alinkuti, “Une ngubanãngisyága umwe uyu une
ngubõmbaga.” Kangi apa umwene ikwisa.
371 Umwene ãli nu l-w-ĩ-t-í-k-o, muketile, m-w-a Y-e-s-
o, amabwe mahano, isangalabwe sihano. Ulusangalabwe
lumolwene ulunini nkati mula, ukwandako itolo ni kyene.
Ukusyungutisya ikyene uksyungutila bo lula, Mbepo Mwikemo
alinkukõla ilibwe lila, kangi ukusõkápo ilyene lilinkubũka.
Goliati alinkubũka pa kipãlo. Umo mo mũmo ikyene
kikubombelígwa.
372 Iyo yo njila iyi Yeso ãyobĩle, isi Umwene ãyobíle. “Lilino,
linga umwe bakundwe mwe mukusõka panja pa ngunda, linga
umwemukulonda ukumanya akaponjolélo ka misyẽtáno igi, une
ngukunãngisyágamũmo ikyene kikubombelígwa.”
373 Sẽtáno alinkuti, “Une ngwaganaga na ugwe.” Goliati,
“Une ngukunãngisyága iki une mbagíle ukubomba. Ugwe
uli ni njala. Linga Ugwe gwe Mwanundumiana gwa Kyãla,
une ngutatikanaga na Ugwe. Ugwe kuyoba Ugwe gwe
Mwanundumiana gwa Kyãla. Une ngutatikanaga na Ugwe.
Linga Ugwe gwe Mwanundumiana gwa Kyãla, sanusya
isangalabwe isi ukuya nkati. Ilya; Ugwe uli ni njala. Kangi
linga Ugwe gwe Mwanundumiana gwa Kyãla, Ugwe uli na maka
ukubomba ikyene.”
374 Umwene alinkuti, “Lõli ikyene kisĩmbígwe, lilino, ‘U mundu
atisakuya mũmi nu nkati gwene mma.’” O, iyo yo njila u Kapitao
Nkulumba ãbõmbíle ikyene.

Alĩmmwegĩle Umwene pamwanya pa pamwanya pa kusulo
kwa tempeli. Umwene alinkuti, “Linga ugwe kwitága pãsi,”
alinkuti, “Ugwe umenye ikyene kyópe kisĩmbigwe…”
375 Umwene alinkuti, “Ena.” Alinkuti, “Ikyene kisĩmbígwe,
kangi, ‘Ugwe ulingangelaga u Ntwa gwãko Kyãla.’” Muketile iki
Umwene ãlikolíleMwene? “UNtwa gwãkoKyala.” A-ha. “‘Ugwe
ulingangelága u Ntwa gwãko Kyãla,’ ikyene kisĩmbígwe, kangi,
bo lula.” Muketile? O, mwe!

376 Ngimba Umwene ãbombíle fiki? Umwene ãponjwile
umwene, ni Lisyu lya Kyãla. Ubukomu bwa mõhési ko kwẽga
ugwe ukwĩlámwa i Lisyu lya Kyãla. Kangi u Kapitao Nkulumba
alinkuti, “Ega i Lisyu lya Kyãla nukulibõmba Ilyene. Mu Ngamu
Yãngu abẽne bisakukagilaga panja imisyẽtáno.”

377 O, Sẽtáno, u kapitao nkulumba gwãbo, o, ena, umwe
mumenye, fimo mwa fipanga-fipãgúke ifi fikugela ukukwega
ugwe ukwitika umwene ali ni kyũga ikyapatatu, umwe
mumenye, kangi unswigala untapukano, ni findu fyõsa fila.
Komma umwe ukwitika ikyene. Umwene akaya lula mma.
Umma, nkulumba, nkundwe. Umwene yo ntenenefu. Komma
umwe ukwitika umwene alinakyo ikyo. Abẽne bikubomba ikyo
itolo ukubatetemesya umwe. Uyo akaya yo mõhési. U mõhési
akaya ni kyũga, nu kwanda itolo; une ngwĩlámwa ikyene fiyo.
Umwene itolo yo mbepo. U mõhési yo mbepo. Umwene akaya
nafyo ifyũga ni findu, ngati umwe mukugela ukumbonekesya
umwene. Umma, umma.

378 Lõli, umwene yo gwamahala. Nkundwe, umwene yo
naloliloli nnyãmbála gwamahala, amanyile ukufikapo, bwila
umwene abõmbíle, mu mahala gankĩsu. O, ena. Umwene yo
mmogi. Ukupangania abãbwĩte bãke namahala gãnkĩsu,mpaka,
nkundwe, komma ugwe ukugela uku—ukugela ukuyoba amasyu
gãko. Ugwe kinunupo umanye iki ugwe kuyobelapo bo ugwe
kwagana na yumo gwa bamiana aba, bikuyoba, “Amasiku
ga fiswĩgo likindíle.” Umma, umwene akaya nakyo—umwene
akaya nakyo ikyũga ikitapuke. Umwene yo, o, umwene yo—
umwene yo—umwene yo afumíle kulakula ku sukuya yabwĩpúti.
Umwene yo mpuputígwe, nkundwe. Une ngusanusya, umwene
nkomu, Ph.D., L.L.D., Q.U.S.T., kangi fyosa ifingi ifya ikyene.
Muketile? Fyosa nkati mula, umwene itolo yo nkomu mũmo
umwene abagíle ukuya. Gwamahala, naloliloi, umwene yo
liyoka, ummanya ukwĩfísa ukukinda fyosa fya bene. Inywili
sitelemuligwe pãsi, nkundwe, kangi, une ngusanusya, ãfwéle,
kangi komma ulukinya mu lijasi. Mwĩfyúsi, itolo ukuya
gwamahala kangi nkomu mũmo umwene abagíle ukuyĩla. Uko
ko kutalusya.

379 Komma ugwe ukusunga nu mwene pene pãpo ugwe umenye
iki ugwe kuyobelapo. Uko kutalusya. O, lõli uswe tumenye
isyãke—isyãke injila syaiyolo. Uswe tumenye iki umwene ikugela
ukubomba: ukutwega uswe ukwĩlámwa i Lisyu lyaKyãla.

380 Kangi umwene akaya nafyo ifyũga ifyapabutatu. Umma,
umma, umma. Lilino, uswe tukusyagania ukuti linga umwene
akaya ni fyũga ifyãpabutatu, polelo umwene abagíle ukuya
kindukimo ikingi. Umwene yo mwĩfyúsi. Umwene yo mahala,
amanyĩle, ipangenie. Nkundwe, umwene ali na bãbwĩte bãke
ulo.

381 Kéta, akabalilo kamo, kula ku Switzerland. Une itolo
ngutoligwa ukubwaga ubuyo ubwakwimilapo, bakamu. Kilipo
i—i…Kula mu Switzerland, kula kukwisa abãbwĩte ba
kiGerma aba, ukuku-…na bahesya bikwingila nkati. Fiki,
ikyene kyabonekaga ngati kibumba kya ngelwa; unnyãmbala
aligwesa amanyisigwe, ingwebo yiliyosa yitugesye panja
bo ulu, amafiti lwele pamo kalongo nkyeni. Kangi abene
bikusegelela ku bapelakisa aba kiSwiss abanini pamwanya pala,
ngimba abẽne bãyaga na fiki? Abene bakõlile mmaboko a—a
mabupanga ukufuma ku fisengelo, ingili na mabwe, kangi pala
abene bãlimíle. Abẽne bãbasyungutile abene mosa. Palapala
ukukilania pa kãmba kãli kãya kãbo. Apa aba kiSwiss abãbwĩte
balinkubũka panja ukwagana na bẽne. Abẽne bakãbombíle
nakimo ku bẽne. Abene itolo bãlingíle nkati nukwega ikĩsu
kyãbo.
382 Ngimba fiki nkĩsu iki umwanike uyu abõmbíle, itolo
mwanike? Sẽtáno, ikyo kyo iki umwene ali, ãbãgíle ukwega u
bũmu bwãke linga umwene ãbãgíle. Naloliloli. Pala umwene ali;
kakãli kabalilo mma. Muketile?
383 Aba kiSwiss bakãbõmbíle kalikosa. Abẽne bãli bãndu
banunu. Abẽne bãgelága ukuponesya utwãya twãbo, lõli
abẽne bãlĩmíle panja pala ukuponenesya. Bo kakindilepo
akabalilo, ãlipo yumo ni ngamu ya Arnold von Winkeiried.
Apa balinkwisa abãbwite aba. Abẽne bãsyungutilígwe mosa.
Balinkuti, “Ngimba uswe tubagíle ukubomba fiki?”
384 Kulikosa, itolo inyanja sya banyãmbála, abamanyisígwe-
kanunu. Iyo yo njila Sẽtáno ikubombela ikyene.
Abamanyisígwe-kanunu, ingwebo syãke sikusosola palapala
panja, u nnyambala aligwesa mu likato: kimo, fibili; kimo, fibili;
itolo ukukwãbilamo nkati pa kalundilo akanini aka. Itolo—
itolo ukumilisya ukwenda, ikyo kyene abene bafimbilisigwaga
ukubomba, na itolo ukupimba abẽne, aligwesa gwa bene, pa
nyibo sila. Ingwẽbo ukubuka itolo ukulasa abẽne. Kila ãngáli
kimalíle ababwĩte ba kiSwiss. Kila ãngáli kimalisisye. Palapala
pa kãmba twãli twãya twãbo na baganigwa bãbo. Abakĩkúlu
bãbo ãngáli bonãngígwe nukugonigwa, kangi abãnabalindwana
bãbo, kangi abãna bãbo ukugõgígwa, kangi utwãya twãbo
ukõkígwa, kangi kilikyosa, ifyakulya ukwegigwa, ing’ombe nu
findu, fikindile. Pala abene bãlípo.
385 Nngimba fiki fyãbonike? Ulukasyo lulunkutika yumo
ugwa ngamu Arnold von Winkelried. Umwene alinkuyoba,
“Banyãmbála ba Switzerland, ilisiku ili une ngufwĩla
Switzerland.” Ameni. “Ilisiku ili une ngufwĩla Switzerland.”

Abẽne balinkuti, “Ngimba ugwe kubombaga fiki?”
386 Umwene alinkuti, “Umwe itolo ngongesya une nukulwa
na kyosa iki umwe muli nakyo.” Umwene ãlĩmíle pamwanya
pala; alinkusõpa ingwebo yake, akangili akanini umwene ãli

nako nkiboko kyãke, bo ulo. Kangi alinkukúta panja, na
maboko gãke mmwanya, bo ulo, nukubopela kula, ukuywega,
“Pela injila ku bwãbuke!” Ukubõpa nubukafu mũmo umwene
ãbagíle ukubũka, kulakula ku bãbwĩte. Kangi, bo umwene
abõmbíle, umwene alinkupoka ingwebo yiliyosa iyi umwene
ãbagíle, nukusisõpa isyene mulamula nkipãmbága kyãke bo ulo,
nukufwa.
387 Umwene ãbabũlile abẽne, bo umwene akãli ukusõkápo.
Alinkuti, “Kalipo akãya kanini pisilya, u nkasi nu twanike
utunini utu une ngutuleka, akãya akanini aka une mfumile
pakũla itolo.” Kangi alinkuti, “Une—une mbaganíle abẽne,
lõli, umwisyugu, une ngufwila Switzerland. Umwene ikupa
ikyangu…” Umwene alinkuti, “Une ngupa u bũmi bwãngu
ukuponesya i kĩsu.” Kangi yula ãli mponjoli. Abene bakayamo
siku nu bwĩte ukufuma pala. Kila, kila kyãmalisisye ubwẽne.
388 Ikyene kilinkusanusya injila ya bãbwĩte bala, nu buponjoli
bula ubu bwabonesigwa lula, mpaka pala pakalipo…Aba—
abãbwĩte bafuluganikene. Aba kiSwiss balinkubungulusya
amabwe pa bẽne, nukubabõpésya abẽne panja pa kĩsu; kangi
bukayamo siku ukufuma kula. Kila kili bamia ba fyinja ifi
fikindile. Muketile? Fiki? Yila yãli mbombo ingulumba.
389 Lõli, o, nkundwe, ilisiku limo, bo ukusitakumanya, inyiho,
ukwĩlámwa, ubufuluganiko, nu lutende, fyabasyungutile
abãndu baKyãlamu nguto, alipo Yumo ikukoléligwaYesoKristi:
“Ilisiku ili une ngufwila abãndu.” Uko ko kutalusya.
390 Ngimba umwene ãyobíle fiki ku bãbwĩte aba? “Ngongesya
une nukulwa na kilikyosa iki umwene muli nakyo. Linga umwe
muli ni kibũndya, lwaga ni kibundya. Komma ukutila. Ugwe uli
ni kipiki, lwãga ni kipiki. Ugwe uli ni libwe, lwaga ni libwe,
kilikyosa umwe mulinakyo.”
391 Ikyo kyo iki Kapitao Nkulumba gwĩtu ikuyoba umwisyugu.
“Une nãlyẽgíle i Lisyu lya Kyãla, nukumponjola u mõhési na
maka gãke.” Umwene ãlintumulyene umwene ukuya milisi,
ameni, ni Lisyu lya Kyãla. Lilino, kilikyosa iki ugwe ulinakyo,
linga ugwe itolo ulinalyo i Lisyu limolyene, “UNwa gwãkoKyala
uyu ikukubumbulusya ugwe,” ntumulania umwene. Kongẽsya.
Ameni. Kongẽsya u Kapitao gwĩtu. Ena, nkulumba. Umwene
alinkuntumulania umwene mõsa.
392 Sẽtáno, nifyake ifinywamu, ifimogi ifitakangala, kangi
bumogi ubwingipo, na filifyosa, fyosa ukuya-fya-mwisyugu.
Bakaya nakio ikyakubomba na uswe. Uko ko kutalusya.
Umwene akãli yo nkomu ukukinda-fyosa ifinyamana ifya mu
ngunda. Ena, nkulumba. Yeso ãyobile ukuti abana ba kisu iki
bãli bakomu ukukinda abãna baKitangalala kyaKyala.
393 Lilino, ukulwana kubili ukukulumba uku. Uswe
tukubukaga…Une ngufimbilisigwaga…ukwĩgála. Ukulwana
ukukulumba kubili uku kukwisa palikimo lululu ulu. Lululu ulu

yo sala pãpo u bubine ni findu butikíle ikĩsu, mpaka isayansi ya
mikota bafuluganike, kangi kilikyosa kifuluganike. Kikayapo
nakimo, kangi—kangi uswe itolo tuku…Kangi abãbwĩte,
abãbwĩte banini ba Kyãla, bikusyungutiligwa mu nguto na
filifyõsa. Nkundwe, akẽne ko kabalili ka Arnold von Winkelried
uyungi. Akẽne ko kabalilo, akabalilo ka nnyãmbála gwa Kyãla
uyungi ukwĩma pãnja. Akẽne ko kabalilo ka Eliya ukuboneka.
Akẽne ko kabalilo ka kindukimo ukuboneka pa buyo.
394 Bãbwĩte ba Kyãla, igala ilinogono lyinu. Komma ukwĩma pa
kabalilo, ukwinogona isya kalikosa u mõhési alinakyo ukupa
ugwe ukwisila mu fyãkwĩpilikisya fyãko. Lõli kumbukilaga, i
Lisyu lya Kyãla likabagíla ukutolígwa.
395 Ababwĩte babili abakulumba aba! Bo undugu ikwingila bo
mogesyo, mũmo umwene ikwisila umwisyugu, ngimba Kyãla
ãyobíle fiki Umwene ikubombaga? “U Mbepo gwa Kyãla
isakufyusya ubupime ukulwana ni kyene.” Ngimba ugwe gwe
yumo gwa bẽne? Ena, nkulumba.
396 Uswe tumanyisígwe mwa Yãkóbo 4:7, une ngaya na kabalilo
ukubala ilyene, Yãkóbo 4:7, uku, “Mpingaga u mõhési, kangi,”
umwene atisakusõkangápo itolo, lõli, “umwene isakubopa.”
“Mpingaga u mõhési.” Ngimba ugwe kumpingaga bulebule
u mõhési? Mulamula u Kapitao Nkulumba ãtubũlíle uswe
ukubombela ikyene. Ega i Lisyu lya Kyãla. Iyo yo njila ya
kumpinga u mõhési, ko kwisila mu Lisyu lya Kyãla. U Kapitao
Nkulumba ãtubúlile uswe itolo mũmo ikyene kyabõmbeligwaga.
Umma ndaga.
397 Lilino, pa kwigala, une ngulonda ukuyoba iki. U mõhési
ugwaiyolo yula, lilino, umwe mwikwĩnogóna umwene
akayanisóni. Umwe mukwĩnogóna umwene isakusĩganilága
umwanike? Umwene isakusĩganilága kalikosa. Umwene
ãlĩnsĩganíle Yeso Kristi. Umwene isile ku Mwene, nu busiganílo
butata ubwabukindu. Ngimba umwe mwãmenye ikyo? Sẽtáno
akãsĩganíle itolo kamokene mma. Umwene isakukusĩganíla
ugwe nu mbungo polelo apa umwene isakugomokela
nukukusĩganíla ugwe, ukukubũla ugwe, “Amasiku ga fiswĩgo
gakĩndíle. Ugwe ukãbumbulwíke mma. Kikayako nakimo ku
Kyẽne.” Ugwe umenye uko ko kutalusya?
398 Umwene alĩnsĩganíle Yeso katatu kõsa. Ukusĩganíla
kwakindu kutatu, umwene ãbopíle mula pa Yeso, nu
busitakwitika mu Lisyu lya Kyãla. Yeso ãli Lisyu. Naloli,
umwene akãlĩtíke ikyene. “Linga Ugwe gwe…Linga Ugwe
gwe…” Apa umwene ikwisa, ukusĩganíla ukwãkindu, bo
utubalilo tumo undugu umwisyugu. Apa abẽne bikwisa, bikuti,
“Linga Ugwe gwe Mwanundumiana gwa Kyãla, nãngísya une
ikiswigo. Unko une ngẽte ikyene kikubõmbígwa.” Nkundwe,
ukusĩganiligwa ukwakindu kutata umwene ãpululukíle mula,
“Linga Ugwe…Linga Ugwe gwe…”

399 Lilino, ngimba Yeso ãbõmbíle fiki? Yeso ãli Lisyu lya
Kyãla. Umwene ãli Lisyu lya Kyãla. Umwene ãsiganíle i Lisyu.
Lwĩmiko! Une—une itolo ngufika…itolo ngwipilika kanunu,
ukulumbilila lilino, bwanaloli-ndumbula une ndi. Uko ko
kutalusya. Yeso yo Lisyu. “Ku bwandilo kwãli Lisyu, kangi i
Lisyu lyãli na Kyãla, kangi i Lisyu lyãli Kyãla. Kangi i Lisyu
lilinkwĩtũgásya, ukwipela mbili, nukwĩtũgásya…” Yeso ãli
Lisyu. Ngimba Umwene ãbõmbíle fiki? Umwene ãlintumulyene
umwene ntulisi. O, mwe! Une ngulekaga. Ngimba Yeso ãbombíle
fiki? Umwene ãli Lisyu. Popãpo, ni Lisyu, Umwene atumwíle
Sẽtáno pa busĩganílo bwãke ubwakĩndu. Umwene ãpululwíke
nkati mula ngati kibugutila kya basikali-bakasusya, pamo
ikindukimo ikingi bo ikyo, ukupuluka nkati pa Yeso, i Lisyu, bo
ulo. Kangi Yeso alinkwega i Lisyu lila, nukundãsulánia umwene
ntupãtu. Haleluya! Naloli, ukunkekania umwene ntupãtu,
unkumponjola umwene ni Lisyu.
400 Keta ulusĩganílo lwãke? Kẽtésya, pilikisya kifuki, uku
kwigala. Ukusĩganíla kwãke ko fiki? Ukwĩlámwa i Lisyu lya
Kyãla, uko ko kusĩganíla kwãke. Pala, mubagile umwene
ukukẽta ubwĩte ubukulumba ubu bwalwĩgwémo siku? Galipo
amaka mabili gene: Sẽtáno na Kyãla. Kangi kyo kilwĩlo kiliku
ikya Sẽtáno iki kikulwana na ugwe? Kyo kugela ukukutwala
ugwe kukwĩlamwa i Kilwĩlo kyãko. Umwene ikukunyaka ugwe
ifilwĩlo. Unko uswe—unko uswe tupilikisye naloliloli kimyemye
lilino. Pilikisya. Linga umwene abãgíle ukukutwala ugwe
kukwĩlámwa i Kilwĩlo kyãko kifwene, linga umwene abãgíle
ukukutwala ugwe kukwĩlámwa i Kilwĩlo kyãko kikaya kyãmaka
ukufwanamma, umwene akunyakile ugwe ifilwĩlo.
401 O, Nkundwe Neville, une ngusubila uswe siku
tutisakwitikamo siku ikyo.
402 Kéta, umwene akunyakíle ugwe ifilwĩlo bo umwene
ikukutwãla ugwe kukwĩlámwa i Kilwĩlo kyãko. Bo ugwe
kukilambalika Ikyo pãsi, ikyo kikumalisye ubwĩte bwãko, ugwe
umalike. Kõla i Kilwĩlo, komma ukukilambalika Ikyene pãsi.
Uswe tukukẽta ukwĩlámwa kwãke. Unko…

Ikindu kimokyene kangi une ngulonda ukuyoba lilino, mu
miniti yimo.
403 Russia. Une ngulonda ukuyoba iki kubunogelo bwa ababãli
mu sikali, na bosa bo abo, apa, na umwe bafundigwa ba
i Bãngéli. Ngimba fyo fiki umwe mukutumigwa nukuywega
isya Russia? Huu! Umwe mutikumbilikamo une ngubabũla
umwe ukuyenga ungulu ya fipufulo, bule umwe? Fyo fiku
umwe mukwilumbusya isya Russia? Russia akaya nakimo mma.
Abene batisakuponjola nu bwĩte nabumo mma. Abene batikuya
pakuponjola ni kĩsu nakimo. Ikikomyunisti kikaya pakuponjola
ni kĩsu nakimo. Kitamisye fiki na bãndu? Ngimba i Lisyu lya
Kyãla libagíle ukutolígwa?

404 Pilikisya, iki pa tepi lilino, ku kĩsu kyapãsi, une nguyoba,
pamo kulikosa ama tepi aga gikubukaga. Kangi kwa umwe
bãndu apa, kisitakupasya kilikyosa iki kikuboneka kwa une,
umwe itika iki.
405 Russia, ikikomyunisti, kitikupõnjola nakimo. I Lisyu lya
Kyãla likabagíla ukutoligwa. IkiRoma kikupõnjolaga i kĩsu.
406 Unko uswe twẽge imboniboni ya Danieli. Ilyo lyo Lisyu
lya Kyãla. “Ugwe, O Danieli…” “Ugwe, O Mwalafyãle
Nebukadnezara, ugu go ntu gwa golidi,” Babuloni. “Ikitangalala
ikingi kisakukutolaga ugwe, ikyo kyo siliva,” muketile, iki
kyãli Medes-o-Persia. Ikingi kimo kyãli Greece, Alexander u
Nkulumba. Ikikõnge, kikwisa mula, Roma. Kangi kakãlipo
kãyobígwe ukufwana ni kikomyunisti. Roma ãponjwíle ikĩsu
kyosa.
407 Yeso Kristi ãpãpígwe nkitangalala kya Roma,
nukufwĩmígwa, akabalilo Kãke akakwanda ukwisa apa, ni
kitangala kya Roma. Kangi pa Kuboneka Kwãke kwakibíli,
ukwisa lilino, i Ndumi Yãke ikufwĩmígwa ni kipanga-kipãgúke
kya Roma, iki kyo mãma gwa bosa ba bala. Kangi akabalilo
kãko Umwene ikugomokela, Umwene isakugomokela ukupyúta
ikitangala ikya Roma kila, iki aba kiYuda akabalilo kõsa
bãmulondesyaga Umwene ukwisa nukupyũta i kitangalala kya
Roma.
408 Ikilingo kya kiKatolika ni fipanga-fipãgúke fyõsa nkĩsu,
lululu ulu fikwisa palikimo ukuya bo kipanganio, ukwibungania
kya fipanga ikwipanganio fyẽne palikimo. Ikyene kikaya Russia.
Ikyene yo Roma. ISI SYO IKUTI U NTWA. Ena. Nangisya une
i Lisimbo pãpo ikikomyunisti, pamo kalikosa akangi kulubafu
lwa Roma, kisakulagila.
409 Ngimba Medes-o-Persia ãtolíle Nebukadnezara? Naloliloli.
Ngimba Greece ãtolíle abẽne? Ena. Ngimba Roma ãpokíle bala,
ukufuma pala? Ngimba ikyene kyabongotwike ukuya maka
malongo ga Ottoman bo itolo uswe tulinafyo lilino?
410 Ngimba Eisenhower, iki kikusanusya “kisulu,” Khrushchev
kikusanusya “umfu,” ngimba abene bali nulukomano lwãbo
papapa apa? Kangi Khrushchev alinkufũla ikilato kyãke,
[Nkundwe Branham ikukung’usya pa kigemo—Nsimbi.]
ukukipela ikyene kiyege pabwelu, ikindu ikigukano, ukukoma
pa mesa, bo lula, ukunãngisya abãndu. [Nkundwe Branham
ikukung’usya pa kigemo.]
411 Ena, ngimba kitamisye fiki na bãndu umwisyugu? Ngimba
u lwĩtíko lubũkíle kugu? Fiki, ngimba umwe mutikwitika i
Lisyu lya Kyãla bo Bwanalõli? Kangi ikindu kila kikaya nkati
Muno mma. Ngimba kitamisye fiki na balumbilili umwisyugu?
“Ikikomyunisti!” Undumbilili aligwesa ali panja apa ukugela
ukulwa ikikomyunisti. Ikikomyunisti, nakimo!

412 I kindu, u mõhési ikuluka ikyene palapala pãsi pa
mbulo syĩnu, kangi mutikumanya ikyene; ikyene kyo
kiRoma, ubupãgúke. Kangi Roma yo mãma gwa fipanga-
fipãgúke. I Bãngéli lyãyobíle, “Umwene ãli ndongwe, kangi
abãnabalindwana bãke bãli bamalaya,” ukulwana na Kyãla,
ukulwana ni Lisyu Lyãke.
413 Basikali, pimbila mmwanya i Lisyu. Bãndúmi ba kisa,
itugasya ni Lisyu lila. Une ngumalikaga ilisiku limo, lõli i Lisyu
ili likabagila ukumalika. Kangi umwe bãnde bakekepo, linga
ikyene kitikuboneka mu ngulilo yangu, umwe mwisakukibona.
Apo po kilipo i kindu.
414 Ngimba umwe mupilike i nongwa ulubunju ulu? Nka.
Kennedy ikubũka, kukwagana na pãpa, kangi iki pãpa ãyobíle?
Muketile, fyõsa ifipũtilo fya nkĩsu! O! Ena, lumo uswe
tukwegaga ukõngelelápo panini isya ikyo, Pandungu unkõnge.
415 Muketile, komma ukupasya isya Russia. Russia ko kapãtu
kanini pa kiloboko. Komma ukupãsya isya kikomyunisti.
Umwe kẽtésya i kiRoma akabalilo kãko ikyene kikwibungania
ni fipanga. Kikayapo nakimo kisimbigwe mu Lisimbo isya
kikomyunisti ukulagila ikĩsu.
416 Kangi une ngubũka ukwisila mu Lisyu, kisita kupasya
iki kalikosa akangi kakubũka. Ilyene lyo Lisyu une ngwitika.
Ikyene kyo kiRoma iki kikwẽga i kĩsu. Kangi i kiRoma yo
mãma gwa fipanganio. Kikãlímo siku ikipangãnio mpaka Roma,
kangi kilikyosa kya ifyene kifumila ku kyẽne. Kangi i Bãngéli
lyãyobíle lũlo, “Umwene ãli mãma gwa bãmaláya.” Une nãbagíle
ukwitugasya sinda gwa lisiku pa kyene, kangi, lõli une kifwene
itolo ukuti une ngindililége.
417 Akabalilo kãko undugu ikutusĩganíla uswe, polelo, “O, une
ngubabũla umwe, umwe mukufimbilisigwa ukwisa nukwingila
ikyitu…” Ngimba fyo fiki ifi ugwe kubombaga, kugomokelaga
kunyuma, kwiyayaga? Komma unsikali gwanaloliloli, atisa.
Umma, nkulumba.
418 Ngimba uswe tukubombaga fiki polelo? I linogono, “Unko
i linogono ili lyãli mwa Kristi…” Ngimba ikyo kyo iki i
Bãngéli lyãyobíle? “I linogono ili lyãli mwa Kristi, liyege mwa
umwe.” Ngimba lo luko luki ulwa linogono ulu Umwnee ãli
nalo? Ukwima ni Lisyu. Uko ko kutalusya. Ima ni Lisyu, i Lisyu
lya Tãta, kangi ãlimponjwíle u ndugu akabalilo kosa. Lilino
akablilo kãko u ndudu ikusĩganíla nukugela ukuyoba ugwe
kufimbilisigwa ukubomba iki kangi ukubomba kila, ngimba fyo
fiki ugwe kuyaga pakubomba? Ima ni Lisyu. Uko ko kutalusya.
419 Ngimba fyo fiki ugwe kulonda ukubomba polelo? Ega i
Lisyu. Ngimba i Lisyu lyo fiki? I Bãngéli lyãyobíle apa. Uswe
itolo tubalíle ilyene. Kabuno u Mbepo, kangi gwa Kyala, lyo
Lisyu. Muketile? Keta kuno. “Kangi ega ikitili kya bupoki, kangi
u Lũbo, u Lũbo lwa Mbepo.” U Lũbo lwa Mbepo! Fiki? U Mbepo

uyu ikwisa mula ukwisila mu lĩnogóno nukwĩngíla mwa ugwe,
kangi u Lũbo lwaMbepo yula yo Lisyu lya Kyãla.
420 Ngimba fyo fiki ifi u Mbepo yula ikulwana nafyo? Ngimba
fyo fiki ifi u Mbepo Mwikemo ukulwana nafyo? Imbilikisyo?
Ukwĩpilika? ILisyu; ndumbula! Whuu! Lwĩmíko! Ngimba fyo
fiki ifi Ikyene kikulwana nakyo? Ukwĩpilika? Lisyu! Lisyu!
Unko uswe tuyobe ikyene, Lisyu! Lisyu! Lisyu lya Kyãla lyo iki
u Mbepo ikulwilila.
421 U Mbepo gwa Kyãla ikusegelela kulakula kwa mõhési,
kangi alinkuti, “Ukwene kusĩmbígwe!” Ameni! “Ukwene
kusĩmbígwe!” Kangi u mõhési ikwepukapo.
422 Ngimba fyo fiki uswe tukubomba? Ega u Lũbo, ulu lo
Lisyu lya Kyãla, kwaba Ulwene ni (fiki?) ikiboko kya lwĩtíko,
ikiboko ikyamaka ikya lwĩtíko, u Lũbo ulwembe-kubili. I
Bãngéli lyãyobíle, mwa Hiburi 4, “Ulwene lo—Ulwene lo Lũbo
lwalwembe-kubili,” lukukéka posa ukwisa nu kubũka.
423 Nkundwe, ngimba fyo fiki umwene ikubomba? Ega i Lisyu.
Ega u Mbepo, unko u Mbepo ĩse mu ndumbula yãko. Igúla mosa
i lĩnogono lyãko, yõba, “Lisyu Lyãko lyo lyãbwanaloli.” Lilino,
ugwe bomba iki, kalumbu. “Lisyu Lyãko lyo lyãbwanaloli.”
424 “Ntwa, une ndikuyaga pakupilika ku iki une ngwĩpilíka, iki
aligwesa, nimwene nguyoba. Une ngwĩma, une ngupũta panja
yiliyosa iya njila syãngu, fyosa ifi fuluganiko, nu nyĩlamwe,
nukusita kwitika ifi une njĩlémo nafyo siku. Ukwĩpilíka kulikosa
une njĩlémo nako siku, ububine bõsa njĩlémo nabo siku, kilikyosa
ikingi une njĩlémo nakyo siku, une ngupúta fyosa ifyene panja.
Une ngukilania fyõsa fila. Une ngwĩsa itolo nukutalula ku
mbepo yangu. O Ntwa, isaga pãsi. Ugwe gwãyobíle Ugwe
gwalimbelíle une mwãbuke gwalwĩho ntuli.”

“Ugwe gwe, Mwanundumiana Gwangu.”
425 “Fyosa kanunu, une ngwĩgúla indumbula yãngu ni lĩnogono
lyãngu. Ingilaga, Ntwa Yeso.”
426 Kangi kamataga u Lwĩtíko, u Lũbo lula ulwa Mbepo,
ISI SYO IKUTI U NTWA. Ywega, “Haleluya!” Ameni. Polelo
kekaniaga undugu aligwesa nkyeni myako. Ameni. Pala ikyene
kili. Kekaniaga u ndugu aligwesa. Linga i—i mbepo iyaiyolo
iyamisyuka yikukupela ugwe ukwĩpilíka fyõsa…Tumula
ikindu kila, ni Lisyu lya Kyãla.

Lõli amaka gĩtu, go, “Ubwĩkyéle bwaNtwa gomaka gangu.”
427 “Sõkápo ukufuma kwa une.” Ntike! Ugwe nkeke umwene
ni Lisyu. Kali ikyene kiyege kisyẽtáno, kali ikyene kiyege
ndugu, kali ikyene kiyege bubine, kali ikyene kiyege mbungo,
kilikyosa ikyene kili, ega i Lisyu lila nukukwaba Ikyene nu
Lũbo. Kangi linga ugwe kutika ikyene akabalili kãkwanda,
ikyene kikuboneka ngati kitikwepuka, tika ikyene kangi, kangi
tika ikyene kangi, kangi tika ikyene kangi. Kangi tika ikyene

mpaka ugwe utõbwíle ikibwĩna ukukindilila, bo kakuku akanini
kakutẽndela kene panja; pamo iswanga, iki ugwe uli. Tẽndéla
gwimwene itolo ukukinda ikikalang’asa ikyaiyolo kila ikya
bubine. Tumulaga injila yãko panja, nukuyoba, “Haleluya!
Ngimba yili kugu iyingi ingõnge?” Ameni. Ubo bo bwĩte. Uyo
yo nsikali. Uyo yo nsikali gwa kipingika. Ena, nkulumba. Tika
undugu aligwesa pãnja.
428 Nongwa ya fiki? Nongwa ya fiki? Uswe, twe bamanyiligwa-
nganila, bãbunyafyále Luyungu lwa Abrahamo. Akabalilo kãko
Abraham ãkãníle kilikyosa iki kyãlwãnága ni Lisyu lya Kyãla,
umwene akekẽnie injila yãke mulamula ukukinda ikipingo
kilikyosa iki kisaga nkyenimmyãke. Abẽne balinkuti, “Unkasigo
nkangale fiyo.” Umwene itolo akekíle ikindu ukusõkápo pa
njila. U mõhési alinkuti, “Ugwe ukabagíla ukubomba iki. Ugwe
ukabagíla ukubomba kila.” Abraham alinkukéka ikyene panja
pa njila. Umwene ãtikíle ku kyene, kangi ukutika ku kyene,
mpaka ikyene kilinkwitumula kyẽne ukukinda.

“Ngimba kugu lilino, Gwentwa?”
429 “Sãmísya ikitembe kyãko apa.” Umwene alinkufyũka
nukwakuyẽngaUmwene ikigemo pamwanya pala.
430 Alinkufika pamwanya pala, kangi Sẽtáno ikwisa, alinkuti,
“Lilino, une ngukubũla ugwe, ubu bukaya buyo butalusye.”

“Une ngusyalaga papapa apa. Sõkapo ukufuma pa buyo
bwãngu.” Umwene alinkuti, “Haleluya!”
431 ULoti alinkuti, “Ugwe kinunupo gwise pãsi kunokuno kuno.
Uswe tuli na kabalilo akanunu pãsi apa. Uswe twesa tuli nakyo
ikibugutila pãsi apa. Fiki, unkasi gwãngu yo nkulumba gwa
kibugutila kya basimbi na filifyosa ifingi, nkãya. Une ngubabula
umwe, umwemubagile ukwisa kuno.”

Sarah alinkuti, “Abraham…”
432 “Kiba, Sarah.” Haleluya! “Ima papapa apa. Apa po apa
Kyãla ãlimbĩkíle une. Papapa apa po apa une ngwĩma.”
433 Apa po pãpo Kyãla ãlimbĩkíle une:

Mwesa tufy’Ingamu ya Yeso!
Unko Abandumi bagwe pasi;
Twala panja ingiya yabunyafyale,
Kangi mfwike Umwene Ntwa gwa bosa.
Pa Kristi, Ibwe ilikafu, une ngwima;
Ifisu fyosa fyo misanga yakwibila,
Ifisu fyosa fyo misanga yakwibila.

434 Bópe ubufwe bwene, filifyosa ifingi, fyo nsanga
ugwakwĩbíla. Pa Kristi, Ibwe ilikafu, une ngwima.
435 “Uluyungu Ulwabunyafyale ulwa Abrahamu.” Uluyungu
lwabunyafyale! Nongwa ya fiki, abãbwĩte abasaligwa-fiyo aba
England bo bãbunyãfyále bwa England, ililopa lyabunyãfyále,

kilikyosa. Kangi u Luyungu lwa Kristi ulwãbunyãfyále kyo
Kipanga kisusigwe-na-Mbepo Mwikemo, kisusígwe na Mbepo
Mwikemo. Fiki? Luyungu lwa Bunyãfyále, mu lufingo, komma
mu fyãkwípilikísya. Lõli, mu lufíngo lwa Kyãla, abẽne bikwima
mu Lisyu lya Kyãla, nukukéka injila yãbo ukukinda, bikuywega,
“Haleluya!”

Bópe ubufwe bukwisa kangi bukuyoba, “Ikyene kikwisa
mmwanya mmaboko ga syati yãko.”
436 Yoba, “Paga injila, Yorodani. Une nguloboka kwisilya.”Kẽka
injila yãko nkyeni ukukinda, kuKĩsu ikifingígwe. Ameni.
437 Ngimba fiki fikubonekaga bo ubwĩte bosa bumalike? Une
ngwigala lilino, naloliloli kifwene. Bo ubwĩte bosa bumalike,
kangi abĩkémo bikwĩsa ukukúya ku Kãya, une ngulonda
ukulãlusya ikindukimo, ngimba fiki fyãbonike?
438 Ngimba fiki fyãboníke bo Hitler ãbũkíle mu France? Fiki,
abẽne balinkuti ugwe gwãtoligwaga nukukéta imyanya, pa
kabalilo, indege. Ilikato-lya-lisẽkwa lya kiGerman. [Nkundwe
Branham ikwegelela ilikato-lya-lisẽkwa—Nsimbi.] Muketile,
abene bãlĩmíle, bikukĩsánia, bikusekela ubuponjoli.
439 Bo Stalini ãlisíle ku Russia, ku mamailosi kunyuma kwãke,
iligãli-tanki liliyosa itolo kunyuma ku linine, bafumile itolo
ukupamanda Berlin mpaka kakãlípo nakamo akãkusyala aka
akene. Kila kyãli kyõsa. Kangi bo abẽne bãbũkíle, kangi
aba kiGerman aba…Abasikala ba kiRussia bikusekela, abẽne
bãlingíle nkati na kila, umwe mumenye, kila ikinini ikindu
ikisekesye abẽne bikubõmba. Une nkibwene ikyene pa kipĩcha,
akabalilo kamo mu London, mũmo abẽne bãlisíle, ikipĩcha
kyanaloliloli ikya kindu kũko, iki kyãbonike, bikwingila,
bikusekela. O, mwe!
440 Bo uswe tupilika ukuti ubwite bwãmalike, uswe
tulinkywega, uswe twakubile ifilĩmbi. Bo abaponjoli
bãgomokíle, uswe twalyãgéne nabo kumwanya kula. Abẽne
balinkuywega. Abene balinkulata. Une nãli nu ntani
ãli nkati mula, alinkuti, bo umwene agomwike, bosa
abaiyolo…Abasikali abaiyolo aba bãfuléle nububĩbi fiyo,
abẽne bãtoligwága ukusumuka nkitala, polelo abene itolo
balinkubabũngulúsya abẽne pamwanya pa sitima bo abẽne
bikwingila, ukukéta iki Kifwani kya Bwãbúke kimile. Alinkuti,
“Bala abakulumba abanyamba abanywamu bimile pala, abẽne
itolo bãkutága, nukugwa palapala pamwanya bo ulo, bo abẽne
bãkikẽtíle i Kifwani kya Bwãbúke.” Bãsokilemo ntwaya ku
fyinja fina, ukulwa, baswigisigwe-nu-bwĩte, na filifyosa ifingi.
Lõli abene bãmenye ukuti unkasi yula, kangi nyafundumbula,
kangi mãma, na tãta, na bãna, na fyosa ifi abẽne bafigãníle,
kyali itolo kunyuma kwa Kifwani kya Bwãbúke kila. Ikyene
kimilaga iki abẽne balwilága. O, ifilimbi filinkupũtígwa, kangi

New York alinkubũka mu njwego, ikyo kyo kyõsa, bo abaponjoli
bãbo bikwisa ukukúya ukwingila. Ikyo kisakuyaga kindu kinini.
441 Akabalilo kãmo bo Kaisale, ukufuma pa bwĩte ubukulumba,
umwene alinkuti, “Une ngulonda ugwãbwĩte gwãngu umfumuke
ukwitoga nanine mu lusekelo ulukumba ulu ulwa buponjoli
pamwanya pa ndugu gwĩtu.” Kangi aligwesa gwa bakulumba
balinkupuputa imyenda gyabo nukubalisya i ngulu syãbo, nu
kukúya kifuki, umwe mumenye, bo lula, ukuya—ukuya basikali
banaloliloli bo lula. Ukukinda akabalilo, u nnini, ugwaiyolo
umwinitu ikusegelela, akekígwe. Mwe! Umwene itolo mu luko
lwa kukẽtéla mmwanya, kangi alinkwanda nkyene, bo ulo.
Kaisale alinkuti, “Gũlíla i miniti, Gũlíla i miniti. Ugwe,”
akafwala ni myenda bo u—u nkulumba, alinkuti, “isaga kuno.”
Alinkuti, “Ngimba ko kugu ugwe ifyãgíle ifilonda fila?”

Umwene alinkuti, “Pãnja pa ngunda gwabwĩte.”
442 Alinkuti, “Fyuka apa. Ugwe gwe miana une ngulonda
ukwitugasya kifuki na une.” Nongwa ya fiki? Umwene ãnãngisye
ukuti umwene ãfumile mbwĩte.
443 O Kyãla, yaga ni kisa pa mundu uyu abãgíle ukutumula
ikiboko kyãke pa bwato bwakulobela iswi nukuya mfumuke.
Une ngulonda ukuya mfulasigwa-kubwĩte. Bo Pauli ãyobíle,
“Une ndinafyo mu mbili gwãngu ifing’wale fya Yeso Kristi.” Iyo
yo nongwa une ngulonda ukulwa pa ngunda.
444 Ilisiku limo, akabalilo kãko u Kapitao Nkulumba gwĩtu
isakwisa, Yũyo ãtufwĩkíle uswe, Yũyo ãtupéle uswe ifilwĩlo fya
Kyãla, Mbepo Mwikemo, atupele uswe i Lisyu Lyãke ukulwila
nalyo, ukwima panja pala; bo u Kapitao Nkulumba gwĩtu
ikwingila itogíle, une ngulonda ukukanya pamwanya pa gileta
nukwitoga ukubuka ku Kãya nu Mwene, bule umwe? Polelo bo
une ngwẽga u nkasi gwãngu gwaiyolo pa kiboko, ukelengania
apa nukukẽta abakundwe na bakasi bãbo, kangi abãna bãbo,
bo uswe tukwanda ukusuluka ukukinda abaparadiso bala aba
Kyãla, kangi a Bãndúmi bikwisusya mmwanya ni nyimbo,
pamwanya bo lula, yoba isya lusekelo!
445 Kangi bo ubwĩte bumalike, uswe twisakufwala ingíga. O,
mwe! O, basikali ba kipingika, ulubunju ulu, kwãba ikiboko kila
ikya lwĩtíko panja apa, kangi kola i Kilwĩlo iki.
446 Ngimba bule ikyene, kalumbu, ugwe gwĩtendekisye? Kwãba
i Kilwĩlo kila, yoba, “Kyãla, une ndikupasya iki—iki mõhési
ikuyobaga kwa une, ngimba aligwesa uyungi ikuyoba fiki,
ulubunju ulu, Une ngwitika, une ngwitika.”
447 Mũmo une nãyobíle ilisiku limo, u nnini…Une ngusubila
i Milungu minandi igi gikindilepo, alipo unnyambala yumo
ãli ni njosi. Umwene agogwíle ukuti u mõhési ãli kandu
kanini kanandi kaiyolo, kakubopela ku mwene. Umwene
alinkuti, “Buu!” Kangi umwene alinkunyẽla kunyuma,
kangi u mõhési alinkuya nnywamupo. “Buu!” Kangi

umwene alinkunyela kunyuma, kangi u mõhési alinkuya
nywamupo. Kubumalikisyo, u mõhési alinkuya nnywamu bo
umwene ãli, ãyaga pakumponjola umwene. Umwene ãmenye
ãfimbilisigwága ukulwana nu mwene ni kindukimo, polelo
umwene alinkukelengania. Umwene alinkukyãga nakimo
ikyakulwana nu mwene. Umwene alinkupimba itolo i Bãngéli.
Kangi u mõhesi alinkuti, “Buu!” Umwene alinkuti, “Buu!”
itolo ukugomola ku mwene, kangi u mõhési alinkuya nninipo,
kangi nnipo, kangi nninipo. Kangi, kubumalikisyo, umwene
alinkuntika umwene ku bufwe ni Lisyu.
448 Ugwe gwe nsikali, bule ugwe, kalumbu? Ega i Lisyu lila
nukuyoba, “Ilyene lisĩmbígwe.” Ameni. “Une ndikuya pakufwa
mma. Une nguyaga pakuya nu bũmi. Une ngwitugasyaga mu
kipanga iki nukuntufwa Kyala ku bununu Bwãke, na bangi
ba abẽne.”
449 Umwemukwitika ikyo, bikemo? Ameni.

Unko twinamisye imitu gyitu.
450 O Ntwa Kyala, Mpeli gwa kumwanya na pasi, itikisya
ukuti ukwene kumanyigwége mwisyugu ukuti Ugwe akãli gwe
Kyala. Kali bo bwingi buki une ngulumbililaga, findu filinga
une mbagile ukuyoba, Ntwa, i Lisyu ukufuma kwa Ugwe
likumasya ikyene.
451 Ififunga ifi filambalele apa, fikwimila abandu ababine. Une
ngusuma, Tãta Gwakumwanya, ukuti isayo Syãko na maka
fisakutusya pa aligwesa gwa fyene, bo une ngwala amaboko
gangu pa fyene. Kyãla, mu Ngamu ya Yeso Kristi, une ngusuma
ukuti Ugwe kõnelelága ififunga ifi nuKuyapoKwãko ukwikemo,
kabuno ikyene kyo kisĩmbígwe mu Lisyu. Ikyene kyo nakimo
kikulwana ni Lisyu. Loli ikyene kiyobígwe mu Lisyu, ukuti,
“Abene balyẽgíle ukufuma ku mbili gwa Pauli, ififunga nu
twenda. Imbepo inyali silinkusõka ukufuma mu bãndu, kangi
abene balinkubumbulusígwa ku mbungo ingindanekindane.”
Lilino, uswe tukaya Mwikemo Pauli, lõli Ugwe gwe pópe
Kyãla, kangi Ugwe gwe pópe yulayula Mbepo Mwikemo. Une
ngwãla amaboko gãngu pa tufunga utu, mu Ngamu ya Ntwa
Yeso, nukusuma ukuti Ugwe usaya nukubumbulusya aligwesa
gwa bene.
452 Kangi, Kyãla, kalambalele kubwa kuno nkitala, aka
kalambalele apa pakabalilo, nakamo lõli kakaníke, itolo
akalindwana akamogi akanini. Umwene akabagila ukuyamũmi,
Ntwa. Sẽtáno abombíle ikibĩbi ku mwene. Kangi abaganigwa
abagãnga aba kĩsu iki bagelile nubukafu, kisita kwĩlamwa,
ukuponesya akaníke. Abene itolo bakabagíla ukubomba ikyene.
Abene bali pa bumalikisyo bwamahala gãbo. Abene bakamanya
nakimo ikingi ikyakubomba. Lõli, Ntwa, une nsangalwike ukuti
gulipo untu ugungi gusĩmbígwe. Uswe tupagile ukusanukila
ku lyani ilingi, kangi mu lyani ili uswe tukukéta u Nganga

Nkulumba ikwingila. Uswe tukukõlela Umwene ku bufindisi
ulubunju ulu.
453 Lilino, Ntwa, ngimba ikyene kikasĩmbigwa mu Lisyu
Lyãko, ukuti, “Ifika ifi fisakukongaga bala aba bikwitika”?
Ntwa, linga une ngaya mwitiki, mbela une ukuya yumo
lilino. Linga undindwana unnini uyu akaya mwitiki, mpela
umwene yumo lilino. “Ifimanyilo ifi fisakukongaga abene aba
bikwitika; linga abene bikubika amaboko gabo pa babine, abene
bisakubumbulukaga.” Ikyene kyópe kisĩmbígwe, “Mu Ngamu
Yangu abene bisakukagilaga panja imisyẽtáno.” Ntwa, gala—
gala go Masyu Gãko. Ilyene lyo Lyãko. Ilyene lyo Lisyu Lyãko.
Kangi lilino ukuya gwambombo Gwãko…
454 Mũmo Ugwe gwãyobíle, “Linga pisakuyaga babili pamo
batatu ba umwe mwãgéne palikimo, Une nisakuyaga pakati
pinu; kangi linga ugwe kwitikisyaga, bo ukupalamasya ikindu
kimo, nukusuma, ugwe kwisakwambililága ikyene.”
455 Kyãla, u mwanike uyu lumo yo mbine ukukinda-bosa
mu liyumba ili ulubunju ulu, panongwa yakuti umwene
akabagila ukuya mũmi kisita Ugwe, pabutali fiyo mma,
kangi umwene yo mbine ukukinda-bosa. Popãpo, uswe
twesa, uswe tukwitikisania, ukuya nsikali aligwesa imile apa.
Kangi mu kibugutila iki lukwima u Luyungu lwa Abraham
ulwabunyãfyále.
456 Uswe tukukúyila nkati pa Sẽtáno lilino. Kangi lumo
kinunupo ukwitendekesya ukubũka, Sẽtáno, ’nongwa yakuti
ifilwĩlo fyitu fikumulika, ilangi sikusulula; banyambala na
bakikulu bakõlíle i Nyĩbo, ukukúya nkyeni lilino pa ugwe,
panongwa ya mwanike unnini uyu. Sõkámo ukufuma mwa
mwene, Sẽtano. Ndeke umwanike yula. Ukuya bãbwĩte baKyala
gwabũmi, uswe tukupĩka ugwe. Sõkámo ukufuma mu mwene,
mu Ngamu ya Yeso Kristi.
457 Une ngubuka ngabíke amaboko gangu pa mwene. Kangi,
Sẽtáno, ugwe upinyile u mwanike uyu, ugwe ubombile ububĩbi
ubu. Une mmenye ukuti ugwe ukindile pa bufwanikisye nu
bundu, lõli ugwe ukaya gwakufwanikisigwa nu Ntwa gwãngu,
polelo une ngwĩsa mu Ngamu Yãke. Sokamo mwa mwene, ugwe
mbepo gwa mõhesi. Ugwe lisyẽtáno lya bubine, sõkámo mwa
mwanike uyu, kangi ali bukaga mwãbúke, ukufuma ilisiku ili
ukukindilila. Une ngufumusya iki, muNgamu yaYesoKristi.
458 Lilino, Ntwa Kyãla, Ugwe Yuyo Uyu ãsyusísye abafwe
nukusisimikisya ukuti Ugwe gwãli Kyãla, syũsya u nkĩkúlu
unkeke uyu ku bukafu bwake na maka kangi, ukuti umwene
isakwimaga mu liyumba ili. U mõhési asokilémo ukufuma
ku mwene!…?…kuyaga ukumpela umwene ayege kanunu.
Aliyagamũmi umwene ku lwĩmíko nu luyĩndíko lwaKyãla.

Ikyene—ikyene kiyobígwe, lilino unko ikyene kibombigwe.

459 Ngimba balipo abangi muno aba bikulonda ukufyusya
amaboko ginu nukuti, “Une ngulonda ukwiputililígwa. Une
ndi mbine. Une ngulondigwa Kyãla”? Une ngamanya kabalilo
katali bule uswe tuli nako. Uswe tuli nakabalilo kãkufwana
ukubitikisya abandu bala ukukĩsánia apa. Une itolo ngwipilika
naloliloli ukubatamasi/igwa ulubunju ulu lilino. Ena. Ena. Une
ngulonda umwe ukusuluka pãsi apa, Billy, kangi itolo ukwega
lumo ikiyabo kimo iki apa, pa lubafu ulu kubwa kuno, bene.
Itolo unko ikiyabo iki kĩse tãsi, polelo uswe tukwega ikiyabo
kya kunyuma ukufuma apa, itolo ukufika pa mfwõlo gula pala.
Polelo uswe itolo tukwegaga bala bo ulo, polelo abene batisa…
460 Kangi lilino une ngulonda Nkundwe Neville kangi bamo
mwa bakundwe bangu balumbilili ukwima pamwanya apa
kifuki na une, papap apa, ukuti umwene mubagíle ukubega
abene palapala pãsi pa mfwõlo kangi. Umma ndaga. Umma
ndaga. Lilino une…
461 Ngimba balinga ba umwemuli ni filwĩlomufwele?
462 (Kikuyaga kyakukindana lilino. Buka kukãya, yaga kanunu
lilino, ya kanunu.)
463 Ameni. O, mwe! Mwesa umwe basikali, kwãba u Lũbo.
Kwãba u Lũbo, basikali na kipinga, ukukũyíla nkyeni,
ukukũyíla nkyeni.

Pa Kristi, Ibwe ilikafu, une ngwima.
Ifisu fyosa fyo misanga yakwibila.

464 Umma ndaga, isaga itolo sulukaga, itolo sulukaga pa lubafu
ulu. Aligwesamu lwĩpúto lilino, bo abene bikukinda.

MuNgamu yaYeso, bumbulusya u nkĩkúlu uyu. Ameni.
Kwãba u Lubo lwãko lilino. Yaga papapo ku kikota kyãko,

kulãta.
465 Mu Ngamu ya Yeso…?…mu Ngamu ya Yeso…?…mu
Ngamu ya Yeso Kristi…?…

Nkyeni, basikali Bakristi!
Ukukuya bo ku bwite,
Ni kipingika kya Yeso
Ukukinda pa nkyeni.

466 “Tupápo injila, Sẽtáno!” Ngimba kitamisye fiki, basikali?
Ngimba mutikwinogona uswe tubagíle ukuponjola? Umwene
atalíle apõnjwíle. Uswe twe bakinda-bapõnjóli mwa Kristi Yeso.
Umõhési aligwesa akãgígwe, kilikyosa ikingi. Ameni.

Isaga apa, mwe bakundwe!…?…
Une ngusuma ukuti ugwe kwisa kubumbuluka…?…
Mbumbulusya unkundwe gwãngu, Doc; mbumbulusya

umwene, Tãta, mu Ngamu ya Yeso.
Mu Ngamu ya Yeso Kristi, mbumbulusya u nkĩkúlu uyu.

Isaga…?…

467 Lilino, umwene ãlyegíle…Une nãfimbilisigwága
abakundwe kunyuma. Paliposa, u Ntwa…?…
468 ONtwaKyala, Mpeli gwa kumwanya na pasi! O Kyala, Ugwe
umenye ukuti iki kili mu ndumbula yake. Ugwe umenye fyosa
ifwakufwana ni yene. Une ngwĩputíla bosa-babili u mãma na
tãta. MuNgamu ya YesoKristi, une ngubabĩka…?…

MuNgamu ya Yeso Kristi, une…?…
MuNgamu ya Yeso Kristi, une…?…

469 Kyala, yaga nu kalumbu gwangu. Uswe tumenye, ifyinja
fikwandu ukwafulílamo nukupela ifwa ukulonda ukwega
ubukolelélo ubwa mbili gwa nkĩkúlu. Lilino, mu Ngamu ya
Yeso…?…
470 Mu Ngamu ya Yeso Kristi, saya undindwana unnini uyu,
Ntwa. Ubwite bwĩtu ku sukulu kula, une mmenye iki umwene
ikukĩndámo. Une ngusuma Ugwe unsaye. Alikwãbága umwene
u Lubo lula, ulubunju ulu nukwĩsa kunkyeni!…?…Nsayaga
u ndumiana unnini uyu, Ntwa; umwene ikwĩsa, ukukõléla i
Ngamu Yãko, ulubunju ulu; une ngusuma ukuti Ugwe kubũkága
ni…?…
471 Kyala, sayaga nkundwe gwangu, tupaga umwene ukuti
ubusume bwake. Mu Ngamu ya Ntwa Yeso, une njobile
ikyene!…?…

MuNgamu yaYesoKristi, uswe tukupaga ulwĩpúto ulu.
MuNgamu yaYesoKristi, uswe tukupaga ulwĩpúto ulu.
MuNgamu yaYesoKristi, uswe tukupaga ulwĩpúto ulu.
MuNgamu ya Yeso Kristi, uswe…?…
MuNgamu yaYesoKristi, uswe tukupaga ulwĩpúto ulu.
Mwa Yeso Kristi yo Ngamu…?…
MuNgamu ya Yeso Kristi…?…
MuNgamu yaYesoKristi, isakubabumbulusyaga nkundwe.
Mu Ngamu ya Yeso Kristi…?…
MuNgamu ya Yeso Kristi!
Mu Ngamu ya Yeso Kristi!
Mu Ngamu ya Yeso Kristi!
Mu Ngamu ya Yeso Kristi!
Mu Ngamu ya Yeso Kristi!

472 [Yumo ikuyoba, “Tata aafwile.”—Nsimbi.] Kyala, ndula
umwene, mu Ngamu ya Yeso.

Kyala, muNgamu ya Yeso Kristi, uswe…?…
Kyala, mu Ngamu ya Yeso!
Mu Ngamu ya Yeso Kristi…?…
MuNgamu yaYesoKristi, isakubabumbulusyaga nkundwe.

MuNgamu ya Yeso…?…
Umwemukusyagania lilino?
OKyãla, mgusuma iki kili sõkangápo ukufuma…?…

473 Mu Ngamu ya Yeso Kristi, uswe tukusuma!…?…Tupaga
kalumbu…?…
474 O Kyãla, bo tumenye u mãma umpala unnini yula,
ikukĩndámo syõsa isi, Une ngusuma, Kyala, ukuti Ugwe…?…
pa mwene.

Kwãbága u Lubo lula, Ed, kangi bũkága nkyeni, mu Ngamu
ya Yeso.
475 O Kyãla, bumbulusya u nkĩkúlu. Mpapo ukusuma kwãke.
Ali egaga u Lubo lwãke pankyeni pa mwene, nkabalilo aka
akabukafu.

O Kyala…?…ulubunju ulu. Une ngusuma ukuti
Ugwe…?…
476 Tãta Kyãla, une ngusuma ukuti Ugwe kwisakubumbulusya
u nkundwe gwĩtu nukumpela umwene ayege kanunu. Kangi mu
Ngamu ya Yeso Kristi…?…
477 Kyãla, une ngusuma ukuti Ugwe ubagíle ukubumbulusya u
kalumbu gwĩtu, ukumpela umwene ayege kanunu, muNgamu ya
Yeso Kristi.
478 Tãta Kyãla, une ngusuma ukuti Ugwe kwisa—kwisa
kumbumbulisya unkundwe gwĩtu.

Mbumbulusyaga kalumbu gwĩtu, Ntwa!…?…
Tãta, mu Ngamu ya Yeso, mbumbulusya uyu, u kalumbu

gwĩtu, Tãta.
479 Tata,…?…uswe tukusuma mu Ngamu ya Yeso. Kyala,
mbumbulusyaga unkikulu uyu.

OKyala, une ngusuma ukuti Ugwe…?…
480 O Kyãla, nsayága umwene, Tãta!…?…Mũmo uswe
tukubaganíla abĩnítu abakangale bala, Ntwa. Kangi une
ngusuma ukuti Ugwe kupaga ukusũma uku!…?…
481 Tãta gwitu Gwakumwanya, une ngusũma ukuti unkundwe
gwãngu…?…O Kyãla…?…umwene, O Kyãla…?…
abasikali ba kipingika. Kangi umwene ukukwãbága u Lubo
lula, ulubunju ulu, nu kukũya nkyeni.

Kyala, uswe…?…Tupaga iki, ONtwa, ubusume bwake.
482 Kyãla, nsayága u nkundwe…?…Une ngusuma ukuti Ugwe
kwisa kumbumbulusya umwene, Ntwa!…?…Mpãpo umwene
ikinyonywo kya ndumbula yãke,muNgamu yaYesoKristi.
483 O Gwakumwanya Tãta, u ndumbilili unnini uyu ugwa
Nongwainunu, u mmilo gwãke…?…Kũko umwene unkĩkúlu
ãsukaga mu ndeko…?…Kyãla, une ngusũma ukuti Ugwe

kwisa…?…Kangi akabalilo kãko abãbwite abakulumba aba
Kyãla bikusegeléla kunkyeni lilino, ni Lubo sĩnusígwe, mpapo
umwene ubuponjoli, Ntwa. Undume gwãke unnini apa, Ntwa,
uyu ãtwãlígwe ukufuma ku kitala kyakansa kila kũko umwene
ãlambalele, ikufwa na kansa, kangi abagãnga ukundeka
umwene, mũmo umwene ikubũka. Kangi apa umwene ĩsíle,
ulubunju ulu, u nsikali unnini gwa kipingika. Nkasyaga
umwene, Ntwa, kububõmbélo Bwãko, uswe tukusuma, mu
Ngamu ya Yeso.

484 Une ngulonda u nkĩkúlu uyu…Kilipo ikindukimo ikindi
nu ndumbilili unnini uyu apa. Isaga kuno, Nkundwe Kidd. U
nnyambala uyu ãtumígwe ukufuma kukipatala, itolo lululu,
ikufwa, alĩgwe na kansa. [Kalumbu Kidd ikuyoba, “Ikyinja
iki kikindile.”—Nsimbi.] Ikyinja iki kikindíle. [“Fibili.”] Ifyinja
fibili ifi fikindile, ni kinena. Abagãnga bãke itolo ukumpa
umwene amasiku manini agakuyĩla mũmi. Kangi ulubunju
lumo, uswe twãbũkíle kumwanya kula, ukulãbíla naloliloli,
ukupa ulwĩpúto kuli umwene, yulayula itolo bo kuli ugwe,
kangi abene bakabagíla nukwagapo akasyalepo ka akene.
Umwene ãbumbulusígwe. Ameni. Umwene—umwene…
[“Afimbilisigwaga ukwitikisya ikyene.”] Umwene ali nu
busito bwingipo lilino ukukinda na mũmo umwene ãli nabo
siku. Umwene nu nkasi gwãke unnini bali mu ngunda gwa
Nongwainunu, lumo bo une ngãli ngapãpigwa. Umwene ali apa
lilino…[Nkundwe Kidd ikuyoba, “Ifyinja malongo-mahano-
na-fihano.”] Ifyinja malongo-mahano-na-fihano. Bo une ngãli
nukwisa ku kĩsu, abẽne bãlumbilila i Nongwainunu. Kangi apa
umwene alipo, abumbulusígwe, pa bukusi bwa kifuki malongo-
mahano-na-mabili-na-fihano, pamo, [“Malongo-lwele-na-
kimo.”] malongo-lwele-na-kimo. [“Uswe twayaga ni sasanio,
ulukõmáno lwa milungu mibili, ukulumbilila ikilo kyosa.”]
Ulusasanio lwa milungu mibili, itolo ukuya nu lusasanio lwa
milungu mibili, nukulumbilila ikilo kyõsa. Ifyinja malongo-
lwele-na-kimo mbukusi, abumbulusígwe, na kansa, bo umwene
ãli nkangale.

485 Umma ndaga, kalumbu, akene ko kabalilo kãko lilino.
Ugwe kwitika? Nkyeni, Basikale Bakikristi. Syosa silikanunu,
kalumbu. Umwe, kwa mwesa ba umwe, ngimba uswe
tukubombaga fiki? ISI SYO IKUTI U NTWA. Ngimba uswe
tukubombaga fiki, ukusyala ukusyungutila apa?

486 Sẽtáno, ugwe utõlígwe. Uswe tukwisa kukuko lilino. Uswe
tukukũyíla kukuko ku Kĩsu ikifingígwe. Ngimba ikyo kyo fiki?
“Ngimba i kyãmba iki kyo fiki, pankyeni pa Zerubbabeli?
Ngimba uyu yo ywani, imile pankyeni pala? Ugwe kuyaga
lukubo.” Nongwa ya fiki? Nu Lubo ulupyasye kulugenge-
kosa, uswe tukuntumulilaga umwene pãsi. Uko ko kutalusya.
Umma ndaga.

Nkyeni, nsikali Nkristi!
Ukukúya bo ku bwite,
Ni kipingika kya Yeso
Ukukindilila nkyeni;
Kristi, u Fundi gwabunyafyale,
Ukulongosya ukulwana nu ndugu; (Ni Lisyu
Lyãke.)

Nkyeni mbwite,
Keta, indẽmbéla Syake sikubuka!

Nkyeni, basikali Bakikristi!
Ukukúya no ku bwite,
Ni kipingika kya Yeso
Ukukinda pa nkyeni.

487 Aleluya! Ngimba abẽne bãbõmbíle fiki? Ikindu ikyãkwánda
kyãbukila panja, mbwĩte, kuli Israeli, ngimba fiki kyãli kindu
kyãkwánda? Abĩmbi bãbũkága panja, tãsi. Fiki fyãkongága?
I Bokosi. Polelo u bwite. Umma ndaga. Ngimba mukwitika
ikyene lilino? Uswe tukwimba Nkyeni, Basikali Bakikristi.
Uswe tukukwãbíla panja ukwĩlãmwa kulikosa. Ukusumuka pa
malundi gyitu lilino, uswe tukukúya ku bwite.

Unko uswe twĩme lilino, aligwesa.

Nkyeni, basikali Bakikristi!
Ukukúya bo ku bwĩte,
Ni kipingika kya Yeso
Ukukinda pa nkyeni;
Kristi, u Fundi gwabunyafyale,
Ukulongosya ukulwana nu ndugu;

Ngimba uswe tukumponjola umwene bulebule? Ni Lisyu.

Nkyeni mbwite,
Keta, indẽmbéla Syãke sikubuka!

Nkyeni, basikali Bakikristi!
Ukukúya bo ku bwĩte,
Ni kipingika kya Yeso
Ukukinda pa nkyeni.

Uswe tukaya bakutapukana,
Twesa u mbili gumo uswe;
Yumo mu lusũbílo ni Kimanyisyo,
Yumo ndugano.

488 Bosa aba lilino bikwitika, yoba, “Ameni.” [Ikilundilo
kikuyoba, “Ameni.”—Nsimbi.] Aleluya! Umwe mukwitika ikyo?
Uswe twe baponjoli. Ali kugu undugu aligwesa? Pãsi pa malundi
gĩtu. Ngimba uswe twe fiki lilino? TusyukilemwaKristi!
489 Lilino, ikyene kimalike, kalumbu. Ugwe kwitika ikyo? Buka
ku kãya lilino. Ugwe kwipilila kanunu?Umwene ikuti ikwipilika
kanunu lilino. Kilikyosa kili kanunu.

490 Balinga panja apo bikwipilika kanunu? Kangi akabalilo
kãko abene baywegíle, ikibumba kilinkugwa pãsi, ameni, kangi
abene abalinkukyega ikyene. Ameni. Abene balinkwega a kãya.
Ameni! Ameni! Umwemukwitika Umwene?
491 Lilino, komma ukwĩbwa ulukõmáno lwa nkilo iki. Nkundwe
Neville ikuyaga apa ikilo iki, nukututwalila uswe indumi
innunu. Kangi Pandungu, Pandungu ulukonge, u Ntwa
itikisyege, yaga apa.
492 Lilino unkwe uswe tubukege, bo uswe tukwenda. Kangi
lilino, ukusõka ukufuma mu nyumba, unko uswe twendega,
tukwimba, Nkyeni, Basikali Bakikristi. Kangi ukufuma mu
lisiku ili, ukubũka kunkyeni, komma siku ukubĩka u Lubo
lula mu nyambi kangi mma. Sõsya ulwene panja. Unko
uswe tuponjole. “Abene balinkusõka panja, ukuponjola,
nukuponjola.”Ummandaga, kangi, pa linandi lyãkwánda.

Nkyeni, basikali Bakikristi!
Ukukúya bo ku bwite,
Ni kipingika kya Yeso
Ukukinda nkyeni. 

